
NATIONAL ASSEMBLY OF 
SEYCHELLES 

 
Tuesday 02nd April 2024 

 
The Assembly met at 9 am 

 
National Anthem 

 
Moment of Reflection 

 
Mr Speaker in the Chair 

 
 
MR SPEAKER 
Bonzour tou Manm Lasanble.  
Bonzour nou zofisye ki pe 
asiste nou.  E bonzour bann 
viziter dan Galeri; bann zenn 
etidyan lekol Glacis avek zot 
ansenyan e byensir tou piblik 
ki pe swiv nou an deor.   

Byenveni pou nou travay 
ozordi.  Nou a fer en pti 
prezantasyon dokiman. 
Madanm Deputy Clerk? 
 
MADAM DEPUTY CLERK 
Mersi Mr Speaker.  Bonzour 
tou bann Manm Onorab, tou 
bann staff Sekretarya e nou 
bann viziter dan Galeri.  
Prezantasyon Papye i konm 
swivan:   

Ombudsman Annual 
Report for the Year ending 31st 
December, 2023.  Mersi Mr 
Speaker.   
 
MR SPEAKER 
Mersi Madanm Deputy Clerk.  
Nou ava avans lo Private Notice 

Question.  Madanm raporter i 
ava apel Minis silvouple.  Bon, 
bonzour Minis Marie-Celine 
Zialor pou Minis pou Lazenes, 
Spor e Lafanmir.  E i 
akonpannyen par Madanm 
Gyra Nibourette Direkter 
Zeneral pou Strategic and 
Human Resources Ministry of 
Youth, Sports and Family.   

Mersi pou zot prezans 
dan Lasanble pou Private 
Notice Question.  Mon ava apel 
Leader Lopozisyon pou met 
son kestyon silvouple.  Onorab 
Pillay.   
 
HON SEBASTIEN PILLAY 
Mersi Mr Speaker.  Bonzour 
Mr Speaker.  Bonzour Minis.  
E bonzour tou koleg Onorab.  
En bonzour spesyal pou bann 
etidyan lekol Glacis, ki dayer 
mon’n aprann ki lekol Glacis 
in fer ekstrememan byen dan 
legzanmen nasyonal e menm 
sorti premye dan legzanmen 
nasyonal - pou rezilta 
legzanmen nasyonal.   

Alors mon felisit bann 
ansenyan e bann ankadrer 
lekol Glacis e byensir bann 
etidyan lekol Glacis.  Mr 
Speaker, ozordi i World Autism 
Awareness Day e mon annan 
en panse pou tou dimoun ki 
annan en zanfan oubyen ki 
annan en fanmir ki pe viv avek 
autism.   

E nou swete ki nou tou 
nou kapab met zefor ansanm 
pou kapab tackle bann 

problenm e bann sityasyon 
difisil, ki nou’n rankontre avek 
sa bann sityasyon autism.  

 Mr Speaker, ozordi 
bomaten mon osi mazin nou 
frer Ralph Volcere ki’n ganny 
arete avek lotorite pou fer 
dimoun konn… 
 
MR SPEAKER 
Onorab, Onorab ou pa kapab 
al dan en lot size ou la, ou la 
pou Private Notice Question.  Si 
oule permisyon pou lev en lot 
size, fodre ou demann Speaker 
an prive.  Silvouple al lo ou 
Private Notice Question. 
 
HON SEBASTIEN PILLAY 
Mersi Mr Speaker.  Mon ti pe 
zis dir ki Onorab Ramkalawan 
ti aret Lasanble… 
 
MR SPEAKER 
Hold on - Onorab Pillay 
silvouple ou la pou gard lord 
Lasanble.  E i ou, i ou 
responsabilite osi pou montre 
en legzanp lo ki mannyer 
Lasanble i reste annord.  
Private Notice Question prezan. 
 
HON SEBASTIEN PILLAY 
Mersi Mr Speaker.  I difisil 
konn laverite.  Pou ki rezon ki 
- mon Private Notice Question i 
lir koumsa Mr Speaker:   

Pou ki rezon ki Minister 
Lazenes, Spor e Lafanmir in al 
fer son bann Executive 
Leadership Team miting, wi 
son bann Executive 

Leadership Team miting akoz 
SBC in donn lenpresyon ki ti 
annan zis enn.  Me nou, nou 
konnen i annan…   
 
MR SPEAKER 
Onorab, eski, eski oule mon 
disallow ou kestyon?  Ou pa 
oule non? Prosed avek kestyon 
ki la lo papye.   
 
HON SEBASTIEN PILLAY 
Mersi Mr Speaker.  Mon 
kestyon i lir koumsa:   

Pou ki rezon ki Minister 
Lazenes, Spor e Lafanmir i al 
fer son bann Executive Team 
Leadership miting kot lotel 
Northolme Hilton e ki konpri 
breakfast, tea break 10 er e 
menm lunch?   

E lekel ki’n peye pou sa 
bann miting?  Mersi Mr 
Speaker. 
 
MR SPEAKER 
Mersi.  Minis, ou larepons?   
 
MINISTER MARIE-CELINE 
ZIALOR 
Mersi Mr Speaker.  Bonzour 
Mr Speaker avek ou tim.  
Bonzour sa de Leaders dan 
Lasanble Nasyonal.  Bonzour 
tou bann Manm Onorab.  
Bonzour pou bann viziter ki 
dan Galeri.   

E bonzour spesyal ozordi 
osi tou pou nou bann dimoun 
ki pe viv avek otizm e zot bann 
fanmir osi ki Bondye i donn zot 

bokou kouraz pou fer fas avek 
zot bann defi.  

Mr Speaker, Minister 
Lazenes, Spor e Lafanmir pa 
fer miting Northolme. Mon 
repete pa fer miting Northolme 
Hilton.  Tou bann executive 
miting e sa tim ki fer sa miting 
i konpri nou bann CEO  - mon 
annan 4, PS - 2 e osi sa ki 
ansarz HR dan Minister an 
antye, sa ki ansarz finans – 
FC; sa ki ansarz RBM e sa ki 
fer monitoring and evaluation 
Director executive.   

E tou sa bann miting i 
ganny fer dan lasal miting 
Family House Bel Eau.  Sa ki 
Minister i al fer avek sa menm 
group dimoun Northolme 
Hilton, se leadership retreat Mr 
Speaker, non pa miting.  Mr 
Speaker i annan en diferans 
ant le de.  

Rezon akoz nou al fer 
leadership retreat an deor 
lofis,  se bann menm rezon ki 
tou bann retreat ki ganny fer 
dan diferan laform isi Sesel e 
osi partou dan lemonn.  Mr 
Speaker, mwan                                                                                                                                       
mon en dimoun ki’n fasilit 
bokou retreat dan mon karyer 
avan-ler mon vin Minis.   

Enkli en sesyon spesyal 
pou lofis UN ki baze Moris, ler 
zot ti vin fer pou zot Sesel an 
2022.  E la atraver Minister 
Zafer Etranzer Mr Speaker, zot 
in demann mon pou vin Moris 
sa semenn ki mon pa pou 

kapab malerezman pou fasilit 
en lot sesyon pou zot.   

Mon krwar Mr Speaker, 
sa i montre ki mon annan en 
pe konesans dan sa domenn.  
E si Onorab Pillay i anvi bann 
rezon teknik akoz ou al fer 
bann retreat an deor lofis e ou 
pa fer avek lofis, mon krwar 
mon ava kapab eksplik li napa 
problenm.   

Prezan Mr Speaker bann 
rezon spesifik akoz dan lepase 
nou fer sa bann kalite sesyon 
Hilton Northolme.   

Sa landrwa i tre ideal pou 
fer retreat avek en pti group 
dimoun.  E i osi afordab. E Mr 
Speaker akoz i annan 
breakfast, tea, lunch, senp.  
Set akoz dimoun i bezwen 
manze. Sepandan mon anvi 
fer sorti bomaten, se ki zis an 
2021 ler nou ti fek komans fer 
leadership retreat Northolme ki 
nou ti fer en zournen antye, e 
nou ti pran dezennen laba 
Northolme. 

 Apre sa tou le lannen ler 
nou fer parey nou’n dir sa 
bann retreat, nou fini ver 1 er 
e nou pa dezennen laba.  Lekel 
ki peye Mr Speaker? Sak 
antite i pey pou son partisipan 
respektiv e i kout R1000 par 
personn.  Mersi.  
 
MR SPEAKER 
Mersi Minis.  Bon nou a kapab 
pran kestyon lezot Manm.  
Onorab Cosgrow.  

HON WALLACE COSGROW 
Mersi Mr Speaker.  Bonzour 
Mr Speaker.  Bonzour Minis.  
Bonzour tou Manm Onorab.  
Bonzour tou bann etidyan 
Lekol Glacis ki dan galeri.  E 
bonzour tou Manm piblik ki pe 
ekout nou.  Mr Speaker 
bomaten ler mon ekout 
larepons Minis mon en pe 
konfize.  Akoz mwan, mon 
dokiman ki devan mwan i 
montre mon ki zot al fer - i ekri 
Executive Team Leadership 
meetings and pa retreat.   

Now petet li Minis i term 
li koman retreat, me solman 
son dokiman ofisyel se en 
dokiman ki mark ‘Meetings’ lo 
la.  Now LOTO bomaten in dir 
i en pe difisil pou nou ganny 
laverite.  Mon hope la nou ava 
kapab ganny laverite avek sa 
ki mon pe al demande.   

Minis le 10 Fevriye, le 10 
Mars, le 14 Avril, le 12 Me, le 
16 Me, le 14, le 16 Zen, le 14 
Zilyet, le 18 Out, le 15 
Septanm, le 20 Oktob, le 17 
Novanm ek le 22 Desanm,  se 
bann dat ki ou Executive 
Leadership miting ki’n ganny 
fer Northolme.   

Ou ava koriz mwan si 
mon mal Minis.  Mwan, mon 
pe dir ou sa ki mwan, mon 
annan devan mwan.  Now, 
Minis ou dir ki sak antite i pey 
pou zot, zot bann dimoun ki 
attend.  E mon pe prezimen se 
bann antite within ou Minister 

e ou portfolio ki pe attend i 
kout R1000.   

Minis, eski ou pa krwar 
ki poudir tousala se bann 
lekstravagans, lekstravagans 
larzan ki ti kapab ganny mete 
dan lezot keksoz pou 
devlopman lazenes, spor, 
lafanmir?   

Ki ozordi in ganny 
depanse dan lekstravagans 
kot Hilton Northolme, ki zot ti 
kapab swazir en lot landrwa 
pou zot kapab fer sa bann 
miting.  Mwan pou mwan sa i 
bann lekstravagans, akoz ler 
nou gete i osi annan bann 
issues parey kot en Madanm 
Fabianne Francis i ganny 
pey… 
 
(comments off-mic) 
 
MR SPEAKER 
Bon Onorab.  Eski, eski 
Caucus LDS i kapab gard en pe 
lord e aret kriy atraver lasal?  
Onorab ou’n poz ou kestyon 
ou pe fer en largiman mon ava 
donn laparol Minis pou 
reponn.   

Minis, ou a reponn son 
kestyon silvouple. 
 
MINISTER MARIE-CELINE 
ZIALOR 
Mersi, mersi Mr Speaker.  Mr 
Speaker, mon pa tro konnen 
kote Onorab Cosgrow i ganny 
son lenformasyon.  I paret 
kekfwa i annan plis 
lenformasyon e i pli konnen ki 

nou, nou fer e kan nou fer nou 
bann miting.   

Akoz miting nou annan, 
nou annan nou bann notes 
nou bann miting ofisyelman 
dokiman ki nou fer.  Tou sa 
bann dat ki ou’n donnen la i 
bann Management Meetings 
sa.  Management miting ki 
nou’n fer. E mon garanti Mr 
Speaker - mon garanti poudir 
nou mon pa konnen kote sa 
dokiman lekel ki’n donn zot.  
Akoz sak fwa nou annan 
miting kote ki fer tou e nou 
bann miting nou annan, nou 
annan dimoun ki vini.   

Nou annan en sekreter ki 
vini i asize i vini i pran nou 
bann minutes of meetings i sa 
bann dat.  Akoz nou fer enn 
tou le mwan. Parler nou fer, 
nou fer de dan en mwan. I 
Management Miting ki fer Bel 
Eau sa.   

Sa ki nou, nou al fer 
msye lannen pase Mr Speaker, 
nou’n al de fwa Hilton 
Northolme de, de lokazyon, de 
lokazyon be Ms Nibourette i 
ava donn mwan en pti kou.  
Akoz bann laranzman se ki zot 
dan mon lofis ki fer. 

 E letan nou al fer sa 
bann, sa bann retreat, zis 
poudir pou fer zot konnen 
akoz nou dan Minister Sports 
nou a pe koz lo byennet, Hilton 
i en landrwa ideal; nou ganny 
sans fer en pti sesyon legzersis 
byen granmaten e apre sa 
definitivman apre nou vin 

pran breakfast e nou fer nou 
sesyon retreat ki fini dan bann 
1 er.  Pli tar 12.30-1er nou’n 
fini sorti. 

 E Mr Speaker 
lekstravagans, sa i 
lekstravagans? E dan plas fer 
enn antye - en zournen antye 
depi 2022, nou’n mazinen pou 
nou fer de Hilton.   

Kot nou koup li 
lanmwatye e kot nou ganny 
sans fer pou nou kapab fer en 
bon refleksyon, diskite plis ki 
1 fwa.  Mon ava donn ou en pti 
kou sa de dat la pou lannen 
pase.  E sa lannen nou pa 
ankor al Hilton ditou.  E nou’n 
fer en miting e Hilton le 16 

Avril e le 23 Out i sa, i sa de.   
E zot kapab verifye akoz 

peyman i ganny fer atraver 
Gouvernman, atraver sistenm 
Gouvernman.  Mr Speaker, sa 
i kapab ganny verifye. Mon ti 
pe koz lekstravagans.   

Lekstravagans Mr 
Speaker, be mwan, mon’n 
deza - mwan, mon’n dir fasilit 
bann sesyon ansyen 
Gouvernman mwan retreat.  
Mon’n deza fasilite. I annan 
bann sesyon dan ansyen 
Gouvernman ki fer 2 zour 
Vandredi en Sanmdi an antye 
e ki fini avek en zoli Happy 
Hours tou.   

 
(Interruptions) 
 

MINISTER MARIE-CELINE 
ZIALOR 

E mon asire e mon a dir ou 
kote mon’n fer, mon’n fer 
Avani, mon’n fer li Beau Vallon 
Bay, mon’n deza fer Savoy, 
mon’n deza fer kot Eden Bleu 
osi tou.  Pou bann diferan e 
kot nou ti travay, nou ti abitye 
fer sa e sa i bann keksoz ki 
nou pa ekspekte bann swa 
bann tim leadership, swa bann 
tim travay dan diferan 
seksyon, swa en Minister an 
antye ouswa en departman an 
antye i fer sa Mr Speaker.   

Sa bann letan la pa ti 
lekstravagans? E nou, nou pa 
ni fer okenn, okenn nou pa, 
nou pa reste pou lunch ni fer 
Happy Hours nou fini 
lunchtime  e nou ale.  E sa i fer, 
sa i kout parey mon dir Mr 
Speaker R1000 par latet letan 
nou al Hilton.   

Mon ti ava kontan pou 
nou rod byen lenformasyon Mr 
Speaker. I paret rod byen 
lenformasyon osi lo konbyen ti 
koute sa bann letan e akoz 
nou pa al en lot landrwa.  Me 
Mr Speaker, be Leader 
Lopozisyon avek tim 
Lopozisyon ti poudir nou kote 
nou pou fer keksoz? Ki 
mannyer nou pou fer?   

Ensel dimoun ki dir 
mwan ki mannyer pou fer 
keksoz Prezidan Ramkalawan 
akoz li ki ansarz.  Mersi Mr 
Speaker. 
 
(APPLAUSE) 
 

MR SPEAKER 
Onorab Vidot?   
 
HON AUDREY VIDOT 
Bonzour Mr Speaker.  Bonzour 
Minis, tou Manm Onorab, tou 
bann envite dan galeri bann 
etidyan Glacis ek zot 
ansenyan e tou dimoun ki a 
lekout.  En bonzour spesyal 
pou zabitan Roche Caiman.   

Minis mon bann kestyon 
i konm swivan, en?  Lekel ki’n 
aprouv tou sa bann peyman sa 
bann retreat lekstravagans tou 
le mwan?  Eski sa bann dat ki 
Onorab Cosgrow eski ou pe dir 
nou eski i pa korek?  Konfirm 
sa Minis. 

 Nou ti ava kontan 
Lasanble i ganny detay 
peyman sa bann ki ou’n dir ki 
ou’n attend ki swa Avani, sa ki 
sa Northolme, nou ti a kontan 
ganny detay sa bann peyman 
silvouple.  Mersi. 
 
MR SPEAKER 
Mersi.  Minis ou a reponn 
kestyon ki nouvo kestyon ki 
ou’n deza reponn ou pa 
bezwen reponn.  Si ou, ou 
kapab komante si oule.   
 
MINISTER MARIE-CELINE 
ZIALOR 
Mersi Mr Speaker.  Mr 
Speaker, mwan, mon pa 
konnen kote Onorab Cosgrow 
in ganny sa lalis.  Me selman 
mon, mon konnen poudir sa i 
parey mon’n dir i en 

kalandriye ki nou anvoy kot 
tou PS kot tou bann CEOs of 
bann meetings ki nou annan 
dan en lannen.   

E de ladan i vin retreat ki 
nou al fer retreat ki in, in mal 
ganny son lenformasyon.  
Lekel ki aprouve Mr Speaker? 
Parey tou larestan Minister - 
parey mon mazinen Lasanble 
osi i fer retreat, i aprouve dan 
Bidze.  E i ganny bidzete in fini 
ganny aprouve.  

E letan nou’n aprouv 
Bidze dan Lasanble Mr 
Speaker, mon krwar in fini 
ganny permisyon pou fer sa 
bann peyman.  E detay - detay 
peyman i dan kont 
Gouvernman e mon krwar nou 
kapab pe verifye sa bann 
peyman Hilton ki mannyer i 
ganny fer.  

 Akoz fer krwar sa fer 
krwar CEO SNYC i peye, 
invoice i vin sakenn pou li pou 

sa bann diferan SNYC, pou 
NSC pou lot.   

E zot pey, zot pey pou zot 
CEO, ouswa zot pey pou zot PS 
letan sa invoice parey tou 
dayer peyman Gouvernman ki 
ganny fer Mr Speaker.  Mersi.   
 
MR SPEAKER 
Onorab Vidot, i annan kestyon 
ki pa’n ganny reponn?  
 
HON AUDREY VIDOT 
Yes, mon larepons ki mon ti pe 
demande i pa kler Minis.  Mon 
le konnen lekel ki aprouve 

lekel zofisye ki aprouve eski 
ou, ou PS lekel ki aprouve?  E 
nou anvi konnen detay. 
 
MR SPEAKER 
Ok bon be pa lot, pa lot 
kestyon.  Minis. 
 
MINISTER MARIE-CELINE 
ZIALOR 
Mersi Mr Speaker.  Mr 
Speaker PS avek CEOs i 
aprouv zot bann prosedir 
parey, tou i ganny aprouve tou 
peyman ki vin atraver zot 
bann antite i al kot zot la, zot 
ki aprouve.   

Sa bann ki pou mwan 
avek, avek de ouswa trwa 
travayer ki kot nou ki lo sa 
lalis, sa bann peyman mwan 
ki aprouve.  Mersi Mr Speaker. 
 
MR SPEAKER 
Mersi.  Onorab Loze, kestyon. 
 
HON JOHAN LOZE 
Mersi Mr Speaker.  Mr 
Speaker, Minis rightly said 
poudir son Bidze i aprouve par 
Lasanble. I dan Bidze 
Gouvernman and rightly so 
Minister.  Selman nou konnen 
tou Minister i annan en 
Accounting Officer ki comes in 
the form of the Principal 
Secretary of the Ministry.   

Be Mr Speaker, mwan, 
mon en pti pe angwase ozordi 
akoz Minis pa’n vin avek son 
Accounting Officer dan 
Lasanble, pou nou poz 

kestyon son Accounting 
Officer.  PMF Act i permet 
Lasanble menm pou somonn 
Accounting Officer en Minister.   

So nou dan en difikilte la 
but… 
 
MR SPEAKER 
Ou annan kestyon pou Minis? 
 
HON JOHAN LOZE 
Wi Mr Speaker.   
 
MR SPEAKER 
Mersi. 
 
HON JOHAN LOZE 
Ok Mr Speaker.  Mr Speaker, 
an relasyon avek sa bann 
retret i annan bann sonm ki’n 
ganny peye e sa bann sonm sa 
nou okouran nou annan 
laprev 33  mil 500, 6 mil 700, 
16 mil 747.50, R13 mil 400 en 
sonm around R70 mil 300 
ekek.  Ti annan en balans R28 
mil 652 outstanding. 

 Now sa bann larzan in 
ganny peye pou fasilit sa bann 
sesyon.  Mr Speaker larzan in 
ganny peye avek en dimoun de 
nonmen Fabianne Francis, li 
menm li menm dimoun 
Fabienne Richler, menm 
dimoun Fabienne Amiche e i 
annan sinyatir Vogel menm 
dimoun Gouscene menm 
dimoun Maree menm dimoun.   

E i osi annan non 
Martha, Louisa e Channelle 
menm dimoun.  Now sa 
dimoun i wanted dan en case 

frod an Sid Lafrik. I wanted 
dan en case frod an Sid Lafrik 
sa dimoun ek sa 12 enn non 
la.   

E zot in pey li over R70 
mil pou fasilit zot bann sesyon 
ki Onorab Cosgrow in dir 
Executive Team Leadership 
meetings, monthly meetings 
anba tou sa bann dat ki 
Onorab Cosgrow in donnen.   

Akoz Executive Team 
Management Meetings i par lao 
i annan plis dat.  So Mr 
Speaker, mon le konpran en 
kestyon la Minis i napa son 
Accounting Officer la devan li 
pou reponn mon kestyon.   

E sa clear cut corruption 
la - la koripsyon la, eski nou al 
kot ACCS pou al raporte?   
 
MR SPEAKER 
Wi, ok. Onorab si ou pou fer 
alegasyon koripsyon, al kot 
ACCS al raporte mon krwar 
that’s the right procedure.   
 
(APPLAUSE) 
 
MR SPEAKER 
Minis, eski ou annan okenn 
komanter? Ok. 
 
HON JOHAN LOZE 
Mr Speaker, mon pa ti ankor 
fini mon kestyon mwan. 
 
MR SPEAKER 
Anr, pa ankor. 
 
HON JOHAN LOZE  

Mon annan en kestyon kler 
pou mon demann Minis.   
 
MR SPEAKER 
Ale, be demann en kestyon. 
 
HON JOHAN LOZE 
Minis, ou war Mr Georges pe 
fer malelve Mr Speaker. 
 
MR SPEAKER 
Demann kestyon. 
 
HON JOHAN LOZE 
Onorab Georges pe fer 
malelve.  Minis, mon le 
konnen oli ou Accounting 
Officer pou reponn mon bann 
kestyon lo sa bann alegasyon 
koripsyon dan ou…. Minis…  
 
MR SPEAKER 
Minis, dan tou prosedir 
Lasanble Minis i vin Lasanble 
avek zofisye ki anvi vini.  Se li 
ki swazir zofisye ki anvi vini ler 
i ganny demande en kestyon. 
Mon pa’n tann okenn kestyon 
spesifik.   

Minis, eski ou annan 
okenn remark pou fer an 
relasyon avek sa ki Onorab 
Cosgrow in dir? 
 
MINISTER MARIE-CELINE 
ZIALOR 
Mersi Mr Speaker.  Mr 
Speaker, si Onorab Loze i anvi 
demann mon sa bann kestyon 
i annan en fason mon mazinen 
pou li fer spesifik e i a ganny 
larepons spesifik.  Sa PNQ 

ozordi ki mon vin reponn la ti 
napa sa bann kestyon ki 
Onorab Loze i fek demande 
konsernan peyman spesifik.   

Be selman li osi feel free 
pou li,  

 
(comments off-mic) 
 

MINISTER MARIE-CELINE 
ZIALOR 
Mon a pe koze Mr Speaker eski 
mon kapab kontinyen?   
 
MR SPEAKER 
Ale Minis. 
 
MINISTER MARIE-CELINE 
ZIALOR 
E Mr Speaker, sa ki i a pe dir 
konsernan retreat ki sa 
dimoun in fasilit retreat e ki 
nou’n pey li sa kantite larzan i 
konpletman fo.  E in mal 
ganny son lenformasyon lo 
kwa egzakteman ki i annan 
pou sa bann peyman.   

E sa si i anvi sa bann 
kestyon napa problenm nou 
pa kasyet nanryen nou Mr 
Speaker.  I anvi demann en 
kestyon lo keksoz spesifik 
avek en dimoun spesifik, 
demande en keksoz spesifik 
nou a rod lenformasyon lo sa 
bann keksoz nou ava 
anmennen.   

Nou pa vin kasyet 
nanryen Mr Speaker, se zot ki 
vin, ki vin fer krwar zot pe vin 
demann lo en keksoz ki tou 
dimoun i fer.  Apre pou ganny 

loportinite Mr Speaker, pou 
zot vin denigre bann Minis, 
pou zot vin fer krwar nou fer 
koripsyon pou nou vin anbet 
dimoun.  Mersi. 
 
MR SPEAKER 
Mersi Minis.  Onorab Aglae ou 
kestyon. 
 
HON EGBERT AGLAE 
Mersi Mr Speaker.  Bonzour 
Minis, tou Manm Onorab e 
nou bann envite ki dan Galeri.  
Minis following kestyon 
Onorab Loze mon ti a kontan 
demann ou, ou a dir nou si 
mon byen si mon mal.  Eski 
dan ou retreat in annan en 
peyman ki’n ganny fer avek sa 
nonmen Fabianne, Francis 
Richler.   

Dezyenmman Minis, ou’n 
nonm nou R1000 par latet ou 
nou ti a kontan konn sonm 
total konbyen endividi sa i 
konpri?  Akoz ou’n nonm nou 
zis R1000 ou pa’n nonm nou 
tou sa bann extra cost ki ou’n 
incur letan ou’n fer ou retreat.  
Nou ti a kontan konnen 
konbyen in koute e sa i mon 
kestyon, mon ti a kontan en 
larepons direk.  Mersi. 
 
MR SPEAKER 
Mersi.   
 
HON BERNARD GEORGES 
(Off-Mic) 
 
MR SPEAKER 

Ki ou point of order Onorab 
Georges? 
 
HON BERNARD GEORGES 
Mon point of order Mr Speaker, 
i vin anba Order 36 content of 
questions.  ‘’A question shall 
not include the names of 
persons or any other statement 
of fact, unless they are strictly 
necessary to render the 
question intelligible.’’   

E, e Onorab Loze e 
Onorab Aglae toulede in 
breach sa order.  E mon 
demande ki dezormen bann 
Manm i swiv zot Standing 
Orders ler zot demann kestyon 
silvouple.  Mersi. 
 
MR SPEAKER 
Bon, mon a les sa dan lanmen 
Minis, Minis a deside si i 
apropriye pou li adres kestyon 
an relasyon avek dimoun ki’n 
ganny nonmen.   
 
MINISTER MARIE-CELINE 
ZIALOR 
Mersi Mr Speaker.  Mr 
Speaker, mon krwar ankor 
mon pe kontinyen repete sa 
non ki zot in nonmen nou pa’n 
pey sa dimoun pou vin fer 
retreat.  Nou pa’n pey sa 
madanm pou fer okenn 
retreat, ki nou’n fer Hilton 
Northolme.  Napa sa. Sa i bann 
fo alegasyon pe sey penn en 
portre Mr Speaker, ki parey 
nou pe dir mon pe fer 
koripsyon ensidswit.   

E, e Mr Speaker, R1000 
la i konpri pou landrwa pou 
tou sa bann keksoz ki mon pe 
nonmen Hilton.  I annan 11 
dimoun ki al executive retreat 
letan nou fer.  E mil fwa 11 e 
sa kantite i pey anba son 
Bidze.  Mersi Mr Speaker. 
Fotespere i tre kler. 
 
MR SPEAKER 
Mersi.  Onorab Pillay, ou 
siplemanter? 
 
HON SEBASTIEN PILLAY 
Mersi Mr Speaker.  Mr 
Speaker, mon ti a kontan met 
bann fe devan Lasanble pou ki 
nou, mon rann mon kestyon 
kler pou ki tou dimoun i 
konpran ki mon pe demande.  
Devan mwan, mon annan en 
dokiman ki dir Executive Team 
Leadership Management 
miting anler e anba i dir 
Executive Team Leadership 
meetings.   

Minis in apel sa son bann 
meetings bann retreat.  Dan sa 
dokiman i annan dat depi 
Fevriye le 10 Fevriye ziska 
Desanm 2022.  Minis in dir in 
pey R9 mil, savedir pandan sa 
lannen si nou pran sa 10 
miting in ariv R99 mil pou sa 
bann miting.   

Devan mwan Mr 
Speaker, mwan osi annan en 
email ki mansyonnen poudir i 
annan en training pa dan sa 
retreat.  En training INDNA ki 
ti ganny fer Eden Bleu 

conducted by en Mrs Francis.  
Sa Mrs Francis i Madanm 
Francis Richler e known 
fraudster sorti Sid Lafrik.   

E peyman ki’n ganny fer 
Mr Speaker avek Madanm 
Richler i total koumsa li ek 
lezot konsiltan.  33 mil 500, 6 
mil 700, 16 mil 747.05 
dernyen 13 mil 400 e total ki’n 
ganny peye sorti 77 mil 347 ti 
dir i annan en outstanding. 
 
MR SPEAKER 
Onorab, mon pa, mon pa 
konpran kote ou pe ale avek 
sa.  Si, al lo ou kestyon si ou 
annan en kestyon. 
 
HON SEBASTIEN PILLAY 
Mersi Mr Speaker.  Mon pe al 
lo mon kestyon. 
 
MR SPEAKER 
Silvouple. 
 
HON SEBASTIEN PILLAY 
Pou-pou ou konpran dan 
labsans en Accounting Officer 
anba seksyon 7(1) nou PFM 
Act i kler, i dir poudir tou bann 
antite pou annan en 
Accounting Officer ki pou 
accountable avek Lasanble 
Nasyonal e ki pou otoriz tou 
bann peyman.  Dan Minister 
kot Minis i travay nou konnen 
i annan FC i annan DG e 
tousala i form par son 
Sekretarya alors i reste son 
Accounting Officer.   

Sa madanm an kestyon i 
wanted pou bann case.  
 
MR SPEAKER 
Onorab, Onorab, ou’n met en 
kestyon orizinal Minis in donn 
en repons. Ou siplemanter i 
bezwen reste lo size.  Si ou 
annan en case, i annan fason 
ki ou kapab anmenn en case 
si ou anvi ou annan laprev 
anmennen.   

Silvouple annou reste lo 
kestyon.   
 
HON SEBASTIEN PILLAY 
Mersi Mr Speaker.  Mon pe vin 
lo mon kestyon, dan labsans 
en Accounting Officer nou’n 
war poudir en Minister al 
depans R99 mil pandan en 
lannen pou al fer retreat.  
Menm Minister ki ti pe dir 
annan problenm larzan pou 
donn atlet, problenm larzan 
pou donn atlet, larzan pou zot 
donn childminding.   
 
MR SPEAKER 
Onorab mon lo pwen pou al 
termin sa sesyon kestyon. ou 
konpran mwan?  Si ou annan 
en kestyon ou dernyen sans 
pou poz li.  Ale. 
 
HON SEBASTIEN PILLAY 
Mersi Mr Speaker.  Dan 
labsans en Accounting Officer 
pou vet bann peyman, lekel ki 
regarde si sa bann peyman ki 
pe ganny fer i korek oubyen 

non?  Sa i mon premye 
kestyon.   

E mon dezyenm kestyon 
ki mon ti a kontan demann 
Minis.  Minis in admet la lo, lo 
devan Floor Lasanble Nasyonal 
ki i pa’n zanmen pey sa 
madanm.  Be lenformasyon ki 
nou annan i montre poudir 
son Minister in peye sa 
madanm, alors Minis in 
mislead Lasanble.   
 
MR SPEAKER 
Bon, Minis lo kestyon - lo 
kestyon lekel Accounting 
Officer mon krwar Minis in fini 
reponn, in fini reponn.  Si 
napa nouvo kestyon, nou a 
termin sesyon la. Minis ou 
annan en komanter oule fer, 
wi? 
 
MINISTER MARIE-CELINE 
ZIALOR 
Non Mr Speaker, akoz i annan 
tro bokou - pa zis sa bann 
mansonz apre i annan tro 
bokou alegasyon pe ganny fer.  
E mon pa krwar poudir mon 
merit asiz la e ekout sa kantite 
alegasyon ki pe ganny fer dan 
vid.   

E Mr Speaker, sa ki mon, 
mon’n dir se ki nou pa’n pey sa 
madanm pou retreat.  Retreat 
ek training i de diferan keksoz 
sa kestyon ozordi ti lo retreat, 
ti lo retreat ti lo miting ki Mr 
Speaker, mon’n vin reponn sa 
kestyon lo retreat. 

 Si kestyon ti lo okenn 
training, avek okenn peyman 
pou okenn dimoun ki fer 
training, Mr Speaker, sa 
kestyon ti a ganny demande e 
zot le Accounting Officer zot le 
dimoun vin reponn ti ava vini.   

Napa okenn keksoz ki 
nou pe kasyet. Ki mannyer 
ou’n fer pou war peyman, akoz 
nou pa’n kasyet.  Si nou ti pe 
kasyet parey zot, zot ti kasyet 
pa ti pou lo rikord.  Mersi Mr 
Speaker.   
 

(APPLAUSE) 
 
MR SPEAKER 
Mersi. Nou a termin sesyon 
kestyon.  Minis ek Madanm 
Nibourette, mon remersye zot 
pou zot partisipasyon e mon 
swet zot bon kontinyasyon bon 
travay.   

 
HON SEBASTIEN PILLAY 
(Off-Mic) 
Wi, ki ou point of order Onorab 
Pillay? 
 
HON SEBASTIEN PILLAY 
Mersi Mr Speaker.  Mr 
Speaker, Onorab Georges in so 
eloquently lir nou Order 36 Mr 
Speaker.  Be i osi annan en 
eleman dan manner of asking 
question devan Lasanble 
Nasyonal anba nou Standing 
Order,  it is to press the 
Minister for action and 
clarification pou rod larepons 
ok?  Minis i admet devan 

Lasanble poudir i pa’n zanmen 
pey sa madanm.   

Dokiman i montre poudir 
in peye sa madanm ki en 
known…   
 
MR SPEAKER 
Ou pa pe, ou pa pe lev en point 
of order. Mersi.  Bon, nou’n 
terminen avek sa sesyon 
kestyon la.  Lasanble pou 
adjourn e nou pou repran 
kestyon pou lot Minis 10 er.  
Mersi.  
 
 

(BREAK) 
 
 
 
MR SPEAKER 
Madanm Raporter, nou ava 
apel Minis pou kestyon 
silvouple.  Sitting pa ankor 
konmanse Onorab ki pwen ou 
ti le fer? 
 
HON CONRAD GABRIEL 
Mersi Mr Speaker.  Mon pa 
konnen si ou rekonnet mon 
lanmen pli boner mon ti 
annan kestyon pou mon 
demann Minis.  So… 
 
MR SPEAKER 
Ou ti annan kestyon, wi. 
 
HON CONRAD GABRIEL  
Me selman mon pe gete mon 
pe kestyonn ki mannyer 
Lasanble pe deroule, once nou 
le press Gouvernman, nou pe 

press Gouvernman pou 
aksyon then… 
 
MR SPEAKER 
Ok Onorab, si ou annan en 
pwen pou fer lo sa ki’n deroule 
ou kapab fer demann laparol.  
Alor bonzour Minis pou 
Transpor Antony Derjaques.  
Mr Alain Renaud Sekreter 
Prensipal Civil Aviation, Ports 
and Marine.   
 Mr Garry Albert CEO 
Seychelles Civil Aviation 
Authority, Mr Sabry Khan 
Head of Aviation Security.  
Minis e ou delegasyon zofisye, 
byenveni dan Lasanble pou 
pran kestyon bann Manm.   
 Nou a konmans avek 
kestyon 61 Onorab Michel 
Roucou. 
 
HON MICHEL ROUCOU 
Mersi Mr Speaker.  Bonzour 
Minis ek ou lekip.  Bonzour 
tou bann Manm piblik ki pe 
ekout nou espesyalman 
zabitan Mont Fleuri.  Bonzour 
bann zanfan Glacis.  Mr 
Speaker, mon kestyon i al 
koumsa,   
 Eski Minis i kapab dir ek 
nou Lasanble ki plan SCAA 
pou ankouraz plis zenn pou 
zwenn aviation security?  
Mersi. 
 
MR SPEAKER 
Mersi.  Minis, ou repons 
silvouple. 
 

MINISTER ANTONY 
DERJAQUES 
Mersi Mr Speaker.  Bonzour 
tou ki a lekout.  Bonzour bann 
Leaders, Chief Whip, Leader of 
the Opposition, tou bann 
Onorab, bonzour.  Mr Speaker 
zis an Zanvye SCAA ti 
interview 24 aplikan zis 3 ki ti 
zwenn nou bann kriter.   
 Dan sa 3 enn pa’n fini 
son probasyon.  Selman i 
annan en plan pou nou revwar 
scheme of service bann zofisye 
sekirite enkli revwar zot 
erdtan travay.  Sepandan 
konsiltasyon pou kontinyen 
avek staff. 
  Par egzanp an Fevriye 
ziska Mars CEO Albert ki la 
avek mon in zwenn tou staff 
AVSEC.   
 Savedir nou pe seye e 
nou pe konsilte e nou pe sey 
aranz bann kondisyon pou fer 
plis zenn zwenn avek aviation 
security.  Mersi. 
 
MR SPEAKER 
Mersi.  Onorab Roucou ou 
siplemanter. 
 
HON MICHEL ROUCOU 
Mersi Mr Speaker, ankor enn 
fwa.  Minis mersi pou ou 
larepons.  Minis, si ou kapab 
dir nou, ki bann loportinite ki 
ler en nenport ki endividi i 
zwenn aviation security?  Akoz 
aviation security li menm li i pa 
nenport ki kalite sekirite ; i en 
sekirite ki pe vey ou kapab dir 

nou bann airline ki vin Sesel 
nou border li menm li ki bann 
loportinite.   
 Apre eski SCAA in fer en 
legzersis apepre konbyen 
aviation security i manke, 
ouswa i bezwen pou li kapab 
ede pou deservi sa 
responsabilite ki zot annan?  
Mersi. 
 
MR SPEAKER 
Mersi.  Minis, ou repons? 
 
MINISTER ANTONY 
DERJAQUES 
Mr Speaker, mon a demann 
CEO SCAA Mr Albert apre i 
annan son zofisye ki ansarz 
sekirite Mr Khan.  Si Mr Albert 
i kapab reponn sa kestyon, 
mersi. 
 
MR SPEAKER 
Yes, CEO? 
 
CEO GARRY ALBERT 
Mr Speaker, tou Manm 
Onorab bonzour.  Mersi 
Onorab pou ou kestyon.  Lo 
kestyon lakantite travayer 
sekirite, normalman par shift 
nou bezwen nou apepre 40 
sekirite par shift.   
 Me ozordi nou annan 
apepre 25 sekirite par shift e 
en shift i en group ki komans 
8 er bomaten i fini 8 er diswar 
– 8 er diswar i fini 8 er 
bomaten.   
 E osi parfwa i arive ki 
toulezour i annan ki lo sick 

leave, i annan ki dan konze. So 
on average toulezour nou pe 
annan nou apepre ant 20 a 25 
sekirite par shift.   
 Savedir nou annan en 
mankman apepre en 15 
sekirite par shift ozordi.  E lot 
kestyon loportinite; i annan 
loportinite akoz AVSEC nou 
annan diferan ran ler ou 
komanse ou komans koman 
en Trainee Aviation Security.   
 Apre ou annan diferan 
training ki ou kapab fer ou 
kapab vin en screener, 
eksetera.  E si ou pas ou bann, 
ou bann training ou ganny 
bann kalifikasyon respektif la 
ou ganny ou promosyon.  Ou 
ganny 1 bar, 2 bar, 3 bar e osi 
boulon parey ou war dan 
Lapolis.   
 So loportinite i la pou 
bann ki anvi progrese e i 
annan bann letid bann 
training ki zot pou kapab fer 
pou monte lo, lo ran.  Mersi Mr 
Speaker. 
 
MR SPEAKER 
Mersi.  Onorab Woodcock. 
 
HON WAVEL WOODCOCK 
Mersi Mr Speaker.  Bonzour 
Minis, CEO, tou Manm, tou 
dimoun a lekout, enkli bann 
zenn dan Galeri.  Minis, mon 
kestyon i konm swivan; kot i 
konsern recruitment bann 
zenn dan aviation security 
SCAA,  si Minis i kapab dir 

nou ki defi ouswa CEO ki defi 

ki zot pe fer fas avek pou 
anploy nouvo staff?   
 Sirtou menm lo kote 
Praslin kot SCAA i bezwen plis 
staff dapre zot dernyen 
recruitment drive ki zot ti fer 
Praslin si mon pa tronpe in 
annan apepre 12 aplikan.  E 
sa 12enn aplikan zis mon 
krwar zis 2 ki’n kalifye, 
  E mon’n osi aprann ki 
SCAA pe konsider anploy 
etranze koman aviation 
security, eski zot kapab 
konfirm sa?  Mersi. 
 
MR SPEAKER 
Mersi.  Minis. 
 
MINISTER ANTONY 
DERJAQUES 
Mersi Mr Speaker.  Mon a zis 
komanse apre mon a pas parol 
avek Mr Albert.  Parey mon’n 
reponn dan komansman mon 
larepons, mon’n anmenn a zot 
latansyon,  ki dan 24 aplikan 
an Zanvye zis 3 ki ti meet 
criteria.   
 E mon ava demann Mr 
Albert poudir zot pli spesifik 
bann criteria.  E dan sa 3 ki 
nou ti zwenn ki nou ti sey pas 
probasyon, enn deza in drop 
out.  Savedir dan 24 nou 
ganny zis 2 ki kekfwa pou pas 
son probasyon avek SCAA.   
 Sa i montre nou sa gro 
latas ki devan nou, pou nou 
ganny bann zenes pou zot join 
e pou fer en career dan airport 

security.  Eski Mr Albert i 
kapab kontinyen? 
 
MR SPEAKER 
Mr Albert, yes, ou annan 
laparol. 
 
CEO GARRY ALBERT 
Mersi Mr Speaker.  Lo kote 
kwa ki petet ki pa pe atir bann 
zenn pou zwenn aviation 
security?  Nou’n deza fer en 
serten letid lo la demann 
kestyon sirtou dan bann exit 
interview ouswa ler nou al 
bann, bann fair nou partisip 
dan bann fair ki Minister 
Lanplwa i organize ennler.   
 E pou ou vin en zofisye 
sekirite, i demann bokou 
parey dan nenport ki lafors, 
parey Lapolis, Militer, 
eksetera.  Nou bezwen en o 
nivo disiplin ler travay osi i 
zwe en rol e i en vokasyon dan 
li menm.  E la nou pa’n 
vreman kapab tonm lo 
konklizyon kwa egzakteman ki 
anpes zot vini.   
 Me selman mon krwar i 
depan bokou lo lentere, 
lentere e osi mankman, 
mankman travayer dan Sesel.  
E pli ou annan en pli pti group 
travayer ki available, then i fer 
li difisil pou ou atire apre 
konpetisyon i for.   
 I annan Lapolis pe rod 
zofisye, militer pe rode, bann 
diferan lakonpannyen sekirite, 
bann lotel, labank, eksetera.  
Tousala pe rod zofisye sekirite 

be pool ki available out there i 
vreman, vreman limite.   
 Ki nou, ki nou war pe 
arive se ki bann diferan 
lorganizasyon pe poach from 
kanmarad; ki swa dan Lapolis 
pe vin kot erport pe sorti dan 
bann lakonpannyen prive pe 
vin erport al zwenn bann lezot.   
 E i annan bann lezot 
kondisyon osi, bann challenge 
lo nou kote ki nou okouran par 
egzanp ler travay e osi saler.  
Si i annan i kit kot nou i al 
lezot landrwa, i posib ki zot pe 
ganny en pli bon lapey, me sa 
nou pe travay lo la pou nou 
revwar nou scheme of service 
sa lannen.  Mersi. 
 
MR SPEAKER 
Thank you.  I annan kestyon i 
pa’n reponn? 
 
HON WAVEL WOODCOCK 
Regardan si zot pe konsider 
anploy etranze koman aviation 
security, apre si ou kapab 
donn detay lo sa lo bann kriter 
ki zot servi pou anploy bann 
aviation security? 
 
MR SPEAKER 
Ok, les CEO reponn. 
 
CEO GARRY ALBERT  
Mersi Mr Speaker.  Wi, ti 
annan diskisyon lo nivo SCAA 
lo posibilite pou zwenn etranze 
pou join aviation security.  Me 
sa nou pa ankor, nou pa ankor 
finalize. E parey dan tou 

lendistri ozordi ler ou war i 
annan en mankman dan local 
market, nou komans mazin on 
the international market.   
 Me nou pa ankor fer sa 
pa pou nou al kontakte bann 
lazans enternasyonal, pou ed 
nou ganny bann zofisye.  
Konmsi pou ganny travayer 
me i lo, i lo latab me nou pa 
ankor finaliz nanryen lo la.   
 Nou ankor pe eseye 
lokalman, akoz nou preferans 
se ki nou annan Seselwa dan 
nou lafors i, i kout nou pli bon 
marse ou pa bezwen al rod 
akomodasyon eksetera.   
 Apre osi aviation security 
i nou border, i nou border e i 
pli, annan plis konfidans, trust 
ler ou annan ou prop nasyon 
ki pe kontrol ou border.   
 E se sa ki nou pe 
mazinen the next step now 
apre sa lannen, apre ki 
konsiltan i fini fer sa letid pou 
konpar nou, nou nivo saler 
avek bann lezot lorganizasyon.  
Ki zistans ki nou kapab 
ogmant saler bann, bann 
zofisye sekirite pou bann ki la 
i reste e bann ki nou pe sey 
recruit, i ganny atir, atrakte 
pou zot join nou.   
 La apre si ler nou war 
nou fer nou saler pli konpetitiv 
still nou pa gannyen, then nou 
pou bezwen al sey lo marse 
enternasyonal.  Mersi Mr 
Speaker. 
 
MR SPEAKER 

Mersi.  Onorab Arissol ou 
kestyon? 
 
HON SANDY ARISSOL 
Mersi Mr Speaker.  Bonzour 
Minis avek ou lekip.  Bonzour 
tou dimoun ki a lekout, 
spesyalman bann dimoun 
travayer SCAA.  Mr Speaker, 
Minis in koz an relasyon avek 
lakantite ki ti vin kot li 241 e 
apre in dir i annan 2 ki ti reste.   
 E avek lakantite ki reste 
ozordi, so nou annan en 
problenm an relasyon avek 
bann dimoun be selman i 
annan en keksoz enportan ki 
Minis ou’n dir osi,  se reviz 
scheme of service.  
 Mon ti a kontan demann 
ou parske zisteman letan nou 
lo bann travayer SCAA,  mon ti 
a kontan konplemant zot pou 
sa travay ki zot fer, parske 
letan nou, nou pe sorti dan 
erport e letan nou pe re antre, 
se zot ki nou enterakte avek 
zot.  So zot pe fer en travay 
fantastik e i annan en pe ki zot 
laz pe monte i demann ranplas 
zot.  Parey mon tann zot pe dir. 
  Be ki zistans in arive 
Minis sa negosyasyon  e CEO 
osi in koz lo la.  An relasyon 
avek sa scheme of service la 
kan nou pou aranze?  Sa i  a 
fer ki kekfwa nou ava atrakte 
en pe plis nou bann Seselwa 
pou protez nou border.  Mersi 
Mr Speaker. 
 
MR SPEAKER 

Mersi.  Minis. 
 
MINISTER ANTONY 
DERJAQUES 
An zeneral - mersi Onorab 
Arissol.  Mersi pou ou bann 
konpliman pou bann travayer 
SCAA e sa i ganny byen 
apresye.  Parey CEO in dir nou 
zot in fini antre dan en revi 
selman ki CEO in fer avan in 
zwenn tou bann shift.   
 Savedir in fer en kantite 
miting apepre 14 miting ki’n - 
19 miting in fek fer avek tou 
bann staff.  I pe ekout zot e 
apre nou, nou pe konpar avek 
bann lot Lazans disipliner.   
 Par egzanp en nouvo 
recruit dan Lapolis pe ganny 
en package en serten package 
ki R3 mil plis ki en nouvo 
recruit dan SCAA.   
 Pou por nou fek revi e zot 
package i apepre 2 mil 500 plis 
ki pou SCAA.  Savedir bann 
nouvo recruit dan por, kot 
nou’n osi bezwen fer en 
amelyorasyon zot pe ganny 
plis.  Selman an menm tan 
parey pou SPTC ler nou pe fer 
bann recruit nou annan bann 
challenge parmi nou bann 
zenn.   
 Nou bezwen sey edik zot 
pou anmenn zot lo en serten 
standar, kot zot kapab zwenn 
bann criteria pou zwenn en 
lafors disipliner.  Nou 
interview zot, nou rod zot 
rikord nou get zot konportman 
nou get si napa okenn labi 

okenn bann sibstans parey 
lalkol ouswa drog.  Akoz zot pe 
travay dan en landrwa kot i 
vreman sansib.   
 Lavyasyon, por, drayver 
bis tousala i vreman sansib ou 
pe deal ek lavi dimoun.  E nou 
erport i sel landrwa kot 
dimoun i antre sorti dan 
avyon.  E tou bann dimoun i 
pas lanmenm e sekirite erport 
i dan zot lanmen of course zot 
ganny led avek Lapolis e bann 
lot servis sekirite dan pei.   
 Solman nou bezwen 
ankouraz nou bann zenn pou 
zot join pou zot fer en career.  
E pou zot fer sa career dan, 
dan AVSEC fodre i annan sa 

sans disiplin.  I pa bon ki dan 
24 an Zanvye zis 3 ki’n kapab 
meet criteria.   
 E dan sa 3 enn in fini 
drop out i reste 2, 2 dan 24 e 
nou pa ankor fini probasyon 
nou pa konnen si sa 2 pou 
successful.  E parey Onorab 
Woodcock in dir nou’n fer sa 
drive Praslin e nou’n ganny 
minimum.  Alor nou annan sa 
issue e nou bezwen regarde ki 
nou kapab fer.   
 Selman mersi Onorab 
pou ou konsern e si CEO i 
annan okenn pou add on.   
 
MR SPEAKER 
CEO. 
 
CEO GARRY ALBERT 
Mersi Mr Speaker.  Mersi 
Onorab.   

 
MR SPEAKER 
Annou, annou terminen avek 
sa kestyon please.  Go ahead 
CEO. 
 
CEO GARRY ALBERT 
Parey nou’n mansyonnen depi 
2 an pase e menm ler 
Gouvernman ti donn sa 
10poursan logmantasyon nou 
SCAA. E parey ou konnen nou 
ganny osi gouvernen par 
PEMC e Minister Finans, a sak 
fwa ki ou bezwen fer 
logmantasyon saler ou bezwen 
rod laprouvasyon avek PEMC 
avek Minister Finans.   
 E dan en miting avek zot 
ti dir poudir be nou bann 
SOEs ki pa’n fer okenn 
revizyon pandan sa dernyen 3 
an - 4 an nou osi nou sipoze pe 
regard dan bann scheme of 
service.  Me Gouvernman li i 
annan en sel grid be nou dan 

SCAA nou annan diferan 
scheme of service i annan 
diferan departman sakenn i 
annan son scheme of service.   
 Me sa nou pe travay lo la 
pou nou annan en sel.  E nou 
ti donn sa premye 10poursan 
parey Gouvernman ti donnen.  
E sa ki mon, mon’n dir avek 
bann travayer se ki ler nou 
revwar nou scheme of service 
si par egzanp zot sipoze ganny 
R1600 e zot in ganny R1000 
avek sa 10poursan, zot pou 
ganny sa ladiferans.  E nou’n 
advertise lokalman pou nou 

annan en Konsiltan pou ed 
nou fer sa travay regarde lo 
nou competitiveness lo nou 
saler.   
 E lokalman nou pa’n 
gannyen se pou sa rezon ki 
nou’n go back lo en, en 
Consultant etranze baze Sid 
Lafrik ki pe, ki pe al komanse 
tre byento.  E li i pou ed nou i 
pou fer sa konparezon lo 
market.   
 Akoz nou’n realize poudir 
nou bezwen konpetitiv e nou 
bezwen pe si nou anvi atir plis 
nou bezwen pey pli byen.  E i 
pa zis lo kote kondisyon travay 
menm sa saler osi i zwe en rol.   
 E e i dan Bidze pou sa 
lannen si sa, sa legzersis i 
konplete sa lannen e bann 
zofisye sekirite e bann lezot 
travayer osi pou war en, en 
revi dan zot scheme of service.  
Mersi Mr Speaker. 
 
MR SPEAKER 
Mersi CEO.  Onorab Cosgrow? 
 
HON WALLACE COSGROW 
Mersi Mr Speaker.  Mr 
Speaker, zis an pasan, mon 
ava dir ek CEO get byen bann 
Konsiltan Sid Lafrik akoz i 
annan problenm ek bann 
Konsiltan sorti Sid Lafrik 
sirtou kestyon avan.  Ok, Mr 
Speaker, Minis, boner zot in 
dir ki poudir CEO in dir ki 
poudir dan 40 ki zot bezwen 
pou en shift zot ganny apepre 
25, so i mank zot apepre 15.   

 Selman mon pou revwar 
sa kestyon dan en lot fason.  
Eski i annan serten fakter ki 
pe fer bann AVSEC Officer kite 
dan sa louvraz - petet par 
egzanp lenterferans politik, 
baro i ganny ouver pou loto 
pas lo apron, Arab i vini met 
pickup i fer tou sort kalite 
dezord, en zournalis i ganny 
met dan kaso akoz i fer serten 
reportaz.   
 So eski i annan serten 
fakter ki pe fer sa bann zofisye 
AVSEC kit, kit sa louvraz e 
prezan zot war li difisil pou 
recruit nouvo zenn zofisye 
AVSEC?  Mersi bokou Mr 
Speaker. 
 
MR SPEAKER 
Mersi pou ou kestyon. Minis? 
 
MINISTER ANTONY 
DERJAQUES 
Mon a komans sa larepons 
apre mon a donn avek CEO.  I 
annan en keksoz ki sa 
Gouvernman pa fer, se zwe 
politik dan landrwa travay.   
  
(APPLAUSE) 
 
MINISTER ANTONY 
DERJAQUES 
Pou 30 an LDS in lalit pou fer 
delinking ant SPPF avek 
Gouvernman.  E nou’n 
anmenn professionalism back 
dan civil service e dan tou 
bann SOEs.  Sa bann manev 
pou anmenn politik partou 

atraver zot bann Lazans e zot 
bann linyon sa pou arete.  
Napa politik dan civil service. 
  E Prezidan in fer sa kler 
e nou koman bann Minis nou 
pou fer sa, nou pou fer sir ki 
sa pa arive.  Bann travayer 
AVSEC ki bann profesyonnel 
zot pe fer en bon dyob; bann 
airlines pe kontinyen increase 
ki pe vin Sesel tourism zis an 
Zanvye in mont par plis ki 
25poursan, 25poursan.   
 E an Fevriye 18 erport pe 
fer byen les sa erport trankil.  
Mersi Mr Speaker. 
 
MR SPEAKER 
Ti annan keksoz ki bezwen 
azoute mon kapab move on 

next session.  Mon pa war 
panel lev lanmen mon a pran 
lot kestyon Onorab Aglae. 
 
HON EGBERT AGLAE 
Mersi Mr Speaker. 
 
CEO GARRY ALBERT 
Mersi Mr Speaker.  Mon anvi 
reponn kestyon Onorab 
direkteman.  Mwan koman 
CEO osi responsab tou sa ki 
arive dan SCAA mon osi 
ansarz AVSEC direkteman, 
mon kapab konfirmen poudir 
mon pa ganny okenn call pou 
rezon politik anver travayer.   
 E mon travay koman en 
profesyonnel e souvandfwa i 
annan kestyon ki ganny 
demande e mon donn larepons 
dan en fason transparan 

koman en profesyonnel.  E 
mon pa involve dan okenn 
politik dan travay e tou mon 
desizyon ki mon pran i anliny 
avek Lalwa avek regilasyon 
avek Polisi.  E si politisyen 
parfwa i arive menm bann 
Onorab ki kontakte mwan e 
zot konn tre byen mon 
larepons ki mon donnen.   
 E mon en profesyonnel e 
mon, e mon gid mon travayer 
e mon lorganizasyon koman 
en lorganizasyon profesyonnel 
parey ICAO i demann nou.  
Mersi Mr Speaker. 
 
 (APPLAUSE) 
 
MR SPEAKER 
Mersi.  Minis, bann zofisye 
panel ed mon silvouple letan 
zot annan keksoz pou azoute 
lev lanmen.  Akoz mon tant 
pou bouz en pe vit pou al lo lot 
kestyon, me mon pa anvi koup 
zot parol.  Onorab Aglae ou 
kestyon prezan. 
 
HON EGBERT AGLAE 
Mersi Mr Speaker.  Bonzour 
Minis e panel SCAA, PS.  Minis 
eski zot pran an kont 
etandonnen en ex-Police 
Officer, i kapab en ex-
servicemen i pli avantaze pou 
apply pou sa pos e gannyen 
konpare ek en zenn ki li i napa 
sa bagaz e leksperyans pou 
kapab atrakte avek sa pos.   
 Eski zot annan bann 
formasyon ki zot pare pou 

donn sa bann zenn non-
experienced ki anvi pran en 
karyer dan lavyasyon sekirite 
pou zot kapab antre,  akoz-  
 E dezyenmman Minis, si 
ou ti kapab dir nou ok dir ek 
sa Lasanble, vi ki ou’n annan 
sa kantite ki’n interview, me 
selman ladan zis 3 apre enn in 
drop out.   
 What is the major 
problenm ki zot in war avek ki 
zot pa’n kapab succeed?  
Mersi. 
 
MR SPEAKER 
Mersi.   
 
MINISTER ANTONY 
DERJAQUES 
Mersi Mr Speaker.  Koman osi 
en tre o ex-Police Officer Mr 
Khan ki ansarz direkteman 
anba son CEO.  AVSEC eski Mr 
Khan i kapab reponn Mr 
Speaker. 
 
MR SPEAKER 
Thank you.  Mr Khan? 
 
HEAD OF AVIATION 
SECURITY SABRY KHAN 
Bonzour Mr Speaker.  Bonzour 
tou bann Onorab.  Wi nou, 
nou annan en program pou 
bann ex-Police Officers ki anvi 
zwenn AVSEC.  E in fact nou 
annan detrwa ki currently avek 
nou, e nou annan osi detrwa 
ki’n apply pou zwenn AVSEC.   
 Me selman nou annan 
nou bann background checks 

ki nou fer. Nou annan nou 
policies parey pou drug and 
alcohol, nou Recruitment Policy 
ki nou implement.  E i pa 
toultan ki sa bann zofisye 
lapolis ki apply ki meet sa 
criteria pou zwenn nou, pou 
zwenn AVSEC.  Mersi Mr 
Speaker. 
 
MR SPEAKER 
Eski - anr Mr Albert ki pou 
kontinyen. Wi? 
 
CEO GARRY ALBERT 
Mersi Mr Speaker.  Lo kote 
bann zenn, nou SCAA wi, nou 
pran bann ki annan 
leksperyans, me osi nou donn 
loportinite bann zenn.  Si ou 
get la an Zanvye nou’n recruit 
plis ki 15 zenn. E mwan, mon 
krwar forman dan donn bann 
zenn loportinite, menm si zot 
napa leksperyans travay.  
Omwen zot komans kot nou 
zot ganny sa leksperyans.  
 E osi pou lot kestyon 
akoz ki par egzanp apre 
interview zot pa kalifye.  I 
annan i fail medical test. Zot 
pa pas zot tes drog e zot pa pas 
zot tes lalkol. Sa i bann i enn 
bann rezon prensipal akoz ki 
dan interview, menm si nou’n 
selekte zot, me apre ler zot vin 
lo dezyenm faz zot pa, zot pa 
pase se pou rezon medikal.  
Mersi. 
 
MR SPEAKER 

Mersi.  En bout in manke, 
silvouple fer li vit mon annan 
lot Manm. 
 
HON EGBERT AGLAE 
Wi, mersi pou zot larepons.  I 
annan en parti mon kestyon 
petet zot pa’n konpran mon 
byen.  I annan en lavantaz ki 
en ex-Police Officer i annan 
oubyen en ex-servicemen i 
annan lo sa zenn.  Eski zot 
dan pe prevwar en zenn ki 
annan en lentere, zot annan 
en training program pou kapab 
donn sa bann zenn sa bann 
training pou zot kalifye?  
Mersi. 
 
MR SPEAKER 
Mersi.  Panel, lekel ki pou 
adrese sinyal mwan silvouple.  
Mr Khan, yes? 
 
HEAD OF AVIATION 
SECURITY SABRY KHAN 
Mersi Mr Speaker.  Wi, Onorab 
nou annan en National 
Aviation Security Training 
program.  E sa i mandatory 
ICAO requirement pou nou 
annan e tou bann zenn, tou 
bann staff AVSEC - bann staff 
ki zwenn AVSEC zot bezwen 
fer sa mandatory training.   
 E i en pe complicated, i en 

pe vast - e wi nou, nou annan.  
Mersi Mr Speaker. 
 
MR SPEAKER 
Thank you, mersi.  Onorab 
Spiro. 

 
HON RACHEL SPIRO 
Mersi Mr Speaker.  Bonzour 
Minis avek bann dimoun lo ou 
panel.  Mon kestyon i konm 
sa ; konbyen dimoun zot in 
perdi dan aviation security  sa 
dernyen 3 an? E letan zot fer 
exit interview si zot fer, ki bann 
keksoz ki sa bann dimoun i fer 
resorti as bann def,i oubyen 
bann challenges ki fer zot pa 
kapab reste dan sa travay?   
 E letan ou’n koz lo 
recruitment, ou'n koz en pti pe 
lo character, me ki lezot kriter 
spesifik ki en dimoun, en zenn 
pou bezwen pou li kapab fer 
byen dan en karyer koman en 
aviation security?  Mersi. 
 
MR SPEAKER 
Thank you.  Panel? 
 
MINISTER ANTONY 
DERJAQUES 
Mr Speaker, eski CEO Albert i 
kapab reponn please? 
 
MR SPEAKER 
CEO, ou annan laparol. 
 
CEO GARRY ALBERT 
Mersi Mr Speaker.  Pou ou 
kestyon si mon rappel - anr wi, 
lo kantite travayer nou’n perdi 
(sorry mon’n bliy ou kestyon) 
lo kote lakantite travayer ki 
nou’n perdi pandan sa 
dernyen 3 an, mon napa 
statistik avek mwan pou le 

moman, me mon kapab fer ou 
gannyen.   
 E lot kestyon lo kote kwa 
ki travayer ki fer travayer kite 
- parey nou’n, nou’n 
mansyonnen pli boner enn ;- 
saler zot, zot al dan en lot 
lorganizasyon, akoz zot pe 
ganny peye pli byen.   
 Apre dezyenmman, lo 
kote ler travay i annan i santi 
poudir sa shift i tro long. Me 
selman lo sa pwen nou pe fer 
en travay pou gete ki mannyer 
nou kapab revwar ler travay.   
 E sa i de rezon prensipal 
ki nou, nou gannyen from 
bann exit interview.  Me sa ki 
mon osi ki mon’n deza dir avek 
bann zofisye sekirite, ler ou’n 
zwenn en lorganizasyon, ou 
osi ou bezwen anmenn en 
serten nivo latitid pozitiv, ou 
bezwen disiplinen, ou bezwen 
annan ou prop motivasyon.   
 Me ou bezwen konn sa 
louvraz ki ou pe vin fer ki sa 
louvraz i entail e ou aksepte; 
ou aksepte pou fer li.  Akoz 
from day 1 ou ganny dir tou sa 
bann keksoz ki ale avek sa 
louvraz. E an plis nou fer 
induction osi avek tou 
travayer.   
 Zot ganny sans fer 
konversasyon avek tou bann 
management diferan 
departman pou konnen lekel 
zot,  ki mannyer ou konekte 
avek diferan departman.   
 E a lafen dizour, ou 
bezwen osi ou annan en 

commitment dan ou kontra ki 
ou pare pou ou deservi sa 
responsabilite.  E nou lo nou 
kote SCAA byensir, nou 
bezwen fer sir ki ou annan ou 
en bon lanvironnman travay, 
en bon kondisyon travay, ase 
zouti pou travay.  E osi 
uniform. Mon konnen uniform i 
en size ki i annan konplent lo 
la.   
 Me nou, nou’n fini pe sort 
out sa problenm e se sa se an 
gro.  Mersi Mr Speaker. 
 
HON RACHEL SPIRO 
Mr Speaker, parti mon 
kestyon pa’n ganny reponn lo 
kriter pou lanplwa apard ki 
character.  Konmsi minimonm 
kriter ki en dimoun akoz ou pe 
dir poudir training i entans. 
 
MR SPEAKER 
Bon, bon, bon, nou’n konpran. 
Yes? 
 
CEO GARRY ALBERT 
Ok, sorry mon’n mank en 
bout. 
 
MR SPEAKER 
Kriter. 
 
CEO GARRY ALBERT  
Kriter se lo kote lasante - I 
mean ou bezwen pas ou 
medical test; ou bezwen 0 lo 
drog e osi 0 lo lalkol ler ou pe 
fer ou tes.  An menm tan ou 
bezwen annan en police 
clearance ; police clearance 

parey tou lorganizasyon i 
demande.   
 Ler ou pou zwenn AVSEC 
nou demann en police 
clearance, pou fer sir ki ou 
napa okenn rikord kriminel 
dan avek lapolis.  Ya, mon pa 
konnen si Mr Khan i annan 
okenn lezot bout pou azoute.  
Mersi. 
 
HEAD OF AVIATION 
SECURITY SABRY KHAN 
Bonzour Mr Speaker.   
 
MR SPEAKER 
Silvouple, silvouple sinyal 
mwan ler zot pe reponn.  Mr 
Khan, mon’n war ou pran 
laparol go ahead. 
 
HEAD OF AVIATION 
SECURITY SABRY KHAN 
Mersi, mersi Mr Speaker.  Nou 
osi annan physical test ki nou 
fer Onorab, pou tou bann staff 
ki anvi zwenn AVSEC.  Nou 
annan osi en entry exam – en 
entry test ki ou bezwen fer - i 
general knowledge. E tou sa 
bann kestyon; i lo Sesel lo 
erport. I bann kestyon ase fasil 
pou kapab reponn.   
 Mersi Onorab. Mersi Mr 
Speaker. 
 
MR SPEAKER 
Mersi.  Bon, mon bezwen 
termin la pou sa kestyon. 
Nou’n out of time.  Mon a 
remersye panel pou zot 
partisipasyon, akoz pe kit nou 

la. Mon a swet zot bon depar. 
Nou a repran kestyon Minis ek 
lot delegasyon 11 er.  Mersi. 
 
 

(BREAK) 
 
 
MR SPEAKER 
Bon, mon a dir bonzour e 
byenveni nouvo zofisye ki’n 
antre.  Mr Patrick Andre 
Sekreter Prensipal pou Land 
Transport e Mr Parinda Herath 
CEO Seychelles Land 
Transport Authority.   

E nou’n ariv lo kestyon 
62 Onorab Phillip Arissol. 
 
HON PHILIP ARISSOL 
Mersi Mr Speaker.  Bonzour 
Mr Speaker.  Bonzour Minis 
avek ou delegasyon.  Bonzour 
tou koleg Onorab.  Mr 
Speaker, mon ti a kontan 
dabor remersye Minis 
Derjaques avek son lekip ki pe 
travay en kantite pou elev nou 
semen Anse Boileau. Mersi 
pou sa Minis.   

Mon kestyon i lir 
koumsa:  Eski Minis i kapab 
donn en update lo okenn plan 
pou ogmant disponibilite 
landrwa parking dan 
zalantour Victoria, kot i annan 
bokou demann?  Mersi. 
 
MR SPEAKER 
Mersi Onorab.  Minis? 

MINISTER ANTONY 
DERJAQUES 
Mersi Mr Speaker.  Onorab, 
mersi pou ou kestyon.  Mon 
Minister i konstate ki i annan 
en mankman parking dan lavil 
Victoria.  Departman Transpor 
lo Later an konsiltasyon avek 
SLTA ek SIAH, in konsevwar 
plizyer posibilite pou konstrir 
plis parking dan zalantour 
Victoria.   

Parmi sa bann 
propozisyon i ;  

1) konstri en multi storey 
car park kot ICCS.   

2) konstri en multi storey 
parking obor batiman Espace,  

3) war ki mannyer nou 
kapab amelyor parking ki 
egziste partou dan lavil, an 
servan bann nouvo teknolozi.   

Par kont mon bezwen 
pran, nou bezwen pran kont ki 
lavil i deza annan konzesyon e 
pli ou met plis parking dan 
sant lavil, sa i pou ankouraz 
plis dimoun vin park dan lavil 
e pou annan plis konzesyon an 
retour.   

Be selman Mr Speaker, 
mon en pe fyer poudir ki enn 
nou SOEs - Seychelles Ports 
Authority, in fini komans 

travay lo en nouvo parking 
space anfas avek Inter Island 
Quay ki pou kapab a nenport 
moman pran plis ki 150 
parking veikil.   

E sa nou ekspekte ki i 
ouver lafen Out sa lannen.  
Mersi Mr Speaker.   

 
MR SPEAKER 
Mersi.  Ou siplemanter 
Onorab Arissol. 
 
HON PHILIP ARISSOL 
Mersi Mr Speaker.  Eski Minis 
i kapab dir Lasanble, si i 
annan okenn demann 
kolaborasyon oubyen 
partenarya avek bann 
lakonpannyen ou sekter prive, 
pou amelyor servis parking 
dan lavil? 

  E eski zot pe mazin osi 
park and ride ki i annan en 
landrwa ki bann dimoun i 
kapab met zot loto, apre marse 
ouswa servi en transpor pou 
antre dan lavil?  Mersi. 
 
MR SPEAKER 
Mersi.  
 
MINISTER ANTONY 
DERJAQUES 
Mersi Mr Speaker.  Mon a 
komans reponn apre mon a 
pas avek mon - PS Andre pou 
reponn osi.  Semenn pase, 
mon ti kontan ler mon ti vizit 
kot City Mall obor Lari Bazar 
kot nou ti war sa nouvo 
batiman i annan son prop 
parking par anba, savedir dan 
son fondasyon.   

Mon ti a kontan demann 
tou bann devloper e osi pou 
demann avek Planning 
Authority, ki sak fwa zot pe fer 
en gran batiman fer, fer li vin 
en kondisyon ki i annan 

parking, at least pou sa bann 
dimoun ki pe lwe bann lasanm 
ek lofis e osi bann dimoun ki 
pe vin rod en servis.   

Par egzanp si i annan en 
supermarket ki i annan 
parking ki ganny provided; 
parey pou City Mall.  Mon osi 
ti ava kontan poudir ki avek sa 
devlopman rapid ki pe arive 
Sesel - par egzanp zis ler ou 
get bann figures tourism- mon 
fek get taler bomaten dernyen, 
nou’n fini desot 93,000, 93 mil 
viziter le 24 Mars. Savedir 
tourism pe monte e i annan 
bokou plis bann airline ki 
enterese vin Sesel.   

E partou kot ou gete i 
annan lotel ki ganny ouver, 
bann lotel ki pe ganny konstri 
e nou war bann guest house 
Mahe, Praslin ek La Digue.  I 
annan bokou, bokou presyon 
lo parking dan Victoria e lo 
bann semen ki tan ki nou 
toultan nou pe konstri.   

E nou bezwen pran kont 
ki sa bann lenfrastriktir i 
bezwen ganny konstri 
mentenir.  Akoz deplizanpli 
nou pe war nou pe sorti se en 
Sesel modern, en Sesel ki pe 
devlop tre vit anba vizyon 
Prezidan avek son Cabinet 
pou, pou lev Sesel pou tir li kot 
en high income country - pou 
nou pou kwa pa, vin en 
modern developed state, 
mersi.  Mr Speaker, eski PS i 
kapab reponn? 
 

MR SPEAKER 
Yes, PS, ou kapab azoute. 
 
PS PATRICK ANDRE 
Bonzour Mr Speaker.  Bonzour 
tou Manm Onorab.  Onorab, 
mersi pou ou kestyon.  Wi, 
normalman i annan bann 
partenarya ki nou’n deza 
komans diskisyon ansanm 
avek Minister pou Labita lo 
bann propriyete, sirtou dan 
bann zalantour lavil.  Pou war 
ki mannyer ki si nou donn en 
propriyete ki mannyer sa 
dimoun i kapab an menm tan 
devlop en building komersyal.   

Me an menm tan, i vin 
avek bann multi storey car 
park dan sa bann building, ki 
pa zis ed son bann tenants 
oubyen, oubyen bann kliyan 
ki pou vini.  Me i pou annan 
sifizaman lespas pou kapab 
accommodate pou bann piblik 
an zeneral.   

Me i annan bann 
diskisyon ki deza ankour. E 
osi pou bann car park ki deza 
an egzistan.  Parey dan 
larepons ki Minis in dir nou pe 
get bann teknolozi ki 
available, pou nou kapab gete 
ki mannyer nou kapab 
improve e met plis fasilite 
parking dan bann car park 
egzistan.   

Nou konnen bann car 
park i egziste i pa gran, i pti, 
pti ou pa kapab fer bann ramp 
pou ou kapab akoz i tro bokou 
lespas.  So i annan bann 

diskisyon ki pe pran plas dan 
sa direksyon.   

Lo lot kote ou’n koz park 
and ride; dan lepase nou’n sey 
anmenn en provizyon ki 
mannyer pou nou kapab fer 
park and ride.  Nou - i malere 
pou dir i pa’n mars dan fason 
ki nou, nou ti ava swete ki en 
tel sistenm ti ava’n marse.   

Me touzour i la. Nou still 
ankor pe regard ansanm avek 
Minister Labita pou war bann 
landrwa egzistan zis an deor 
lavil, pou nou kapab revwar sa 
sityasyon.   

E osi nou ekspekte dan 
lefitir ki nou pou resevwar 
bann bis elektrik e sa bann bis 
elektrik i enn bann plan kot 
nou pou servi bann hop on - 
hop off fer letour dan lavil kot 

bann dimoun i kapab hop on - 
hop off.   

E kit zot loto dan sa bann 
main car park an deor Victoria 
e servi en sistenm bis pou 
kapab sirkile. Sa osi i still 
anba konsiderasyon.  Mersi 
Mr Speaker.   
 
MR SPEAKER 
Mersi PS.  Onorab Esparon? 
 
HON REGINA ESPARON 
Mersi Mr Speaker.  Mr 
Speaker, eski Minis i kapab dir 
nou si zot pe travay pre avek 
Lotorite Planning, ki a lavenir 
bann nouvo konstriksyon ki 
pe ganny fer dan lavil, zot ava 

kapab annan zot fasilite 
parking.   

E ki ava osi enkli en 
parking pou dimoun avek 
dezabilite e ankouraz met plis 
ramp pou bann dimoun avek 
dezabilite?  Mersi. 
 
MR SPEAKER 
Mersi.  Minis? 
 
MINISTER ANTONY 
DERJAQUES 
Mersi Mr Speaker.  Larepons 
se wi. E konm laprev pou 
Minister Transpor, mon’n 
nominate PS Andre koman enn 

nou - koman Manm Board 
Planning.  E PS i kapab koz en 
pe lo sa kordinasyon ki arive e 
ki mannyer Minister Transpor 
i ganny reprezante.   

E i fer son bann requests 
i donn son bann advice.  Eski 
PS i kapab koze Mr Speaker? 
 
MR SPEAKER 
PS, wi? 
 
PS PATRICK ANDRE 
Mersi Mr Speaker.  Wi, 
normalman dan Departman 
Transpor nou annan nou sa ki 
nou apel nou development 
guidelines, pou laspe 
transportasyon vizavi bann 
devlopman ki ganny fer dan 
pei an zeneral.   

E parking i enn sa bann 
requirements ki tou bann 
devlopman, tou kalite 
devlopman ki ganny fer.  En 

guest house, en laboutik, en 
lotel, en batiman komersyal i 
annan son bann spesifikasyon 
ki i bezwen meet.   

E bann tou bann 
aplikasyon - tou san 
eksepsyon i vin kot 
Departman Transpor pou 
ganny assessed.  E nou bann 
teknisyen i servi nou 
development control guidelines 
ki’n ganny enkli dan Planning 
Act, as part of bann 
requirements ki en devlopman 
i bezwen.   

So baze lo la, nou servi sa 
bann kriter pou tou 
devlopman, fer sir ki zot 
annan bann parking.  Ozordi 
nou pe war dan lavil akoz 
lespas, akoz valer later dan 
lavil i vreman o, si ou pou zis 
pran lespas pou parking zis li 
batiman pa pou kapab ganny 
fer.  Se pou kwa ki nou pe 
ankouraz bann dimoun pou 
fer bann basement ouswa 
bann semi basement parking 
anba zot bann batiman ki zot 
pe fer.   

Pou kapab omwen donn 
parking pou zot bann kliyan e 
osi pou zot bann tenant ki rent 
zot bann laboutik, oubyen 
bann lofis ki zot annan.  So i 
annan en bon rapor avek 
Lotorite Plan an sa ki konsern 
bann fasilite ki neseser pou 
bann devlopman.  Mersi Mr 
Speaker.   
 
MR SPEAKER 

Mersi.  Onorab Aglae? 
 
HON EGBERT AGLAE 
Mersi Mr Speaker.  Bonzour 
panel.  Minis plizyer koze 
nou’n koze lo sa size multi 
storey car park e ou’n 
mansyonn de ladan dan ou 
larepons.  Eski zot annan en 
konsep inisyal la, ki en 
proposal ki pou al devan 
Planning?   

E osi eski zot annan en 
tentative cost, an vi ki zot in 
nonmen poudir bann pri 
propriyete dan lavil per square 
meter i vreman ser.  Eski zot 
annan en proposal budget pou 
sa proze kapab ganny 
materyalize a lavenir?  Mersi. 
 
MR SPEAKER 
Mersi.  Minis. 
 
MINISTER ANTONY 
DERJAQUES 
Mersi Mr Speaker.  Kot SPA pe 
fer sa car park ki pou pare 
lafen Out parey mon’n dir ti 
pou annan en lot plan.  
Selman an vi ki i ti pou pran 
bokou letan nou’n dir SPA ok 
antre aranz parking e ouver 
tre, tre vit, akoz i annan en 
mankman grav parking 
Victoria.   

Alor ti annan en proze 
selman nou’n substitute, 
nou’n sanze nou’n fer SPA 
antre pli vit e fer sa ki zot pe 
fer la parey mon’n dir.  Pou 
ICCS i annan en concept, 

selman i pa ankor ganny 
anvoye kot Planning.   

Alor ler i ganny 
ofisyelman anvoye kot 
Planning, kekfwa la ou kapab 
kekfwa demann avek Ministry 
of Lands pou vin devan 
Lasanble, pou vin eksplike 
egzakteman.  Akoz pou le 
moman i pa ankor ofisyel 
selman i annan en concept.   

Kot batiman ESPACE 
nou pe still demann the owner 
ESPACE pou kwa pa akoz zot 
pa devlop kot zot parking.  En 
parking multi storey parking. 
Solman son problenm i parey 
PS in dir, ki si ou fer li zis 
parking space, an vi ki valer sa 
bann obor Victoria i ser.  I pa 
ankor dir nou si i fer sa ki nou 
apel financial sense - si i 
commercially viable - si i 
rantab.   

Alor nou ankor pe koz ek 
li. E lo son kote li i pe pran son 
letan, akoz i bezwen etidye 
byen e nou konsyan ki i pe fer 
plizyer lot proze.   

Alor kekfwa i pe esper 
son letan akoz sa i pirman 
prive pou li come avek pou li 
vin avek en concept. Pou le 
moman se sa.   
 
MR SPEAKER 
Mersi.  Ok, klarifikasyon?   
 
HON EGBERT AGLAE 
Minis, mon a dir ou mersi pou 
larepons.  Minis, akoz letan 
mon pe ekout ou savedir i si ou 

pe al fer en standalone multi 
storey car park i pou napa en 
rantabilite, akoz letan ou pe 
eksplik zot, zot pe eksplik nou 
la, fodre i annan en komersyal 
attachment avek bann multi 
storey car park eski sa i korek?  
Akoz pou mwan i kler poudir 
Gouvernman pa pou ale fer sa.  
Mersi. 
 
MR SPEAKER 
Ale Minis, fer repons vit 
silvouple. 
 
MINISTER ANTONY 
DERJAQUES 
Wi, son larepons se wi. Tou zot 
letid ki zot in fer zot dir nou e 
sa i zot investment e zot 
bezwen al kot en labank, pou 
montre ki zot proze i fezab e i 
sustainable.  Akoz i annan 
bann loans ki zot pou bezwen 

pran, zot pou bezwen lease 
ouswa aste sa later.   

Pou le moman son 
larepons se en combination. I 
pa Ankor vin en staz kot en 
dimoun i pare koman en 
konmersan pou li zis met en 
larzan dan en multi storey car 
park.  Menm dan proze Kato 
Nwanr nou ti anvi fer sa, me 
apre nou’n bezwen combined.   

E i annan bann dimoun 
ki’n pran ki’n aksepte; en best 
bidder in ganny allocate. 
Prezan nou ava gete ki son 
larepons ki vin avek.  Akoz 
deplizanpli parey Baie Ste 
Anne Praslin, kot nou pe koz 

lo la proze Kato Nwanr i pa 
rantab zis en multi storey car 
park.   

Ek sa bann later i devret 
ganny servi dan en fason 
maksimonm. Napa ase teren 
Sesel.  Alor larepons se wi, pou 
le moman i pa ankor fezab 
dapre bann investors.   
 
MR SPEAKER 
Mersi Minis.  Onorab Zialor, 
mon krwar ou’n fer mon siny 
ou? Ou pe sot ou kestyon?  Ok, 
Onorab Larue? 
 
HON FLORY LARUE 
Bonzour Mr Speaker.  Mersi 
Mr Speaker.  Bonzour Minis 
avek ou delegasyon.  Eski 
Minis, i kapab dir nou sa de 
proposal ki i pe koz lo la car 
park kot ICCS e kot ESPACE ki 
kapasite car park ki zot pe 

propoze? Nouvo car park?   
Eski zot konnen ki 

kantite loto ki antre letan zot 
pe fer sa planning?  E mon ti a 
kontan demann en kestyon an 
relasyon avek forward 
thinking, lefe ki nou ozordi nou 
kot nou ete nou dan Lasanble 
Nasyonal, i annan en nouvo 
semen ki pe al ganny fer.   

E ozordi deza nou war i 
annan en, en kantite loto ki 
park depi deor Lakour, all the 
way ziska tou bann nouvo 
devlopman ki’n ganny fer?  
Eski bann nouvo building ki 
pou ganny fer along sa semen 

i pou mandatwar pou zot fer 
parking.   

Savedir, sanz Lalwa ki 
tou building ki tonm dan 
Victoria ouswa Greater 
Victoria, i mandatwar pou zot 
annan serten kantite parking?  
Mersi. 
 
MR SPEAKER 
Mersi.  Minis? 
 
MINISTER ANTONY 
DERJAQUES 
Mersi Mr Speaker.  I annan 
apepre 4 kestyon ladan. 
Premye pou ICCS sa concept se 
pou apepre 225 parking space.  
Pou lespas parey mon’n 
eksplike, i ankor pe ganny 
diskite e nou pa konnen 
konbyen ek sa devloper si i 
come forward e invest, 
konbyen i pou kapab mete kot 
lespas.   

Solman lespas i pou sa 
landrwa kot deza i annan 
parking. So, at the minimum i 

ava servi sa parking space, 
avek 1 ouswa 2 storeys.  Apre 
par lao i a fer commercial. 
Solman sa i ankor dan 
spekilasyon. Nou pa kapab dir 
ou konbyen egzakteman.   

Lo sa semen, nouvo 
semen pou vin isi bomaten, 
ankor bomaten ler mon’n 
obzerve mon’n war bokou loto 
kot Lakour, bokou loto lo 
semen kot pa devret, kot bann 
Avoka mon war zot pe park, 

bann kliyan zis an deor baro 
Lakour.   

Mon war bokou bann 
dimoun pe park dan bann 
green areas.  E wi nou pe fer 
en dual carriageway nou’n 
konmanse e mon krwar 
toulezour zot war sa.  E 
dimoun pe komans park 
partou, partou. Sa i montre sa 
gran demann.   

Ki mon anvi dir se bokou 
plis loto pe antre Sesel. Ler 
nou ti pran Gouvernman ti 
apepre 900 a 1200.  Selman of 
course ti dan letan COVID 
solman avan COVID ti apepre 
1200 a 1400.  Me la si ou 
demann mwan i apepre - e PS 
i ava konfirmen apepre 2000.   

Savedir i annan bokou 
plis loto, bokou plis aktivite e 
taye, tay pli vit ki nou kapab 
dan transpor, sa demann i 
telman kantite.  E si nou pa 
rod en fason dan 6 an a 10 an 
sityasyon pou bokou pli grav 
Sesel.   

Akoz standar lavi pe 
monte, disposable income pe 
monte, duty lo electric, electric 
cars e lo hybrid in desann;  

enn - 0poursan  
enn - 5poursan.   

E bokou Seselwa prezan kot 
zot lakour, zot napa zis en loto 
zot annan en dezyenm loto.  
Prezan zanfan pe aste en 
trwazyenm loto. Alors sa nou 
problenm isi Sesel.  Nou en pti 
zil napa plas pou fer bokou 
semen ankor akoz si ou 

konstate pou al dan south lo 
tou lede kote i annan batiman.   

I annan bann landrwa 
kot ti annan bann road 
reserves e nou pe servi.  
Solman partou kot nou ale, 
nou pe ganny difikilte pou 
demann permisyon; i annan 
bann building ki la deza ki pa 
kapab ganny kraze.  I kout en 
kantite.  

E CEO Herath pe sey tou 
pou tou. PS pe sey tou pou 
tou. Mwan osi mon al gete. 
Tou le wikenn mon fer letour 
mon al get tou bann semen e 
pozisyon pe vin pli grav.  Mersi 
Mr Speaker. 
 
MR SPEAKER 
Mersi.  Nou’n al en pe long lo 
sa kestyon, me selman…  
 
MINISTER ANTONY 
DERJAQUES 
PS Andre ti pou kontinyen 
silvouple. 
 
MR SPEAKER 
Wi, apre ou’n demann bokou 
kestyon Onorab Larue.  PS 
Andre silvouple terminen lo la 
silvouple. 
 
PS PATRICK ANDRE 
Non, zis si Onorab ti kapab zis 
retous lo sa dernyen.   
 
HON FLORY LARUE 
Si nou annan lide pou fer li vin 
mandatwar ki tou building ki 
ganny build dan Victoria 

ouswa Greater Victoria i annan 
li sifizaman parking dan 
konstriksyon?  Mersi. 
 
MR SPEAKER 
Mersi.  PS? 
 
PS PATRICK ANDRE 
Ok, mersi, Onorab.  
Normalman avek Lotorite 
Plan, tou batiman ki ganny 
fer, i bezwen annan en serten 
kantite parking pou li kapab 
ganny son building license pou 
zot kapab komans konstri.   

Me par ler dan lavil, i 
annan bann pti, pti kare later 
ki vreman ptipti ki ou pa pou 
kapab met okenn parking lo la.  
Me sa i annan en 
konsiderasyon spesyal ki 
ganny donnen lo bann ptipti 
kare later kot i kapab fer en 
laboutik oubyen en keksoz 
parey.   

Me lamazorite building ki 
ganny fer dan zalantour lavil - 
parey mon’n dir pli boner, nou 
pa servi zot lespas sirfas pou 
fer parking.   

Me nou ankouraz zot pou 
fer semi basement oubyen 
basement parking.  E avek sa i 
annan bann ramp e bann 
ramp pou bann veikil e osi 
bann ramp pou bann pyeton e 
osi bann dimoun ki pe servi 
wheelchair, oubyen bann 
dimoun aze osi tou ki al avek.   

Tipikman parey City Mall 
fek fer, fek fer bann ramp avek 
son building. E an diskisyon 

avek nou, nou ed zot gid zot 
pou met bann spesifikasyon ki 
neseser pou zot kapab met sa 
bann fasilite.  Mersi Mr 
Speaker.  
 
MR SPEAKER 
Bon, mon a donn en pti gin 
letan ankor sa kestyon e 
fotespere nou a economize pli 
tar.  Onorab Pillay? 
 
HON SEBASTIEN PILLAY 
Mersi Mr Speaker.  Kontan 
war ou, ou leniency avek letan.  
Kestyon pou Minis i senp, ou’n 
entrodwir dan ou kestyon en 
parking kot SPA ki sipoze part 
of sa process met parking 
anvil.   

Mon ti a kontan zis 
klarifye de keksoz; premye, 
eski sa parking i sipoze 
rezourd konzesyon trafik 
oubyen konzesyon ki egziste 
ozordi kot Inter Island Quay?  
Oubyen ou pe met sa parking 
as part of sa parking pou 
Greater Victoria, pou Victoria e 
lekel kontrakter ki pe fer sa 
parking?  Mersi Mr Speaker. 
 
MR SPEAKER 
Mersi.  Panel? Minis? PS? 
 
MINISTER ANTONY 
DERJAQUES 
Mersi Mr Speaker.  Larepons 
se sa parking space i en paid 
parking pou nenport kliyan.  
Nou anvizaze ki kliyan ki pou 
vin la i bann ki pe servi Inter 



Verbatim Report NAS Sitting Tuesday 02nd April, 2024 

34 
 

Island Quay. Solman akoz sa 
presyon dan lavil, pou annan 
osi dimoun ki abitye park par 
egzanp lo trotwar e dan bann 
green space dan lavil ki pou al 
laba.   

Savedir pou en 
combination tou lede. Mon 
kapab find out si i annan en 
kontrakter ki pe fer sa travay 
pou SPA, solman mon war 
bann zofisye SPA zot menm zot 
pe fer sa travay.   

E si i - zot annan en lot 
kontrakter ki pe ed zot, mon 
ava anvoy en let kot ou, mon 
ava dir ou lekel sa kontrakter.   
 
MR SPEAKER 
Mersi.  Vitman Onorab Pillay. 
 
HON SEBASTIEN PILLAY 
Wi, mon pou vit Mr Speaker.   
 
MINISTER ANTONY 
DERJAQUES 
Ar - Mr Speaker.  Zis pou fini 
CEO SLTA i dir, apre zot ki pou 
vin met koltar. The base is 
being done, se SLTA ki pou vin 

met bitumen lo sa parking. 
 
MR SPEAKER 
Onorab Pillay? 
 
HON SEBASTIEN PILLAY 
Ok, currently kot bann dimoun 
pe park otour Inter Island 
Quay, eski sa pou reste? 
Oubyen ki apre eski sa 
parking, sa landrwa kot bann 

dimoun pe currently servi 

devan ex-Le Marinier ki Fish 
Tail ozordi mon krwar.   

E par devan the terminal 
building, eski sa pou 
kontinyen ganny servi? E all 
along the area behind it?  Akoz 
pou nou klarifye pou bann 
dimoun ki pe ekout nou deor.  
Mersi Mr Speaker.   
 
MR SPEAKER 
Byen, mersi.  PS? 
 
PS PATRICK ANDRE 
Mersi Mr Speaker.  Mersi 
Onorab pou ou kestyon.  
Normalman parey zot konnen 
pou le moman sa bann 
parking pou kontinyen ganny 
itilize.  Sirtou sa bout ki par 
deryer net e sa bout ki devan 
kot sa restoran i ete i pou 
ganny kontrole en pe plis pou 
drop off avek pick up pou bann 
pasaze.   

Savedir an lot mo, ou pou 
annan sa parking ki pou 
ganny fer lo lot kote semen, 
bann dimoun i park zot loto.   

Zour zot al Praslin-La 
Digue ler zot retournen aswar 
zot pran zot loto. Si zot annan 
zot bagaz zot ava vini fer 
sirkilasyon pou pick-up e drop-
off okenn pasaze ki i annan.   

Akoz deza i ankonbre 
dan sa area letan i annan bato 
ki vini oubyen swa bato pe ale 
swa bato pe, pe vini.  
Dezyenmman sa parking pou 
ganny limite dan lefitir akoz 
proze semen.  Parey nou’n war 

i annan sa dual carriageway 
ki’n komanse isi la i pe 
kontinyen.   

E letan i pou ariv Espace 
osi pou al kot IOT i pou 
kontinyen ankor.  E i pou pran 
en bout dan sa parking ki deza 
egziste, devan sa restoran kot 
i ete.  E sa roundabout pou 
shift en pe lo sa kote 
montanny, pou kapab fer li vin 
pli efikas dan fason ki i 
fonksyonnen.  Mersi.   
 
MR SPEAKER 
Mersi.  Ale Onorab Georges, ou 
kestyon? 
 
HON BERNARD GEORGES 
Mersi Mr Speaker.  Bonzour 
Minis avek ou delegasyon.  Mr 
Speaker, mon kestyon i ase 
senp mon, mon ti a kontan 
Minis, si mon kapab ganny ou, 
ou leksplikasyon lo sa senaryo 
swivan.  I kler pou mon si ou 
permet mon dir koumsa ki en 
multi storey parking kot ICCS 
avek enn kot ESPACE i still tro 
lwen avek lavil e dimoun pou 
still sey zot sans pou vin park 
anvil.   

Alor - e sa mon konnen i 
leka, si sa i leka eski zot pa 
devret pe regard fer bann multi 
storey parking lo later 
Gouvernman pli o sant lavil?  
E mon kapab propoze deryer 
taxi stand avek stadium car 
park ki tou lede i later 
Gouvernman, kot dimoun i pli 
kontan park e menm kekfwa 

market street kot taxi pirat i 
park.   

Mon kestyon se sa, eski 
Gouvernman kontrandi tou sa 
bann problenm parking ki ou’n 
mansyonnen bomaten, pa 
devret pe mazin li menm li 
envestir dan parking ?  Tel 
parey in envestir dan semen, 
akoz i neseser, olye les sa pou 
bann sekter prive ki pe, ki pa 
kapab fer li akoz i pa rantab?   

E kekfwa sey ganny 
larzan avek bann devloper ler 
zot devlop en building anvil, 
pou met en kondisyon 
Planning ki zot met en 
kontribisyon towards sa multi 
storey parking ki Gouvernman 
in envestir ladan?   

Akoz mon rezon pou sa 
kestyon se, mon war ki nou 
pou pe koz lo sa problenm pou 
ankor bokou lannen, akoz nou 
pa kapab square the circle.  
Alor mon pe propoze ki se 
Gouvernman ki envestir dan 
en premye pa avek, avek… 

 
(comments off-mic) 

 
MR SPEAKER 
Ar, silvouple! 
 
HON BERNARD GEORGES 
… avek risk, avek risk ki mon 
pou ganny akize konmkwa 
mon nepli en neoliberal me 
mon’n vin en sosyalis.  Mersi. 
 
MR SPEAKER 
Mersi.   

MINISTER ANTONY 
DERJAQUES 
Mersi Mr Speaker.  Mersi 
Onorab Georges pou sa bann 
zoli lide e i pran kont tou nou 
bann bezwen.  E i pran kont ki 
sa bann kantite loto ek trafik 
ki antre dan sant Victoria.   

Annefe departman in fer 
en concept e in annan en proze 

pou fer en multi storey parking 
kot Stad Popiler.  Selman nou 
pa ankor action akoz i annan 
en kantite lot devlopman ki osi 
potansyel dan sa landrwa.   

E an plis ki sa, enkli pou 
Market Street nou’n osi 
anmenn sa e nou’n propoze.  
Solman i annan bann 
competing ideas; par egzanp 
kot market street i enn nou 

bann open air areas.  E deza i 
annan en dense popilasyon ki 
sirkil lanmenm.  E si nou pou 
al fer en building nou pe sanz 
Victoria nou pe retir de open 
space.  Enn Stad Popiler enn 
dan market street e sa i kapab 
transform Victoria.   

Savedir enn ki mannyer 
nou kapab prezerv nou listwar 
nou kiltir market street 
maintain li mannyer i ete.  De 
fer sir ki i ankor annan bann 
open spaces enkli kot ou’n dir 
deryer taxi stand, apre trwa 
lide se osi ki pe compete kont 
sa ki ou’n dir pou fer bann 
parking tou otour Victoria.   

Pou fer ki loto i aret vin 
dan milye Victoria e pou servi 

sa bann electric buses zis pou 
fer letour kot dimoun i kapab 
park on the periphery parey 
kot SPA parey kot ICCS.  E 
dimoun i zis drop in Victoria, 
pran lot bis ler zot fini fer zot 
shopping e al kot sa bann 
parey nou kapab apel zot bann 
outlaying parking.   

I annan sa bann presyon 
ki pe compete ek kanmarad e 
ler ou al koz avek bann lot 
Minister, zot war li en serten 
fason. La nou pe get li 
transpor e parking.  I annan 
bann competing interest par 
egzanp Mayor of Victoria, then 
i ti anvi plis open e mentenir 
open spaces.   

I pli i pa anvi vreman tir 
sa tradisyonnel Victoria lo 
map.  E li i krwar e en kantite 
Seselwa i krwar ki enn bann 
keksoz, se mentenir nou 
listwar nou kiltir e nou bann 
open spaces.  Alor nou pe, nou 
pe compete akoz tou 
devlopman i annan bann 
competing interest.   

Selman mersi bokou. E 
SLTA son CEO i dir mon ki zot 
osi zot pe sey get dan en foot 
bridge ki pou sorti alan 
zalantour kot SPA pe fer sa 
parking, pou anmenn dimoun 
drwat kot Victoria.   

Menm sa wikenn mon’n 
ganny en pe mesaz sorti kot 
tourism ki bann tour operators 
zot osi zot pe rod en parking 
direkteman dan lavil.  Akoz i 
annan bokou plis touris ki 

anvi vizite e zot anvi en set 
landrwa pres dan milye lavil 
pou bann tour operators, alor 
nou bezwen get sa osi.   

Alor wi, nou ava pran tou 
bann lide an kont bann zoli 
lide e nou ava gete ki mannyer 
nou kapab fer.  Mersi. 
 
MR SPEAKER 
Mersi Minis.  Bon, permet mon 
avanse lo kestyon nou en pe 
an retar.  Onorab Adelaide ou 
kestyon. 
 
HON FRANCOIS ADELAIDE 
Mersi Mr Speaker.  Bonzour 
Mr Speaker.  Bonzour tou 
dimoun.  Bonzour Minis ek ou 
delegasyon.  Mon kestyon i al 
koumsa:   

Eski Minis responsab 
pou Transpor lo Later i kapab 
donn detay sa Lasanble, lo 
nouvo lespas viraz pou bis 
piblik SPTC dan krwaze Anse 
La Mouche?  Mersi. 
 
MR SPEAKER 
Mersi.  Minis? 
 
MINISTER ANTONY 
DERJAQUES 
Mersi Onorab. Mersi Onorab 
Adelaide.  Mon konsyan ki ti 
annan en pe mirmire par 
serten zabitan ou distrik 
Onorab.  E sa set akoz zot 
bezwen mars en pti zistans 
pou zot al pran en bis ouswa 
pou zot ariv kot zot.   

Mon le felisit ou pou tou 
sa presyon ek sa bann 
diskisyon avek mwan avek 
mon bann zofisye avek ou 
zabitan, pou nou amelyor lavi 
ou bann constituents lo sa 
area.   

Alor ozordi mon kontan 
pou anonse ki en plan pe 
ganny finalize, pou sey adres 
sa sityasyon e sa problenm 
pou ganny rezourd sa lannen.  
Savedir nou pou kree en 
landrwa pou bis vire obor kot 
sa parking sa 7 vwatir space 
obor lotel Canopy Anse La 
Mouche.  Mersi Onorab.   
 
MR SPEAKER 
Siplemanter Onorab Adelaide?   
 
HON FRANCOIS ADELAIDE 
Minister dabor mersi bokou 
pou donn nou sa, sa 
konfirmasyon ki zabitan Baie 
Lazare finalman pou ganny zot 
sa landrwa, kot ou kapab 
esper bis dan pli konfor en pe 
pli pre kot zot lakour.  So parey 
mon dir ou mon a dir ou mersi 
avek ou delegasyon. So nou 
ava espere.   

So mon anvi dir bann 
dimoun Baie Lazare zis annan 
en pti pasyans Minis in donn 
nou konfirmasyon so byento 
nou ava ganny nou proze.  
Mersi bokou. 
 
MR SPEAKER 

Mersi pou sa lasirans.  Bon, 
mon annan en kestyon 
siplemanter Onorab Pillay. 
 
HON SEBASTIEN PILLAY 
Mersi Mr Speaker.  Mon pa 
pou felisit Minis mwan.  Mr 
Speaker, eski, eski Minis i 
kapab dir nou, eski ti fodre 
bann zabitan Baie Lazare 
mirmire parey ou’n dir pou zot 
fer sa, sa soz pou bis vire?   

Akoz ozordi dan Lasanble 
tou dimoun pe felisit 
kanmarad, so eski ti fodre 
dimoun Baie Lazare mirmire? 

  E an pasan vi ki ou 
Minis pou Transpor e Por, eski 
ou kapab dir nou si sa bato ki 
ti pe kas koray, bato Arab ki pe 
kas koray i nepli en problenm  
pou Baie Lazare.   

Akoz ti en problenm dan 
6enm Lasanble e tou sa ki ti 
konsern Arab ti…   
 
MR SPEAKER 
Onorab, mon pa war ki bato 
kas koray i annan pou fer 
ladan.  E menm, menm ou 
premye kestyon, ou premye 
kestyon Minis ou kapab 
adrese si oule. 
 
MINISTER ANTONY 
DERJAQUES 
Mersi Mr Speaker.  Nou en 
Gouvernman ki ekout nou 
zabitan.   
 

(APPLAUSE) 
 

MINISTER ANTONY 
DERJAQUES 
E Onorab Adelaide in fer son 
travay; in ganny elekte 
direkteman.  In anmenn son 
bann kestyon; in anmenn 
sizesyon son bann 
constituents piblik Baie Lazare 
direkteman avek 
Gouvernman.   

E Gouvernman toultan 
pou respond positively.  Mersi 
Mr Speaker. 
 
 

(APPLAUSE) 
 
 
MR SPEAKER 
Mersi.  Onorab Gill, ou 
kestyon. 
 
HON CHURCHILL GILL 
Mersi Mr Speaker.  Bonzour 
panel e tou dimoun a lekout.  
Kestyon i lir koumsa:   

Eski Minis i kapab dir sa 
Lasanble, kan eski sa travay 
upgrading dan Kanper Road 
pou kontinyen e konbyen 
letan sa travay i espekte 
konplete?  Mersi. 
 
MR SPEAKER 
Mersi Onorab.  Minis? 
 
MINISTER ANTONY 
DERJAQUES 
Mersi Mr Speaker.  Mersi 
Onorab Gill pou ou kestyon.  
Nou tou nou konnen, ki travay 
upgrade premye faz in fini 



Verbatim Report NAS Sitting Tuesday 02nd April, 2024 

39 
 

ganny fer e sa in byen ganny 
apresye par tou zabitan Baie 
Ste Anne.   

Plan pe ganny fer pou 
dezyenm faz e nou pou bezwen 
way leave avek bann zabitan.  
E si sa i pozitiv nou pou 
komans sa travay lafen sa 
lannen.  Mersi Mr Speaker.  
 
MR SPEAKER 
Onorab, ou siplemanter? 
 
HON CHURCHILL GILL 
Mersi pou larepons.  Eski dan 
sa plan ki pe ganny fer, i pou 
enkli crash barrier, 
lagrandisman semen, drenaz e 
lalimyer?  Mersi. 
 
MR SPEAKER 
Mersi. 
 
MINISTER ANTONY 
DERJAQUES 
Mr Speaker, mon oule dir avek 
Lasanble ki wi, i pou enkli tou 
le 3. savedir road widening, 
crash barriers ek tou bann 
safety measures ki nou kapab 
met ladan.   

Mon anvi zis emphasize 
ki premye faz nou ti fini li an 
2021.  E malerezman nou pa’n 
kapab kontinyen, akoz ti 
annan bokou difikilte avek 
wayleave apre sityasyon pa ti 
permet nou ti dan milye 
COVID.   

Sa proze pou apepre 150 
met longer e mon oule pran sa 
sans pou mon demann ankor 

enn fwa ki silvouple si zot anvi 
en bon servis, zot anvi semen 
zot anvi tou bann safety 
measures, bann ki bann 
propriyeter silvouple donn nou 
wayleave. 

 Donn nou permisyon 
pou fer pli bon semen pre avek 
zot later.  Pavement lo zot 
later, pou met bann crash 
barriers pou zot menm zot ler 
zot pe pas dan bann transpor 
e pou met zot zanfan an 
sekirite.   

Tou lede ler zot 
pedestrian lo bann pavement e 
ler zot pe pran en pasaz dan 
ou loto, koman ki zot lavi zot 
safety i ava la.  E i ava secure 
sa bann proze i pa zis pou 
Land Transport i pa zis pou 
Gouvernman ki anvi zis fer en 
proze.   

Me i en proze pou 
kominote i en proze pou nou 
tou semen i pou nou tou.  
Mersi Mr Speaker. 
 
MR SPEAKER 
Mersi.  Mon ava les ou poz en 
kestyon, Onorab Gill 65.  
 
HON CHURCHILL GILL 
Kestyon i lir koumsa:  

 I annan en Bidze R3 
milyon pou kontinyasyon 
semen La Plaine Hollandaise, 
eski Minis i kapab eksplik sa 
Lasanble… 
 
MR SPEAKER 

Sorry eskiz mon ou pa pe lir 
kestyon parey i ete lo mon 
Order Paper. 
 
HON CHURCHILL GILL 
Non semen Pasquère ki osi 
bann dimoun Praslin i 
konpran li koman semen La 
Plaine Hollandaise,  eski Minis 
i kapab eksplik sa Lasanble ki 
kalite travay ki son Minister i 
ekspekte fer avek sa Bidze?  
Mersi. 
 
MR SPEAKER 
Mersi.  Onorab ler ou lir 
kestyon ou lir li parey i ete lo 
Order Paper silvouple en.  
Minis ou repons. 
 
MINISTER ANTONY 
DERJAQUES 
Mersi Mr Speaker.  I annan en 
Bidze R13 milyon pou 
kontinyasyon semen 
Pasquère.  Wi, pa 13 milyon, i 
annan en Bidze R3 milyon pou 
kontinyen avek sa semen 
Pasquère.   

Sa i vize pou sorti kot 
Britania pou en zistans apepre 
600 met an montan.  Mr 
Speaker, eski CEO SLTA i 
kapab donn en pe plis 
leksplikasyon?   
 
MR SPEAKER 
CEO, please? 
 
CEO PARINDA HERATH 
Mersi Mr Speaker.  Bonzour 
tou monde.  Bon sa proze 

parey zot konnen in komans 
detrwa lannen pase e sa faz ki 
nou pe koz lo la ki pou komans 
kot Britania pou mont anviron 
600 met i 5enm faz.   

Nou annan en 
trwazyenm faz ki actually i still 
ongoing lo site.  Ki nou espekte 
fini li sa mwan Avril e osi 4enm 
faz ki ti komans tar lannen 
pase e nou’n kapab konplet li 
detrwa semenn pase.   

So annefe lo kote Grand 
Anse ki nou pe fer sa, sa faz ki 
la e i annan en poz ki nou’n 
met lo proze pou kontinyasyon 
lo kote Baie Ste Anne pou le 
moman, ziska ler sa bann 
diskisyon avek PUC i ganny 

konplete.   
Mon krwar nou’n deza 

koz lo sa proze Pasquère 
plizyer fwa so nou tou nou 
konnen bann sityasyon ki nou 
annan avek sa proze danm ki 
PUC pe travay lo la.  Alors nou, 
nou ankor annan en pe letan 
ki nou’n donn PUC pou zot 
konplet zot bann 
planifikasyon.   

E in the meantime nou, 
nou pe kontiny avek nou proze 
lo kote Grand Anse.  E letan sa 
bann plan in fini konplete nou 
ava kapab re, resume sa proze 
lo kote Baie Ste Anne pou 
kontinyen.  Mersi. 
 
MR SPEAKER 
Siplemanter Onorab Gill. 
 
HON CHURCHILL GILL 

Mersi pou larepons.  Rezon 
pou sa kestyon se, parey ou 
konnen se sa bann travay i 
involve plizyer kalite 
kontrakter. I annan bann ki 
koup dibwa i annan bann ki 
kas ros i annan bann ki fer 
miray.   
 E se sa rezon, eski sa 
travay pou enkli tou sa bann 
diferan keksoz, akoz sa bann 
Kontrakter i anvi konnen lekel 
parmi zot ki annan posibilite 
ganny en travay dan sa 3 
milyon.   
 Apre mon dezyenm 
kestyon, vi ki ou’n entrodwir 
PUC ladan, wi nou’n fer sa vizit 
nou’n fer miting.  Me eski nou 
annan en dele ki nou pe esper 
PUC, oubyen ler zot, zot pare 
ki nou, nou pou kapab 
kontinyen?  Mersi. 
 
MR SPEAKER 
Mersi Onorab.   
 
MINISTER ANTONY 
DERJAQUES 
Mon a reponn premye, 
dernyen bout ou kestyon.  
Apre mon a demann CEO pou 
koz lo kontrakter e konbyen 
kontrakter.  Mon’n vizit de fwa 
La Plaine Hollandaise. Mon’n 
al dezyenm fwa avek PUC CEO 
Mr Valmont avek son staff.   
 E enkli avek bann staff 
SLTA. I an diskisyon si zot pou 
fer en gran danm ki ti paravan 
ti annan sa proze, ouswa enn 
en pe pli rezonnab.  E zot 

bezwen fer zot letid dan en 
fason bokou pli o profon. avan 
ti en concept be la zot bezwen 
devlop en proze.   
 Apre dezyenmman, PUC i 
bezwen osi source funding; 
savedir zot pou bezwen ganny 
funding pou zot gete si zot 
kapab fer li e a ki nivo.  Nou, 
nou pa pou zis esper PUC. 
Parey nou’n dir nou pe 
komans anba kot Britania nou 
pe kontinyen avek 600 met.   
 Savedir nou travay in fini 
ariv anler kot Laplenn 
Hollandaise sorti kot Baie Ste 
Anne selman nou’n pause it la 
akoz i ariv zis kot perimeter kot 
sa pli gran concept danm i 
komanse.   
 Alor nou’n dir tenir 
annou gete ki PUC i fer e nou 
pou donn li en peryod letan 
rezonnab.  Mon pa pou kapab 
dir PUC 6 mwan ouswa 12 
mwan. Solman nou’n vizite 2 
fwa avek zot e zot konnen i 
annan presyon lo zot pou zot 
deside.   
 E zot Board osi i bezwen 
involve e desid osi e met sa 
stratezi devan zot Minis 
Joubert.  Solman nou lo nou 
kote nou pou kontinyen avek 
Grand Anse an montan 
Britania 600 met avek sa R3 
milyon ki nou’n gannyen pou 
sa lannen.  Mersi Mr Speaker. 
Eski CEO i kapab pran premye 
par sa kestyon? 
 
MR SPEAKER 

CEO. 
 
CEO PARINDA HERATH 
Mersi Mr Speaker.  Onorab, 
wi, parey ou’n demande dan 
kestyon, nou annan nou 3 
milyon alors sa proze ki nou 
pou fer nou bezwen gete 
kantite travay ki nou pou 
kapab fer avek sa 3 milyon.   
 E i pou anviron 600 met 
letan nou gete. E lo kote travay 
definitivman nou pou bezwen 
fer li en tender - open tender ki 
tou bann kontrakter pou 
bezwen partisipe.  Selman i 
pou annan li bann nivo 
Kontrakter ki kapab fer sa 
louvraz.   
 E mon ekspekte pou en 
proze koumsa i pou bann 
kontrakter Class 1.  Me osi 
nou annan sa posibilite pou 
nou kapab separ serten 
travay.  Par egzanp vi, ki tre 
byento nou pe komans travay 
lo plan detaye lo sa seksyon ki 
nou pe koze e pou nou osi 
prepar BOQ pou tender sa 
louvraz, nou pou bezwen 
posibleman fer sa louvraz 
clearing of site davans pou nou 
ganny plis lenformasyon 
posib.   
 So  i posib ki en lot tender 
i ganny fer avan ki main tender 
sa proze li menm i ganny 
launch.  So i annan posibilite 
ki bann kontrakter - diferan 
kontrakter pou kapab 
partisipe dan sa proze.  Mersi. 
 

MR SPEAKER 
Mersi.  Mon annan 2 Manm 
ki’n lev lanmen pou 
siplemanter, mon a pran sa 2 
e avan mon pas lo lot kestyon.  
Onorab Pillay. 
 
HON SEBASTIEN PILLAY 
Mersi Mr Speaker.  Mr 
Speaker, mon le felisit Onorab 
Gill pou lanfaz ki i kontinyen 
mete lo sa bann kestyon ki 
konsern zabitan Baie Ste 
Anne.  I montre poudir Onorab 
Gill pe travay pou dimoun Baie 
Ste Anne.   
  
 (APPLAUSE) 
 
HON SEBASTIEN PILLAY 
Mon ti a kontan demann Minis 
sa size wayleave, i paret pe 
enpakte plizyer proze lo nivo 
nasyonal.  E Gouvernman in 
pran bann pozisyon dan 
lepase - previous Government 
regarding akizisyon regarding 
sa.   
 Eski i pou kontinyen 
menm lapros regarding 
wayleave, oubyen eski 
Gouvernman pe konsider en 
lot mekanizm pou kapab 
ganny sa later pou anmenn sa 
proze.  But at the same time 
dedomaz sa dimoun ki son 
later in ganny pran?   
 Akoz si nou kontinyen ek 
wayleave previous question 
ou’n mansyonn wayleave, sa 
bann kestyon pou annan 
wayleave ankor.  So ki 

mannyer zot pe plan pou deal 
ek sa sityasyon vi ki zot lo 
Gouvernman la? 
   E dezyenmman an se ki 
konsern PUC, eski ou kapab 
donn Lasanble en lasirans as 
en senior ranking member dan 
Cabinet, mon prezimen bann 
Minis, bann Minis pli senior.   
 Eski ou kapab donn nou 
en lasirans ki PUC wi, i pou fer 
sa proze e kan eski zot pou fer 
sa proze?  In bezwen come to 
Cabinet ou bezwen ou’n met sa 
devan Minis ki responsab, so 
ki lenformasyon ki li in donn 
ou ki ou kapab donn Lasanble 
en lasirans.   
 Pou ki nou kapab swiv 
pou ki i pa delay dan en fason 
initil sa proze semen Pasquère 
oubyen La Plaine Hollandaise?  
Mersi Mr Speaker. 
 
MR SPEAKER 
Mersi Onorab.  Minis. 
 
MINISTER ANTONY 
DERJAQUES 
Mersi Mr Speaker.  
Espesyalman pou West ek 
South Coast Road project nou 
annan apepre 500 way leave 
ki nou bezwen negosye.  I 
annan en pe kot bann 
propriyeter pa oule donn ditou 
ouswa zot overseas e zot pa 
war sa realite.   
 E alor keksoz pa 
rezonnab nou’n fini koz avek 
Minister Later e PS direkteman 
pe koz avek son PS Later.  Kot 

ler nou war ki i vreman napa 
en lot fason kot nou kapab 
antre dan premye faz land 
aquisition.  Savedir donn sa 
notis 30zour pou nou angaz 
nou dan sa diskisyon avek en 
land aquisition lo latab.   
 Mr Speaker pou le 
moman nou pa ankor komans 
sa savedir okenn let anba 
Lalwa Land Aquisition pa 
ankor ganny fer.  Sa 
Gouvernman i vreman 
reluctant savedir i pa oule tro 
bouz dan sa fason akoz nou 
listwar politik dan sa pei.   
 Dan lepase dan en fason 
pa rezonnab i annan ki dir ki 
zot later in ganny pran pou 
bann devlopman piblik selman 
devlopman pa’n arive.  E sa in 
traumatise savedir in fatig e in 
koz dimal psikolozik avek 
direk ekonomik avek en sekter 
nou popilasyon.   
 I pou sa rezon ki 
Prezidan ti anonse e ankor dan 
State of the Nation i ti dir ankor 
ki bann later ki’n aquire ki 
pa’n devlope pou ganny rann.  
Alor ler mon fer fas avek 
possible, posib land 
acquisition, mon pe fer li avek 
en background politik parmi 
nou popilasyon.   
 E mon konsyan ki dwa 
konstitisyonnel pou annan 
propriyete e i final i dernyen e 
i bezwen vreman, vreman 
neseser, neseser pou 
Gouvernman aquire menm si 

pou pavement avek semen.  
Mersi Mr Speaker. 
 
MR SPEAKER 
Ti annan en lot. 
 
MINISTER ANTONY 
DERJAQUES 
Lo PUC Mr Speaker. 
 
MR SPEAKER 
Lo PUC egzakteman. 
 
MINISTER ANTONY 
DERJAQUES 
Lo PUC, nou konsyan ki sa 
problenm pou vin bokou pli 
serye savedir nou pa pou 
kapab arete fer sa semen.  
Nou’n depans R13milyon 
ziska la pou semen Pasquère e 
nou pe al depans ankor 3 
milyon sa lannen.   
 Savedir nou’n invest 
koman en pei 16 milyon e nou 
pa kapab espere ziska ler 
finalman PUC i fer en desizyon 
si PUC i pran tro bokou letan.  
Nou pou bezwen koze, e nou 
koze tre byen mon avek Minis 
Joubert.   
 Annefe nou travel e nou 
vizite Praslin e La Digue 
partou, partou nou travay kot 
a kot.  Akoz par egzanp lo 
semen nou, nou fer semen nou 
maintain semen li LWMA i 
netway semen.  Alor i annan 
bann keksoz an komen parey 
bann bus stops nou, nou fer 
nou, nou repare li i netwaye.   

 Alor sa 2 Minister i travay 
tre pres avek kanmarad PUC 
osi nou travay tre pre avek 
PUC.  E mon ava kontinyen 
mon a servi sa lannen akoz la 
nou annan en proze nou 
annan 3 milyon sa lannen pou 
nou kapab dir avek zot be gete 
lannen prosen dan Bidze si 
nou pe al met ankor 6 milyon 
par egzanp nou pou bezwen 
depanse sa 6 milyon.   
 E nou pou bezwen on the 
basis ki ou, ou’n fini fer ou lide 
lo kalite danm ki grander 
danm pou permet nou met 
dan Bidze avek sa semen an 
plis ki sa enn 3 milyon ki nou 
pe al fer la.  Mersi Mr Speaker.   
 
MR SPEAKER 
Mersi.  Onorab Woodcock? 
 
HON WAVEL WOODCOCK 
Mersi Mr Speaker.  Minis sa 
proze Pasquère, La Plaine 
Hollandaise i en vye proze sa.  
Annefe se mon krwar tou lizye 
i trouve se anba nou 
administrasyon, 
ladministrasyon LDS ki 
vreman sa proze pe bouze ki’n 
ariv lo zistans ki i ete ozordi.   
 En proze ki inisyalman ti 
pou kout en pti pe plis ki R40 
milyon.  E la avek sa proze 
danm PUC ki i annan 
diskisyon ki petet akoz sa 
balizaz kot sa danm pou pase 
pou bezwen annan en 
realignment semen.   

 The original cost ti R40 
milyon eski zot pe espekte sa 
kou i vin plis, ouswa 
depandan travay ki zot annan 
pou fer,  eski zot annan en 
estimated cost konbyen sa 
proze pou, pou koute by the 
time ki sa proze i konplete?  
Mersi. 
 
MR SPEAKER 
Mersi.  Minis. 
 
MINISTER ANTONY 
DERJAQUES 
Mersi Mr Speaker.  Dan mon 
konversasyon avek PUC, ler 
mon ti get sa pli gran concept 
pli gran danm i ti pou kout 
nou bokou plis pou nou al fer 
en realignment e pou nou al 
pas dan bann pti latet 
montanny otour sa danm.   
 E i pou sa rezon ki mon’n 
al get sa La Plaine Hollandaise 
e mon’n dir zot ki i en 
catchment area on its own.  E 
mon ti ava kontan en proze pli 
aprofondi syantifik, pou gete si 
ou vacate e ou tir tou sa labou 
ek sa delo dan La Plaine 
Hollandaise ki sa vre 
catchment area i ete.   
 Prezan ou bezwen pran 
kont devlopman Praslin e 
konbyen delo ou bezwen 
koman en rezerv e ou bezwen 
pran kont climate change avek 
lasesres.  Savedir, parey 
mon’n reponn avan mon’n dir 
ki sa concept pa ti ase devlope 
e i pa ti ase syantifik.   

 E mon ti a kontan war 
bann letid i ganny fer la e se sa 
nou konversasyon 2 Minis.  Ki 
mon’n al gete mon menm pou 
mwan gete e mon pa oule al 
depans dan en fason initil sa 
menm nou’n pause.   
 Be nou pa’n pause pou 
kennsel proze nou’n pause 
pou nou repran kot Grand 
Anse nou monte pou nou ariv 
anler kot La Plaine 
Hollandaise. Alor wi, sa bann 
diskisyon pe ganny fer.  Mersi.   
 
MR SPEAKER 
Mersi Minis.  Nou a avans lo 
prosen kestyon 66.  Onorab 
Michel Roucou. 
 
HON MICHEL ROUCOU 
Mersi Mr Speaker.  Mr 
Speaker, mon kestyon i al 
koumsa:   
 Eski Minis i kapab dir 
avek sa Lasanble ki difikilte ki 
SLTA pe rankontre ki pe anpes 
zot kontinyen avek travay re 
sirfas semen lo Mahe ki zot ti’n 
komanse lannen pase?  Mersi. 
 
MR SPEAKER 
Mersi Onorab.  Minis? 
 
MINISTER ANTONY 
DERJAQUES 
Mersi Onorab.  Mersi, pou ou 
kestyon.  An se moman parey 
bokou lezot lakonpannyen 
konstriksyon, Lazans 
Transpor lo Later pe fer fas 
avek en mankman materyo 

konstriksyon makadanm an 
partikilye, ki pe koz en pe retar 
avek plizyer proze.  
 Nou swete ki sa sityasyon 
i a ganny regle e ki ava permet 
nou kapab kontinyen progrese 
avek nou bann proze dapre 
nou bann plan operasyonnel.  
Mersi Mr Speaker.   
 
MR SPEAKER 
Siplemanter Onorab Roucou. 
 
HON MICHEL ROUCOU 
Minis, mon konnen poudir 
Lazans SLTA tou le lannen zot 
annan en vizit mon ganny en 
vizit sorti kot zot bann 
travayer kot koltar.  Ki zot fer 
zot demann nou en lalis lo 
bann proze pou re sirfas bann 
semen dan distrik.   
 Nou pe gete, eski sa 
lannen eski zot pou kontinyen 
ek sa e ki bann anvi ki zot 
annan sa problenm la ki bann, 
bann ki zot pe targete li menm 
li.   
 Mon konnen poudir CEO 
- annefe ti dir mwan zot pe 
target en pti pe bann trou dan 
semen, pou ede ki sa i ava 
kapab fer sir ki bann semen 
pou le moman an menm tan ki 
zot pe sey rod en solisyon i a 
kapab le ed bann distrik.  
Mersi. 
 
MINISTER ANTONY 
DERJAQUES 
Mersi Mr Speaker.  Apre mon 
a donn laparol CEO avek ou 

konsantman Mr Speaker.  Nou 
pe mentenir nou bann target 
plis ki nou kapab. Solman 
parey tou bann Kontrakter 
dan pei tou dimoun pe fer fas 
avek sa slow down.  
  UCPS mon konnen pe fer 
tou pou tou in fek anmenn en 
nouvo crusher e i pe fer osi en 
dezyenm laliny pou prodwir 
plis par egzanp makadanm 
avek ros avek lapousyer ros.   
 E i pe sa ki i dir mwan i 
pe i pou ogmant son kapasite. 
I annan en kantite diskisyon 
ki pe arive lo ki bor nou bouze 
e ki mannyer nou pou fer li 
tourn parey avan le 7 Desanm.  
Be an sa moman wi nou annan 
en pe retar ou menm ou ava 
war ki i annan bann gran, 
gran building kot i annan 
mwens travayer pe travay avek 
i annan mwens materyo pou 
travay avek.   
 Nou pe sey tap tou sa ki 
nou kapab e nou ava gete pli 
tar dan enn de mwan si nou 
kapab rev up si nou kapab ariv 
bokou pli avan, si nou kapab 
refer e recoup sa letan ki nou’n 
perdi akoz mankman materyo.   
 Eski CEO i kapab 
kontinyen please? 
 
MR SPEAKER 
CEO? 
 
CEO PARINDA HERATH 
Mersi Mr Speaker.  Zis pou 
azout lo sa ki Minis in dir, nou 
bann target nou pa pe sanze. 

Annefe nou pe kit nou bann 
target akoz nou ankor annan 
lannen fek komans nou ankor 
annan en pe letan pou nou 
kapab catch up,  si sityasyon i 
amelyore. 
  E pou le moman parey 
ou menm ou ou’n dir Onorab, 
nou pe konsantre en pe lo plis 
lo maintenance.  E osi an 
menm tan ki nou pe fer 
maintenance, si nou ti pou fer 
3 proze resurfacing, petet 
nou’n koup 1 nou pe fer 2 pou 
le moman.   
 E osi lo kote bann vizit 
wi, i annan vizit pe ganny fer 
annefe dan plizyer distrik avek 
bann Onorab e osi avek bann 
Das,  pou nou ganny lalis 
priyorite distrik, me selman 
letan nou ganny sa lalis ki 
sorti kot distrik, nou, nou 
bezwen prezan re priyoritiz tou 
keksoz dapre resours ki nou, 
nou annan pou le moman.   
 So travay lo kote bann 
vizit, progranm, travay, 
eksetera pou kontinyen.  E osi 
as soon as ki nou annan ase 
materyo pou nou increase 
prodiksyon, nou pou fer li.  
Mersi. 
 
MR SPEAKER 
Mersi CEO.  Siplemanter 
Onorab Pillay? 
 
HON SEBASTIEN PILLAY 
Wi, wi Mr Speaker.  Mon oule 
profit loportinite pou sey 
kapab fer antre en, en 

siplemanter.  Regarding re 
sirfas semen ozordi i pa zis 
SLTA ki pe, ki pe fer - zot pe 
outsource.  Ki mon ti a kontan 
konnen ek Minis se ki ou 
lopinyon - I mean mon pa 
kapab demann ou, ou 
lopinyon.  Ki assessment zot in 
fer, lo kalite sa outsourcing e 
kalite travay ki zot in gannyen 
lo sa outsourcing lo re sirfas 
semen.   
 E prenan kont letan nou 
pe koz re sirfas semen, nou pe 
koz lo remet en semen an eta, 
which means enkli son bann 
rigol, tou son bann keksoz  - 
bann hydrants pa ganny 
kouver enkli bann streetlights.   
 Par egzanp si nou regard 
Perseverans, ozordi i annan en 
gro problenm i annan 
problenm streetlight ozordi ki 
bann dimoun i ankor pe 
konplent.  So ki mannyer ou 
Minister i antreprann, tackle 
sa bann problenm? Eski ou 
regard zis surfacing as one and 
then ou al streetlight en lot?   
 Oubyen eski ou met li 
dan en holistic way pou regard 
everything ki vin ek sa semen 
ki ler ou met li annord ou met 
tou keksoz ansanm? War akoz 
bann zabitan Perseverans ki 
pe dir mwan demann sa 
kestyon Mr Speaker.   
 
MR SPEAKER 
Mersi Onorab.  Minis? 

MINISTER ANTONY 
DERJAQUES 
Mersi Mr Speaker.  Mon a 
komanse apre PS Andre avek 
CEO osi i kapab antre, akoz i 
konsern tou lede.  Par egzanp 
lo standar, PS Andre i ava dir 
nou ansanm avek SLTA. Nou’n 
anmenn en nouvo laboratwar 
ki nou ti ouver apepre 3 
semenn pase.   
 E sa laboratwar i donn 
nou sa fasilite pou nou kre 
bann standar, dan materyo ki 
al dan semen. 
 E PS Andre i a elaborate lo la 
e ki mannyer pou servi son 
laboratwar.   
 Lo bann sekter prive nou 
pe enkli zot, par egzanp mon 
kontan poudir e kekfwa 
Onorab Arissol Phillip i a 
kontan.  Nou’n fini met koltar 
ziska lotel dan krwaze semen 
sorti Anse Boileau.  E nou’n 
servi en lakonpannyen ki’n 
ganny sa tender Ascent 
Projects.   
 E ozordi nou pe mobilize 
e demen nou pou komans met 
koltar Anse La Mouche.  Mon 
ler mon’n al gete Sanmdi 
mon’n get standar Ascent 
Projects in fer en bon travay.   
 E mon ti ava kontan zot 
fer menm parey Anse La 
Mouche, pou apepre 600 a 800 
met ziska kot bann later, kot 
nou pe diskit ek bann 
propriyeter pou nou kontinyen 
ek sa bann pavement. Zot tou 
zot konnen lekel.   

 Mr Speaker, petet CEO 
prezan i ava antre, i a reponn 
en pe apre PS Andre lo standar 
e lo pou kontinyen avek 
larepons.  Mersi. 
 
MR SPEAKER 
CEO? 
 
CEO PARINDA HERATH 
Mersi Mr Speaker.  Bon, lo 
kote, lo kote kalite louvraz ki 
bann kontrakter pe donn nou, 
nou annan nou anviron 5 
kontrakter prive ki pe fer 
serten louvraz lo kote 
resurfacing oubyen bann road 
maintenance, eksetera.   
 Mazorite i fer en louvraz 
ki satisfezan, me osi nou osi 
nou bezwen kontinyelman 
swiv oubyen supervise bann 
louvraz ki bann lezot i fer.  
Akoz parey zot konnen i en 
travay ki ase spesyalize e napa 
personn ki annan leksperyans 
dan met koltar.   
 E osi nou war i annan 
serten, serten sa bann 
Kontrakter i annan nou bann, 
nou bann vye travayer si oule 
ki either in kite kot Land 
Transport oubyen ki’n retire, ki 
pe travay avek zot ki pe ed zot 
en pe pou fer sa travay parey 
nou, nou pe demande.   
 E nou osi nou annan 
bann supervisors ki tanzantan 
ki pas lo site ki menm spend 
en pe letan avek zot gid zot lo 
ki kalite louvraz ki nou, nou 
anvi zot fer.  E sa definitivman 

i pou annan serten letan ki, ki 
bezwen pou zot si oule vin lo 
sa standar oubyen aprann sa, 
sa bann teknik ki neseser ki 
nou, nou anvi zot fer li dan sa 
fason.   
 E i en keksoz ki mon 
krwar ki ase normal e nou pou 
toultan letan nou donn bann 
kontra oubyen bann travay 
nou fer sir ki bann ki kapab ki 
pli kapab ki ganny bann 
louvraz lo bann primary roads 
e ki depan lo bann, bann 
lekipman ki zot annan.   
 Par egzanp pa tou 
Kontrakter ki pe met koltar ki 
annan bann paver, en paver i 
en keksoz ki en lekipman ki tal 
koltar lo semen lo bann 
primary roads sirtou.   
 Alors bann ki napa pou 
bezwen travay lo bann 
secondary roads fer bann 
maintenance work ganny en pe 
plis leksperyans avan ki zot 
kapab vin travay lo bann 
primary roads.  Sa i lo kote 
asphalting lo kote laboratwar 
PS i ava eksplike.   
 Lo kote streetlight ou’n 
mansyonn en pe streetlight.  
Nou pe kontinyen avek nou 
bann proze streetlight nou’n 
met en kantite streetlight 
lannen pase.  Mon krwar 
demann pou streetlight par 
distrik ti menm nou ti menm 
kapab met plis ki bann 
demann distrik.   
 E sa lannen ankor i 
annan plizyer tou annefe tou 

distrik in anvoy nou zot lalis 
priyorite.  E nou pe travay lo 
la. Nou target pou sa lannen i 
anviron 50 lalimyer nouvo, 
nouvo streetlight dan sak 
distrik.   
 E up to now si mon pa 
tronpe, nou’n fer anviron 15 
dan sak distrik.  So lannen i 
annan ankor en bon pe pou 
nou kapab kouver. So mon 
espekte ki nou pou kapab 
achieve nou target lo kote 
streetlights osi.  Mersi. 
 
MR SPEAKER 
PS, pou azoute. 
 
MINISTER ANTONY 
DERJAQUES 
Lo kote streetlights 
Perseverans i ankor avek SIAH 
i pa avek SLTA. Savedir nou 
pou bezwen antre ladan e 
donn konsey SIAH.  Akoz sa 
proze pa ankor ganny hand 
over avek SLTA.   
 Eski PS Andre i kapab 
reponn? 
 
MR SPEAKER 
PS, wi? 
 
PS PATRICK ANDRE 
Mersi Mr Speaker.  
Normalman avek en 
laboratwar parey nou konnen 
i fer quality control. Nou asire 
poudir sa ou design ou mix ki 
ou anvi servi pou diferan 
kategori semen ki nou, nou 
met koltar lo la.   

 E osi nou fer bann 
assessment, pran bann 
sample lo site, teste pou 
regarde si sa bann mix i parey 
sa design mix ki’n ganny etabli 
pou tel seksyon semen ki 
bezwen ganny fer.   
 Osi nou bezwen fer sir ki 
letan koltar pe ganny mete, 
son konpaksyon i ganny fer 
byen i pa over compact akoz i 
pou spread i pa pou tenir 
byen. oubyen i par under 
compact.  I bezwen ganny fer 
byen. 
 E an menm tan osi nou 
bezwen asire atraver bann 
lekipman ki nou annan se ki 
nou bezwen fer sir tanperatir 
sa asphalt, letan i ariv lo site 
pou ou kapab tale, lay li, i a en 
tanperatir ki akseptab pou ou 
kapab fer en bon travay lo la.   
 So i annan avek sa 
laboratwar, i pou ed nou 
bokou pou nou fer quality 
control lo nou bann proze.  E 
ler nou fer sa bann quality 
control la nou pou asire poudir 
sa prodwir ki nou’n gannyen 
sa end product i lo sa kalite ki 
nou ti a swete tou nou bann 
semen i ete.  Mersi Mr 
Speaker. 
 
MR SPEAKER 
Mersi.  Permet mwan bouze. 
Mon annan ankor 1 Manm 
mon bezwen soz…  Onorab 
Naidu. 
 
HON SATHYA NAIDU 

Bonn apre midi Mr Speaker.  
Bonn apre midi Minis ek ou 
delegasyon.  Zisteman parey 
ou’n fer resorti, i annan en 
mankman makadanm mon ti 
pe regarde lo kote SLTA, 
konbyen tonn eski zot 
normalman itilize e ki 
mannyer sa lensidan le 7 i pe 
enpakte lakantite ki zot 
normalman itilize?   
 E i kler ki i annan en 
rediksyon an term travay ki pe 
ganny fer vizavi re sirfas bann 
semen e byensir sak distrik 
nou’n ganny dir soumet 4 - 
nou bezwen soumet lo en baz 
priyorite.   
 I ti a bon si SLTA i kapab 
fer resorti a en moman 
apropriye, lalis an zeneral pou 
nou konnen ki bor zot ete an 
term progre, pou ki i ava ed 
nou lo nivo lotorite distrik an 
menm tan sansibiliz nou bann 
dimoun.   
 Akoz i annan en 
lekspektasyon ki ler en semen 
in ganny liste, travay pou 
ganny fer me selman nou 
konnen lensidan le 7 i annan 
en lenpak ki negativ lo SLTA, 
pou nou kapab zer 
lekspektasyon dimoun.  Mersi. 
 
MR SPEAKER 
Panel, i annan…? CEO. 
 
CEO PARINDA HERATH 
Mersi Mr Speaker.  Mersi 
Onorab, pou ou kestyon.  
Annefe, en pe letan pase, mon 

ti fer en press interview lo sa 
size e nou ti eksplik en pe sa 
bann difikilte ki nou pe 
gannyen.  E lo kote tonaz ki 
nou bezwen pou toulezour, i 
depan lo kalite travay ki nou 
pe fer.   
 Me selman on a good 
day, nou pe servi plis ki 100 
tonn makadanm diferan 
groser makadanm, eksetera.  
E menm 200 parler so i depan 
lo ki kalite proze ki nou pe fer 
konbyen landrwa nou pe fer 
resurfacing eksetera.  So nou, 
nou servi en kantite. 
  E pou en pe letan nou 
ti’n bezwen menm redwir 
10poursan, 25poursan sa ki 
nou ti anvi fer.   
 Me selman la tou 
dernyenrer mon pe ganny 
lenformasyon pe improve en 
kantite konpare avek Desanm.  
Mersi. 
 
MR SPEAKER 
Mersi.  Nou avans lo prosen 
kestyon.  Onorab Kelly 
Samynadin. 
 
HON KELLY SAMYNADIN 
Mersi Mr Speaker.  Bonzour 
Minis avek ou delegasyon, tou 
dimoun a lekout.  Mon 
kestyon i lir konm swivan:   
 Eski Minis i kapab donn 
sa Lasanble en kontrandi lo 
progre avek proze bus stop 
Green Estate Au Cap?  Mersi. 
 
MR SPEAKER 

Mersi Onorab.  Minis? 
 
MINISTER ANTONY 
DERJAQUES 
Mersi Mr Speaker.  Mr 
Speaker, ankor enn fwa mon 
anvi felisit en Manm ou 
Lasanble Nasyonal.  Onorab 
Kelly Samynadin in byen fer, 
in met presyon kot i neseser, 
in attend tou bann miting, 
nou’n zwenn dan gran soley.   
  
(APPLAUSE) 
 
MINISTER ANTONY 
DERJAQUES 
Nou’n zwenn dan gran soley 
obor golf course pe negosye 
avek propriyeter.  E finalman 
nou’n fini ariv lo staz kot SLTA 
pe tender sa proze bus stop 
Green Estate.  Mon anvi dir ek 
tou zabitan zot MNA in travay 
e byento i pou anmenn en bus 
stop Green Estate.  Mersi Mr 
Speaker. 
 
MR SPEAKER 
Ou annan siplemanter 
Onorab? 
 
HON KELLY SAMYNADIN 
Mersi Mr Speaker.  Mon ti ava 
osi felisit Minis avek ou lekip 
ki’n travay avek Lotorite 
Distrik Au Cap pou ki ozordi 
sa proze i pe al finalman ganny 
antreprann.  Zis en pti kestyon 
mon ti ava kontan zis pou 
eklersi serten konsern 
zabitan.   

 Mon ti ava kontan 
konnen ki mezir prekosyon ki 
SLTA pe pran dan 
planifikasyon sa proze, an sa 
ki konsern sekirite bann 
zabitan ki pou esper bis dan sa 
landrwa?   
 An vi ki i pou pli an fas 
avek golf course Reef Hotel.  
Mersi. 
 
MR SPEAKER 
Mersi.  Minis. 
 
MINISTER ANTONY 
DERJAQUES 
Mersi Mr Speaker.  Mon a 
komanse apre CEO i kapab osi 
pran e reponn.  Parey nou ti 
koze Onorab nou pou met sa 
shelter bus stop off-road.  
Savedir nou pou pran en pti 
zistans dan later kot golf 
course i été. 
  Apre dezyenm parey nou 
ti koz avek son propriyeter, 
son reprezantan nou pou fer 
en fence par deryer, pou fer sir 
ki napa okenn aksidan.   
 Par egzanp okenn golf 
ball pa tap okenn nou bann 
dimoun Green Estate ek Au 
Cap ek piblik an zeneral.  Nou 
pou fer li avek tou bann safety 
measures e CEO i kapab 
elabore osi.  Mersi Mr Speaker. 
 
MR SPEAKER 
CEO? 
 
CEO PARINDA HERATH 

Mersi Mr Speaker.  Mon krwar 
Minis in eksplik byen. Mon 
napa nanryen pou azoute.  
Mersi. 
 
MR SPEAKER 
Mersi.  Ok, Onorab Pillay? 
 
HON SEBASTIEN PILLAY 
Mersi Mr Speaker.  Kot ou pe 
fer sa bus stop, ou dir ou pe 
pran en pe later deryer golf 
course.  Eski bis pou aret on 
the main lane semen, oubyen 
eski dan en lay-by?   
 Savedir eski ou prenan 
kont lakantite later ki ou pe 
pran e regarding lakantite 
fencing ki ou pe fer.  Mon pe 
zis regard pratikalite kot sa 
landrwa kot i ete actually la.  
Mersi. 
 
MR SPEAKER 
Mersi.  Minis? 
 
MINISTER ANTONY 
DERJAQUES 
Mersi Mr Speaker.  Nou pou 
fer en lay-by kot 2 bis i kapab 
antre. E nou’n diskit avek sa 
propriyeter. Of course i ti en pe 

slow pou donn nou 
maksimonm.  Selman nou’n 
asize nou’n negosye avek li. 
Nou pe kontinyen fer sa bann 
lay-by partou kot nou war i 
neseser.   
 Mon anvi anonse ki lay-
by parey CEO in donn 
interview avek SBC, lay-by kot 
Anse Aux Pins kot en drop-off 

zone pou bann paran ki 
anmenn bann zanfan lekol, in 
fini ganny fer.  E in fini ganny 
shown ekri koman en drop-off 
zone. 
  Nou pe fer sa bann lay-
by pou nou sey gete si i pou 
annan en lenpak lo bann 
traffic jams, bann slow moving 
vehicles.   
 E nou demann 
popilasyon Anse Aux Pins ek 
bann paran ki pe drop-off zot 
zanfan tou le bomaten, antre 
dan sa lay-by drop-off zot 
zanfan apre take-off rejoin the 
main road.   
 Savedir Onorab, wi, bis 
pa pou aret dan milye semen. 
Bis pou antre dan sa lay-by e 
mon demann tou dimoun pou 
servi sa bann lay-by dan en 
fason byen.  E annan en 
konsiderasyon pou bann 
dimoun ki pe drive lo semen.   
 Si ou slow down pou 15 
segonn la, tou dimoun i slow 
down deryer ou pou 15 segonn 
i ganny en multiplying effect, ki 
prezan ou kapab perdi 20 
minit, 30 minit.  Ler ou pe 
slow down dan milye semen 
pou drop-off ou zanfan pa 
krwar ki ou pe perdi 15 
segonn.   
 Son totalite i add on, add 
on e prezan ler ou ariv lo erport 
ou war ki ou’n slow down by 
45 minutes.  Apre lanmenm la 
ou take-off the highway. Be si 
tou dimoun pe fer sa dan en 
fason mal e pa pe pran 

konsiderasyon trafik, toultan 
pou annan sa bann slow traffic 
e nou tou nou pou perdi 45 
minit – 1 erdtan tou le 
bomaten ek tou le aswar lo 
semen.   
 Alors silvouple servi byen 
sa bann lay-by. Byento nou 
pou komans enn Pointe Larue 
menm landrwa kot lekol, pou 
fer li en gran landrwa kot sa 
bus stop pou vin en gran lay-
by.   
 Pe al lo tender sa 
semenn. Next month tender 
pou ganny fer.  Savedir tender 
byento pou nou fer en gran 
lay-by Pointe Larue.  Mersi Mr 
Speaker. 
 
MR SPEAKER 
Mersi.  Bon, mon a pran 
kestyon sa 2 Manm ki’n lev 
lanmen, pou nou kapab 
termin atan.  Onorab Larue e 
answit Onorab Esparon. 
 
HON FLORY LARUE  
Mersi Mr Speaker.  Koman en 
zabitan Au Cap, mon ti a 
kontan felisit Minis ki zot 
kapab fer sa vin anfen en 
realite, ansanm avek MNA 
Samynadin.  Mr Speaker, 
Minis in reponn en pe mon 
kestyon lo kote lay-by pou sa 
particular bus stop.   
 Me selman i annan son 
pavement osi ki vin avek par 
devan, ki en gran difikilte pou 
bann zabitan.  Eski zot annan 

lide kontiny sa lay-by avek en 
pavement? 
  E ki plan son Minister 
an relasyon avek SPTC pou fer 
sir ki tou, tou bus stop posib ki 
dan sa semen trafik dan 
bomaten, dan de kote dan sid 
ek dan nor pou desann anvil 
pou vin travay, si zot annan 
lide pou fer sir ki tou bann bus 
stop i ganny en lay-by kot i 
posib?  Mersi.   
 
MR SPEAKER 
Mersi.  Minis? 
 
MINISTER ANTONY 
DERJAQUES 
Mersi Mr Speaker.  Mwan avek 
PS Andre nou ti al Moris - 1 
semenn -10 zour pase e nou ti 
war koman bann bus stop ki 
napa lay-by in ganny preski 
eliminen Moris.  E sa i pou en 
rezon. E nou pe fer li isi Sesel 
osi. Se nou bezwen fer ki bann 
bis - parey bann loto - i pa 
park dan semen. Semen i 

annan en continuous flow.   
 Alor nou pou target 
partou kot nou war bann bus 
stop i lo semen. Nou pou sey 
fer ki tou bann bus stop i dan 
en lay-by.  Selman i annan 
bann landrwa ki vreman 
difisil. Apre mon servi sa sans 
ankor bann propriyeter 
silvouple corporate.   
 Mon konnen ki pa tou 
dimoun i oule en bus stop pre 
avek zot lakaz.  Me 
malerezman en kantite nou 

lakaz, nou lakour, i pre avek 
semen.  Lontan ti gou, be la 
nou pa oule bus stop, nou pa 
oule dust bin, nou le met li kot 
nou vwazen.   
 Be nou vwazen equally i 
pa oule kot li, i anvi al kot son 
lot vwazen. (chuckle) Alor mon 
pe demann avek tou dimoun 
pou please, please corporate, 
ed nou e nou pou annan en 
sistenm transpor ki modern, 
ki devlope.   
 E nou tou ansanm nou 
pou ansanm nou pou anmenn 
Sesel devan. Annou nou tou 
ansanm annou al devan.  
Mersi Mr Speaker.   
 
MR SPEAKER 
Onorab Esparon. 
 
HON REGINA ESPARON 
Mersi Mr Speaker.  Mr 
Speaker, mon ti a kontan 
demann avek Minis konbyen 
sa bus stop Au Cap pou koute?  
Epi si ou Minister pe ankouraz 
partenarya avek piblik PPP kot 
i konsern bus stop?   
 Parske en pe parey nou 
pe fer Glacis, ki nou pe al 
ganny enn la byento, ki pou fer 
Sorento - konmsi ki mannyer 
zot pe fer partenarya oubyen 
ankouraz sa avek piblik?   
 Parske keksoz mon’n 
realize se ki letan nou antre an 
partenarya avek piblik, bus 
stop i kout pli bonmarse.  
Mersi. 

MR SPEAKER 
Mersi. 
 
MINISTER ANTONY 
DERJAQUES 
Mersi Mr Speaker.  Nou annan 
en fon pou sa bus stop Green 
Estate. Solman mon pa anvi 
dir konbyen.  Akoz nou pe al 
fer open tender e nou pa oule 
prezan bann kontrakter i pran 
sa sonm, akoz nou hope ki nou 
kapab fer li bokou pli bon 
marse.   
 E nou a servi sa, sa 
larzan ki the best bidder 
hopefully mwens sa ki nou’n 
targete.  Akoz sa ki nou’n 
targete i nou analis konbyen i 
devret koute. Solman en 
tender i sipoze anmenn pli bon 
bid e bid ki pli abordab.   
 Alor eskiz mwan, mon pa 
dir egzakteman konbyen nou 
annan e nou les sa process 
ganny fer.  E hopefully nou 
kapab save en pe larzan pou 
fer en bus stop dan en lot 
distrik, ouswa dan en lot 
landrwa Au Cap an plis.   
 Sa partenarya ki nou’n 
koz lo la, wi, i pe ganny fer e 
mon aprann ti annan enn 
detrwa landrwa. E mon a pas 
parol avek CEO SLTA.   
 
MR SPEAKER 
CEO? 
 
CEO PARINDA HERATH 
Mersi Mr Speaker.  Wi Onorab, 
parey ou konnen, nou toultan 

nou ankouraz partisipasyon 
sekter prive dan bann 
konstriksyon.  Nou annan 
plizyer bann lorganizasyon osi 
bann NGOs eksetera, ki parler 
i apros nou avek serten bann 
request ki zot, zot vin avek dan 
serten landrwa.   
 Me selman nou, nou 
anvoy zot kot distrik, pou zot 
diskite pou gete ki landrwa ki 
pli priyorite pou distrik.  E osi 
nou osi nou annan en lalis 
bann bus shelters, lay-bys 
eksetera kot nou’n deza travay 
lo la bann plan in pare ki napa 
finansman par egzanp.   
 So letan loportinite i vini, 
nou servi sa bann loportinite 
avek bann sekter prive pou 
nou kapab enplimant en pe sa 
bann proze ki nou annan.   
 E mon ti a kontan 
demann zot tou osi si i annan 
bann biznes dan zot distrik, ki 
anvi partisipe dan bann proze 
koumsa,  i toultan nou lo nou 
kote - nou bann teknisyen in 
pare pou travay avek zot pou 
fer enplimant bann proze.  
Mersi. 
 
MR SPEAKER 
Bon, mersi CEO.  E avek sa 
nou’n ariv a lafen sa sesyon 
kestyon.  Mon a dir Minis e son 
bann zofisye.   
 
(comments off-mic) 
 
MR SPEAKER 

Sorry, sorry Onorab si, Onorab 
si mon’n mank…  
 
(comments off-mic) 
 
MR SPEAKER 
… si mon’n mank ou ankor 
mon regrete.   
 Ya mon a permet ou 
demann ou kestyon.  
 
HON CONRAD GABRIEL 
Mersi Mr Speaker.  Bonzour 
tou dimoun, Minis delegasyon.  
Mr Speaker, donn mwan en 
sans matter, matters arising 
dan Lasanble. So Pointe Larue 
in ganny nonmen.  Mon ti a 
kontan zis demann Minis an, 
an pasan matters arising 
Pointe Larue, wi.  Nou ti 
komans diskisyon… 
 
(comments off-mic) 
 
MR SPEAKER 
Demann ou kestyon. 
 
HON CONRAD GABRIEL 
Nou ti komans diskisyon zafer 
bus stop, be la en sel kou mon 
tann zafer bus stop i ganny 
mont dan Lasanble la.  Selman 
Minis annou kontinyen travay 
ek sa MNA ki la ki’n ganny 
elekte silvouple? 
 
(APPLAUSE) 
 
 HON CONRAD GABRIEL 
Akoz i paret mwan i annan en 
dekoneksyon. Lo kote Pointe 

Larue mon tann matters dan 
Lasanble fodre travay ek sa 
MNA ki la, ki’n ganny elekte Mr 
Speaker. 
 
MR SPEAKER 
Order, ok. 
 
HON CONRAD GABRIEL 
Akoz se sa kot Seselwa 
dimoun ki’n elekte mon pou 
war mon kot mon pe travay. 
 
MR SPEAKER 
Ok, Minis? 
 
MINISTER ANTONY 
DERJAQUES 
Mr Speaker… 
 
MR SPEAKER 
Ou a donn en lasirans. 
 
MINISTER ANTONY 
DERJAQUES 
Gouvernman i travay avek tou 
bann MNA espesyalman bann 
ki annan zot distrik a ker.  
Onorab, ler nou ti al diskit 
wayleave pou third lane Pointe 
Larue ou ti ansanm avek mon 
ler nou ti al kot 2 fanmir.   
 Onorab Gill - pa pou sa 
bann mwan ki’n fek pase, 
oparavan tou miting i ti attend 
pou son distrik.  Selman ler 
nou les politik tro enterfer, ou 
war sa korperasyon ki ti 
neseser i ti kapab mars bokou 
pli byen.   
 
MR SPEAKER 

Silvouple. 
 
MINISTER ANTONY 
DERJAQUES 
Alors mon lapel se wi, korpore 
avek Gouvernman, anmenn sa 
ki zot constituents i vreman 
anvi devan.  E parey Onorab 
Adelaide ek Kelly Samynadin, 
zot pou war bokou plis proze 
dan zot distrik.  Mersi Mr 
Speaker. 
 
MR SPEAKER 
Mersi.  Bon nou’n termin 
sesyon kestyon.  Mersi Minis, 
mersi zofisye. Mon swet zot 
bon depar.  Lasanble i ava 
pran poz ziska 2 er apre midi. 
 
 

(BREAK) 
 
(Mr Deputy Speaker in the 
Chair) 
 
MR DEPUTY SPEAKER 
Bonn apre midi tou dimoun.  
Byenveni pou nou sesyon 
travay pou ozordi apre midi.  
Nou pe kontinyen avek nou 
sesyon Questions for Oral 
Answer. 

 E nou annan en nouvo 
delegasyon ki pou zwenn nou, 
so nou ava appel Hansard 
Reporter pou apel nouvo 
delegasyon silvouple.   

Nou ava swet labyenveni 
delegasyon ki’n fek zwenn nou 
sorti kot Minister Zafer Entern 
dirize par Minis Errol Fonseka.  

E pou kestyon 68 i 
akonpannyen par Manmzel 
Tally Domingue ki Chief Fire 
Officer e Mr Jones Madeleine 
ki Deputy Chief Fire Officer.   

Mon ava envit loter 
kestyon 69 Onorab Churchill 
Gill pou poz son kestyon 
silvouple, 68 kestyon. 
 
HON CHURCHILL GILL 
Mersi Mr Speaker.  Bonn apre 
midi panel e tou dimoun a 
lekout.  Kestyon i lir koumsa:  
Eski Minis i kapab enform sa 
Lasanble kan ki sa bann 
travay swivan pou konmanse 
kot Stasyon Tenny Dife Baie 
Ste Anne e dan konbyen letan 
sa bann travay i ekspekte 
konplete, ranplasman 
leskalye, ekstansyon 
appliance shed, boundary 
wall?  Mersi. 
 
MR DEPUTY SPEAKER 
Mersi Onorab.  Mon ava envit 
panel pou larepons.  
 
MINISTER ERROL FONSEKA 
Mersi Mr Speaker.  Mersi 
Onorab, pou kestyon.  E 
bonzour tou Manm, Leader 
Lopozisyon, Leader 
Government Business, tou 
Manm e tou dimoun, bonn 
apre midi.   

Mr Speaker, ankor enn 
fwa mersi pou kestyon.  Mr 
Speaker, stasyon servis tenny 
dife Praslin ti vin operasyonnel 
depi 9 an pase.  Lokasyon kot 

i baze, i fer ki bokou keksoz e 
lenfrastriktir ki ti’n ganny fer 
avek metal pe ganny afekte 
par salen.   

R505 mil ti ganny mete 
dan Bidze 2024 pou 
maintenance tou bann stasyon 
Lazans Servis Tenny dife.   

E sa 3 proze, proze ki ti 
parmi bann proze ki ganny 
idantifye dan survey ki ti 
ganny fer lo stasyon Praslin.  
Sa plan inisyalman ti sete pou 
swiv plan renovasyon dapre 
bann landrwa ou partisyon ki 
devret ganny latansyon 
spesyal.   

E sa 3 pwen ki ou’n 
demande la ti part of that ti 
ladan.  Me dan finisyon 2023, 
serten lezot problenm ek sa 
stasyon ek lezot ti, ti fer ki nou 
ti bezwen revwar nou priorities 
lo la.  E dan bann plan 
maintenance. Travay ti al lo en 
lot direksyon pli e avek pli 
gran priyorite.   

E lo sa stasyon lo Praslin 
ziska la i enkli sanz bann tiles 
ki ti monte dan lakwizin, 
dormitwar, dan dormitwar osi, 
dormitwar zonm e madanm e 
dan koridor sa ti bezwen 
ganny fer.   

Ti bezwen sanz sistenm 
tiyo delo ki ti pe koul dan 
miray e met li an deor. Ti 
bezwen re aranz twatir 2 
lasanm ki ti’n ganny enfekte 
avek fungus.  Obviously sa 
bann keksoz en pti pe pli, pli 
serye.   

Alor travay ti ki pe 
deroule an se moman, se pou 
enstal en nouvo tank fuel e re 
aranz sa store kot i pou ete.  
Priyorite pou Bidze ki annan 
pou maintenance bann 
stasyon Lazans Servis Tenny 
Dife pa’n permet alor pou fer 
sa bann travay mazer an 
2023.   

E tre probableman 
latansyon lo sa staircase, i a 
kapab komans ver trwazyenm 
kar sa lannen 2024.  Lo sa ki 
konsern baraz otour stasyon, 
diskisyon pe kontinyen lo kwa 
ki pou pli meyer pou sa 
stasyon e bann dimoun ki 
travay ladan.   

Sa i swa nou remet baraz 
parey i été, parey i egziste, 
ouswa nou met en miray an 
blok toultour ki pa pou ideal 
pou en lanvironnman parey.  
Ou si non nou mont li 1 met 
oter e blok apre sa baraz 
galvanize oubyen baraz an 
dibwa toultour.   

Ankor en fwa CFO i a 
kapab donn plis detay lo zot lo 
diskisyon pou fer sa travay 
komans as soon as possible.  
Konsernan sa extension 
appliance  shed, plan ti’n fini 
ganny fer.   

Me anliny avek nou plan 
pou re donn sa bann priyorite 
nou le osi fer en sel extension 
dan plas ki nou kontinyelman 
azout lo li.  sityasyon kot nou’n 
arive la i enportan ki nou, nou 
revwar sa e fer li properly.  

Mr Speaker, Lazans pe 
konsider en renovasyon mazer 
lo sa stasyon enkli repenn li 
antye e sa pou komemor son 
10enm laniverser an Zilyet 
2025.  E sa i a vin dan Bidze 
2025 plis detay nou kapab 
reponn pli tar Mr Speaker me 
pou lenstan setou ki mon 
annan poudir lo la.  Mersi Mr 
Speaker.  
 
MR DEPUTY SPEAKER 
Mersi Minister.  Eski wi, Chief 
Fire Officer i le azout keksoz a 
sa pwen? Donk in dir non.  So 
ou ava pas lo ou siplemanter 
Onorab?   
 
HON CHURCHILL GILL 
Ok, mersi pou ou larepons 
Minis.  Dapre ou larepons an 
kourt ou’n dir ki priyorite in 
ganny sanze konpare avek 
mannyer ti’n ganny agree.  
Mon kestyon alors, pou sa 
bann - vi ki priyorite in sanze 
pou serten keksoz ki ti’n 
deside pou ganny fer, kan 
prezan ki zot pe mazinen pou 
retourn lo sa bann priyorite 
ki’n ganny met secondary, pou 
sa bann zofisye war ki sa bann 
keksoz pou ganny amelyore 
pou zot?   

Apre dezyenm, sa major 
renovation ki ou pe koze pou 
2025 ki enkli repenn e lezot 
keksoz, eski ou pe donn en 
garanti sa lafors ki zot pou 
gannyen Bidze pou kapab fer 
sa travay?   

Rezon sa, akoz si non i 
tre probab ki travay pa pou 
ganny fer e vi ki zot en bon pe 
sa bann travay i pe deteryore, 
nou pou war sa kontinyen  a 
longer ditan.  Mersi. 
 
MR DEPUTY SPEAKER 
Mersi Onorab. 
 
MINISTER ERROL FONSEKA 
Yeah mersi Mr Speaker.  Mon 
a les Deputy CFO koz lo sa 
premye bout. Lo kestyon 
Bidze, i pou depan lo Bidze.  
Mon pa oule fer komitman la 
pou prevwar, so honestly nou 
pou sey nou mye pou sa. E 
nou pou rod zot sipor pou sa.  
Mersi Mr Speaker. 
 
MR DEPUTY SPEAKER 
Mersi. Mr Madeleine? 
 
DEPUTY CFO JONES 
MADELEINE 
Bonn apre midi Speaker, tou 
dimoun.  E parey Minister in 
dir, se reparasyon pou sa 
baraz tou otour ti pou vin an 
trwazyenm kar 2024.  Me 
selman main rezon ki nou’n 
repriyoritiz sa se, akoz danze 
ki sa bann tiles leve i 
anmennen se  nou travay 
emergency. 

 E  letan alarm i sonnen 
nou bezwen prese, so nou 
bezwen met sa bann tiles 
senpleman pou anpes danze 
ek nou firemen e se sa ki nou 
bezwen  repriyoritiz sa travay.   

E nou’n met dan Bidze 
pou nou - nou’n met dan plan 
pou nou kapab fer sa baraz 
dan trwazyenm kar.  Thank 
you. 
 
MR DEPUTY SPEAKER 
Mersi.  Panel i annan keksoz 
pou azoute ankor lo la? Non?  
Okenn Manm ki annan 
kestyon ankor? Non? Onorab? 
 
HON CHURCHILL GILL 
Ya. Mon kestyon se, donnen 
en leksplikasyon ki Minis in 
donnen, leta serten keksoz e 
apre bann priyorite ki ou’n 
forseman bezwen sanze.  Eski 
dan plan Minister pou stasyon 
Praslin komans negosyasyon 
pou annan en maintenance 
program, ki i ganny fer 
gradyelman, pou kapab 
gradyelman alleviate sa bann 
problenm?  Mersi.  
 
MR DEPUTY SPEAKER 
Mersi Onorab.   
 
CFO TALLY DOMINGUE 
Bonn apre midi tou dimoun.  
Mersi pou ou kestyon Onorab.  
Fire Service dan nou 
restriktirasyon nou’n fer en 
Asset Management and 
Support Services Section.   

Sa seksyon i pran ka 
avek tou keksoz ki annan pou 
fer ek lenfrastriktir nou bann 
stasyon ek nou bann 
lekipman.  E dan zot plan 
travay dan zot work plan i 

annan pou zot fer survey lo 
tou le 4 kar stasyon e pou 
idantifye bann keksoz.  Akoz 
stasyon parey nou dir, stasyon 
i annan 10 an Praslin. I annan 
10 an La Digue sa lannen osi.   

Nou bann stasyon i 
deteryore avek laz. So zot 
idantifye bann keksoz ki 
priyorite e from that nou fer 
plan pou nou fer en aranze. 
 
MR DEPUTY SPEAKER 
Mersi CFO.  Napa personn 
ankor ki’n endike zot le 
demann kestyon lo sa size.  
Donk nou ava bouz lo kestyon 
69 e ki dan non Onorab Aglae.   

Me solman avan ki nou 
fer sa, mon krwar nou sanz 
panel. So nou pou eskiz Chief 
Fire Officer avek son Depite 
avek nou. Nou ava dir 
Manmzel Domingue avek Mr 
Madeleine, mersi bokou pou 
partisipe e bonn kontinyasyon 
apre midi.   

An atandan nou ava apel 
bann lezot zofisye ki pou 
zwenn nou.  Bann zofisye ki 
avek nou apre midi touzour 
sorti kot Minister Zafer 
Entern.  So Minis Fonseka i 
ankor avek nou, me pou 
kestyon 69 ziska 74 i fek 
ganny akonpannyen la par 
dabor Mr Ted Barbe ki 
Komisyoner Lapolis.   

Mr Ned Wirtz ki Asistan 
Komisyoner Lapolis, Mr 
Vincent Marie ki Asistan 
Sirentandan e Mr Joseph Bibi 

lo side table Asistan 
Sirentandan.   

Welcome to the National 
Assembly e alor prezan mon 
ava pas laparol avek Onorab 
Aglae pou kestyon 69. 
 
HON EGBERT AGLAE 
Mersi Mr Speaker.  Mon a dir 
bonn apre midi Minis, 
Komisyoner Lapolis, Depite 
Direkter e panel.  Kestyon i lir 
konm swivan:   

Eski Minis i kapab dir sa 
Lasanble lekel ki ansarz bann 
loperasyon spesyal kont 
konbat trafik drog?   

Lekel bann parti prenan 
ki pran par dan sa bann 
loperasyon?  Mersi. 
 
MR DEPUTY SPEAKER 
Mersi Onorab.  Panel? 
 
MINISTER ERROL FONSEKA 
Mersi Mr Speaker.  Onorab 
Aglae, mersi pou ou kestyon.  
Ya. Mr Speaker, Lafors Lapolis 
Sesel i annan plizyer seksyon 
dan son striktir.  E enn parmi 
se seksyon servis spesyalize ki 
ganny dirize par en Asistan 
Komisyoner Lapolis anba 
direksyon Komisyoner Lapolis.   

Alors nou repons lo sa 
kestyon se, Asistan 
Komisyoner Lapolis ki ansarz 
loperasyon spesyal dan lalit 
kont drog.   

Lekel bann zofisye ki 
pran par dan sa bann 
loperasyon i ou dezyenm bout 

kestyon.  Mr Speaker, avan 
tou, tou zofisye lapolis i 
mandate pou partisip dan lalit 
kont drog.  Sa i en keksoz ki 
nou bezwen fer sir ki tou 
zofisye i konpran sa.   

Me pou bann loperasyon 
spesyal, nou annan plizyer 
zofisye Lapolis ki sorti dan 
diferan unit, ki zwenn ansanm 
pou sa bann kalite loperasyon 
tel ki Drug Enforcement, 
Marine Police, POTRU, Counter 
Terrorism Unit parmi lezot.  E 
Mr Speaker, dan serten 
lenstans, nou osi ganny 
partisipasyon zofisye militer ki 
zwenn dan sa bann kalite 
loperasyon.   

Mon krwar mon’n reponn 
sa kestyon mersi Mr Speaker. 
 
MR DEPUTY SPEAKER 
Mersi Minister.  Mon ava envit 
Onorab pou son siplemanter.   
 
HON EGBERT AGLAE 
Mersi Minis.  Menm si mon 
santi nou’n fer en pe lekonomi 
avek lenformasyon ki ou anvi 
donnen,  an tou ka Minis mon 
pa pe rod non okenn endividi 
ki pe partisip dan bann 
loperasyon, se senpleman pou 
konnen lekel.   

Minis, mon ti a kontan 
premyerman demann ou, ki 
protokol letan i annan en 
loperasyon ki sa bann 
swadizan zofisye ou’n 
nonmen, pou antreprann 
bann loperasyon spesyal pou 

konbat trafik drog; ki ler zot pe 
al fer zot travay dan okenn 
lenstans, okenn landrwa ki 
dimoun ki war zot, ouswa kot 
zot antre i konnen lekel ki pe 
vin fer sa bann loperasyon se 
li.   

Akoz resaman nou ti 
ganny dir poudir i annan 
serten imitasyon, kot dimoun 
pe servi serten liniform ouswa 
mas, pou dir zot, zot lafors.  E 
i ti ganny kategorikman 
denonse par State House li 
menm poudir napa, eski i 
annan en form idantifikasyon 
poudir sa i mwan, mon sorti 
dan tel lafors? 

 Ouswa tel lafors i pa 
bezwen nonm son non si i pa 
anvi nonmen, me selman 
dimoun i konnen? Sa i enn.   

Dezyenmman Minis, ou’n 
nonmen poudir parfwa zot 
ganny lasistans ek larme. Mon 
ti a kontan konnen ki unit dan 
larme ki form par sa kalite 
bann loperasyon spesyal ? 
Ouswa tou larme i kapab vin 
form par sa lager? Ouswa i 
annan en senp group dan 
larme ki li i annan drwa vini 
form par sa loperasyon.   

E lekel ki demande? Eski 
ou’n nonm Asistan 
Komisyoner ki lo latet? Eski li 
ki al swazir lekel sa bann 
dimoun ki pou vin fer sa bann 
loperasyon?  Ki souvandfwa 
zot, zot menm zot, zot pa 
idantifye zot lekor akoz dan en 
mask.  Mersi. 

 
MR DEPUTY SPEAKER 
Mersi Onorab.  Panel? 
 
MINISTER ERROL FONSEKA 
Ya. Mersi Mr Speaker.  Mersi 
Onorab, pou  ou kestyon. Ou 
premye bout kestyon.  
Premyerman zis mon le fer 
resorti en keksoz enportan; 
dan loperasyon targeted 
operation especially lo counter 
narcotics, i pa en keksoz ou, ou 
bezwen advertise lekel ki pe 
vini, kan ou pe vini.   

Otherwise, i pointless to 
the exercise. So lo sa area mon 
a les Komisyoner koz en pti gin 
lo ki mannyer nou donn nou 
bann lenstriksyon.  E ki 
mannyer nou group sa bann 
dimoun parey ou’n demande, 
pou al fer sa bann target.   

Lo kestyon military ou 
second question, military ant 
Commissioner ek CDF, CDF  pa 
al locate son bann dimoun 
apropriye ki Komisyoner i 
demande.  Mazinen tou 
loperasyon ki arive lo Sesel, lo 
nou teren i tonm anba 
jurisdiction Commissioner of 
Police.   

Mon ava les 
Commissioner koz en pti gin  lo 
petet lo son bann dimoun 
groupman.  Mersi ouswa ACP 
ki ansarz sa osi. 
 
MR DEPUTY SPEAKER 
Mersi Minister.  Nou pou donn 
laparol lekel premye - 

Commissioner of Police? 
Ouswa Mr Wirtz ki pou reponn 
premye?  Please proceed. 
 
ASSISTANT COMMISSIONER 
NED WIRTZ 
Mersi Mr Speaker.  Mersi 
Onorab pou kestyon.  Lo nou 
kote letan nou, nou deal ek 
loperasyon drog li menm i dan 
diferan staz.  Parey Minister in 
dir lo komansman, tou gard i 
involve akoz nou konnen dan 
tou distrik tou rezyon konmela 
drog i pe ganny vann.   

E therefore dan nou bann 
loperasyon gard regilye dan 
bann stop and search, i annan 
serten drog ki nou ganny war 
ki ganny dekouver.   

Me letan nou pe fer bann 
loperasyon en pe pli targete 
pou nou, ki nou’n anmas 
lentelizans avek nou bann 
unit, poudir ok dan sa landrwa 
i annan drog e nou bezwen 
bouz lo la, nou zwenn sa bann 
head of sa bann unit ki 

Minister in koz avek avan.   
Akoz si nou fer en gran 

briefing tro boner, ler nou ariv 
laba keksoz in gate.  Therefore, 
nou kapab zwenn bann head 
pou montre serten lentansyon 
ki nou anvi fer e en dimoun ki 
pou lead sa loperasyon i ganny 
idantifye.   

E ler bann zofisye from 
each unit i ganny kriye mete 
pou raporte lo tel baz 7 er 
diswar se a sa moman ki 
proper briefing ki ler nou pou 

bouze pou al operasyon 
komans koumsa, ki bor ou e 
lot pou pou ete spesifikman.   

E bann zofisye dan nou 
unit, nou al pran par dan bann 
lafouy drog laplipar nou bann 
zofisye i dan liniform.   

E bann ki pa dan liniform 
i annan zot kart Lapolis pou 
idantifye zot lekor.  Mersi. 
 
MR DEPUTY SPEAKER 
Mersi. 
 
MINISTER ERROL FONSEKA 
Mr Speaker, Commissioner i a 
reinforce one, two points. 
 
MR DEPUTY SPEAKER 
Please proceed. 
 
COMMISSIONER OF POLICE 
TED BARBE 
Mersi Mr Speaker.  Bonn apre 
midi tou bann Onorab ki la e 
tou bann dimoun ki a lekout.  
Dan tou form mon anvi dir ki  
i delika pou nou donn nou 
detay lengthily  akoz mon pa 
krwar poudir i en bann 
loperasyon ki nou fer pou 
drog, i en keksoz ki nou 
bezwen display ouswa met, 
met a latansyon tou dimoun.   

Me selman mon krwar sa 
ki ACP Wirtz in dir i sa. Me 
apre zis pou mon azoute 
poudir, zofisye militer ki pou 
fer sa loperasyon parey nou 
konnen at sea nou pou ganny 

Coast Guard ki pou donn nou 
en koudmen.   

E ater okenn zofisye 
militer ki ganny, ki ganny 
detail pou fer sa travay i vini i 
vin fer.  So si ou demann 
mwan i pa neseserman ki 
poudir i annan en spesifik unit 
ki devret vini.   

Me nou konnen ler i 
konsern lo lanmer, mon ava 
dir se Coast Guard ki asiste 
nou.  Mersi Mr Speaker. 
 
MR DEPUTY SPEAKER 
Mersi Commissioner.  Ou 
annan klarifikasyon Onorab? 
 
HON EGBERT AGLAE 
Mersi Komisyoner ek Depite 
Komisyoner, Asistan sorry.  
Minis mon konpran 
konpleksite sa travay - sa lalit. 
Mon konpran i annan 
konpleksite – i annan son.  Lo 
kote lanmer ok, i napa 
neseserman gran kontansyon.   

Me selman letan keksoz i 
ganny fer dan domenn piblik, 
ki nou, nou tou nou konnen 
bann lensidan ler i arive.  E ou 
war parfwa i annan bann 
outcry ki ganny met deor, so 
baze lo sa si in annan bann 
konsern kot in annan bann 
grievance.   

Akoz in arive kot sivilyen 
in bezwen al raporte poudir i 
annan tel keksoz in arive, 
aksyon kot li lo son propriyete.  
E letan zot al fer sa rapor kot 
lapolis parfwa Lapolis i dir ou 
i pa kapab fer nanryen.   

Eski i annan en rekour 
pou zot osi kapab ganny sa 
proteksyon neseser? Si zot in 
ganny war koupab zot ava fer 
fas avek Lalwa?   

Si zot pa’n fer nanryen 
then zot ava annan en remorse 
pou zot pran okenn course of 
aksyon ki zot bezwen pran.  
Mersi. 
 
MR DEPUTY SPEAKER 
Mersi.  Panel i annan en? 
 
MINISTER ERROL FONSEKA 
Yeah, mersi Mr Speaker.  
Mersi Onorab pou kestyon. Ou 
war, sa bann loperasyon, nou 
pa pe fer sa pou nou. Nou pe 
fer sa pou nou sosyete deor 
laba.  Nou pe fer sa pou bann 
dimoun ki pe viv ek sa menas.   

Nou pe fer sa pou bann 
dimoun ki pa kapab dormi, 
akoz sa bann biznes i pas dan 
bann area ki zot vreman pa 
kapab rest.  So dan pe fer 
tousala, si i annan okenn 
grievance ankor nou bezwen 
fer sir ki nou, nou fer en 
keksoz pou sa.   

E we take that seriously 
si i annan grievance me an 
menm tan sa outcry ki ou’n dir 
outcry la.  I enportan ki nou 
tou isi dan nou Lasanble, nou 
pa met dife pou ganny plis 
outcry!  

Sa i enportan.  So nou, 
nou pe bezwen e mon kontan 
ki ou’n dir ou konpran nou 
sityasyon akoz nou bezwen zot 

konpran.  Nou bezwen zot 
konpran lenportans sa e sa 
bann area i delika. Ou pe deal 
ek 2 keksoz la.   

Ou pe deal ek safety ek 
security of pei antye e ou pe 
antre dan en landrwa, kot en 
dimoun i pe fer i pe servi sa 
bann merchandise drog, pou li 
fer larzan.  E i senp sa.  

I pe fer larzan ek sa. Ler i 
pe fer larzan, sa bann dimoun 
ki pe fer larzan, zot zanfan pa 
servi sa drog zot.  Pa servi sa 
drog zot; zot zanfan i al lekol 
the best school en bann i al 
overseas tou, akoz zot pe fer 
larzan. E nou, nou pe al kont 
tousala. Nou pe al kont 
tousala.   

So basically sa louvraz i 
delika ou pou ganny en kantite 
outcry, kot pa merite.  E sa 
bann outcry kot pa merite nou, 
nou bezwen zot sipor lo la lo 
tou lede, lo tou lede kote.  Me 
mon ava pas ek Commissioner 
pou li azoute silvouple. Mersi. 
 
COMMISSIONER OF POLICE 
TED BARBE 
Mersi Mr Speaker.  Zis pou 
mwan azoute ki loperasyon 
drog i pa zanmen parey 
nenport ki loperasyon ki nou 
fer.   

Mon pou donn mon pou 
zis dir en legzanp kot nou ti fer 
en loperasyon, kot nou ti 
bezwen avek lekipman, pou 
nou servi pou nou nobou antre 
anndan kot sa dimoun.   

E kantite layer ki i ti’n 
mete ranforsi - you name it - 
sirman i pa lo Planning okenn 
nanryen. Mon krwar mon’n 
deza dir sa la dan Lasanble.   

I - e dimoun ki ou war 
laba anndan i enkrwayab! La 
aktyelman i annan en landrwa 
kot dimoun i bezwen demann 
leskiz pou li- Akoz i reste anler 
pou li pas dan peron pou antre 
anndan kot li, akoz drog i lo 
son pa pad port e depi 
komansman peron pou mont 
anler.   

E si i dir en keksoz ki nou 
pe al deal avek, mon pe deal 
avek, nou bezwen anmas 
lenformasyon apre nou pou al 
tape.  Apre you never know zot 
poudir nou’n fer isi, nou’n fer 
laba an tro.  Me selman mon 
pe donn zot poudir en keksoz 
ki grav. 

 I pa parey - nou wish i ti 
dan senplisite pou nou kapab 
fer sa bann loperasyon ki nou 
pe fer, but nou pe fer li avek 
minimonm lafors si oule 
zisteman pou nou fer, kapab 
akonpli nou lobzektif.  

 I-i tough out there, i 
tough out there e i annan en ta 
dimoun ki pe plennyen; mon 
asir zot sa.  Mersi Mr Speaker. 
 
MR DEPUTY SPEAKER 
Mersi Komisyoner.  Mon ava 
donn laparol Onorab Monthy. 
 
HON PHILIP MONTHY 

Mersi Mr Speaker.  Bonn apre 
midi Minis.  Bonn apre midi 
Compol e delegasyon.  Minis, 
mwan, mon siport 
100poursan sa lalit kont drog 
danzere ki, ki pe ganny 
anmennen.   
 
(APPLAUSE) 
 
HON PHILIP MONTHY 
Akoz Cascade i en distrik ki 
pa’n ganny eparnye. Me 
selman an menm tan, mon’n 
ganny serten konplent sorti 
kot mon zabitan.   

Parey dan bann stop and 
search ler drog pa ganny war 
lo sa dimoun, be selman i 
annan en pe larzan ek li.  
Larzan i ganny pran e apre i 
napa okenn rekour, i pa 
konnen kot i ale, pou li kapab 
rekiper son larzan.  Akoz napa 
okenn drog ki’n ganny trouve 
lo li.  

Dan bann tel lenstans, ki 
rekour ki sa endividi i annan 
pou fer, pou ki i kapab rekiper 
son larzan ki’n ganny pran ek 
li?  Mersi. 
 
MR DEPUTY SPEAKER 
Mersi. 
 
MINISTER ERROL FONSEKA 
Mersi Mr Speaker.  Mersi 
Onorab.  Onorab, i bon ou’n 
lev sa pwen. Bann issue 
koumsa i serye e nou bezwen 
fer sir i arive ki sa dimoun i 
ganny son larzan.  Akoz en 

dimoun is free ziska ler i found 
guilty annou pa bliy sa 
prensip.   

And it’s got to be follow 
through. So mon a les 
Commissioner take up. 
 
COMMISSIONER OF POLICE 
TED BARBE 
Mersi Mr Speaker.  Nou, nou 
pa aret nenport ki dimoun. Sa 
mon garanti zot poudir kekfwa 
i annan gard ki at random i 
aret en dimoun.  Me dimoun ki 
nou konnen i a pe fer 
tranzaksyon drog, i toultan 
annan larzan ek li.   

Either, i annan enn 
ouswa i annan lot, ouswa i 
annan tou lede. Ouswa i napa 
sa zour ki’n aret li.  Me si nou 
pa kapab konekte sa larzan 
avek nanryen, be sa dimoun i 
ganny rann son larzan. I pou 
bezwen ganny rann son 
larzan.   

Unless, unless sa ki pa 
ganny rann, i vin devan i vin 
dir e nou fer lanket parey nou 
labitid.  Unless sa larzan nou 
kapab prouve i an koneksyon 
avek en lofans.   

E sa dimoun li menm li 
parey mon dir zot i pa nenport 
ki dimoun ki nou deal avek, ki 
nou, nou aret li avek larzan.   

So nou annan en rezon 
ler nou fer en keksoz, me si i 
annan labi e i pa’n ganny rann 
son larzan, in arive dan lepase 
nou fer leneseser e sa dimoun 
i ganny deal avek si in pran 

larzan sa dimoun.  Mersi Mr 
Speaker. 
 
MR DEPUTY SPEAKER 
Mersi.  Onorab Spiro. 
 
HON RACHEL SPIRO 
Mersi Mr Speaker.  Bonn apre 
midi Minis ek ou delegasyon.  
Mon pe swiv en pti pe laliny ki 
Onorab Monthy in al lo la.  Kot 
i annan pa mal britalite ki 
arive letan zot fer sa bann 
arestasyon, oubyen zot al fer 
sa bann search.   

E sa bann dimoun i 
maske. Malgre ou pe dir zot 
vin dan liniform serten fwa ou 
pa kapab idantifye lekel zot.  

 Enn ; ki form sa 
idantifikasyon apard sa 
liniform ki mon kapab garanti 
sa i kaporal entel, sa i kaporal 
entel, pou waon anmenn en 
case kont li si mon bezwen.   

E dan ka kot bann lakaz 
dimoun i andomaze, bann 
paran i anvi konnen la deor 
kote i ale pou ganny rekour, 
pou ganny reparasyon zot 
lakour. 

  Sirtou dan bann ka kot 
sa case pa ti genuine, sa 
lakour pa’n involve dan drog 
me still son lakaz in ganny 
kase?  Mersi. 
 
MR DEPUTY SPEAKER 
Mersi.  Mon ava envit panel 
pou en larepons. 
 
MINISTER ERROL FONSEKA 

Mersi Onorab pou kestyon. 
Again  ou’n koz lo en pwen 
brutality. Toultan nou’n dir ki 
nou bezwen escalate en 
sityasyon lo sa nivo ki 
apropriye pou deal avek sa 
sityasyon.  I annan sityasyon 
ki ou bezwen al avek serten 
lafors, akoz si ou napa  sa -  
baze lo sanmenm sa, sa bann 
kalite louvraz it’s got to be 
intelligence-based.   

E sanmenm ki ACP Wirtz 
in eksplike pli boner. I pa en 
sityasyon ki  en ou pe deal ek 
en sityasyon ki annan en 
bagar ki pe escalate, ou kapab 
de-escalate li. La ou pa bezwen 
servi lafors ou de-escalate li.   

Lo sa bann sityasyon ki 
ACP in koz lo la e ou annan 
bann tel lenformasyon ki entel 
keksoz pe arive dan tel 
landrwa.  Pou ou ariv dan sa 
landrwa ou pa kapab marse 
dir bonzour msye, madanm 
mon pe vini la mon limero, 
mon uniform, mon soz.   

Ou bezwen antre vitman 
pou ariv dan sa landrwa as 
soon as possible.  Natirelman 
dan sa bann sityasyon, i pou 
annan en serten level of 
aggressiveness e sa i normal.  
Sa i pa en kindergarten. I en 
sityasyon ki ou bezwen 
penetre serten landrwa pou 
ariv.   

Apre pa oubliye osi nou 
responsab safety nou polisye 
osi. Nou responsab zot safety.  
Me selman dan tou sa bann 

louvraz difisil, ou bezwen 
mentenir en serten - en serten 
awareness, protocol.   

E sa really mon pe rely lo 
Commissioner of Police pou 
toultan review sa bann cases; 
annan debrief - gete ki 
mannyer in ale; ki mannyer 
nou kapab improve lo la si 
nou’n overuse certain force i 
pou arive sa.   

Ou pou ganny manrmay 
ki petet napa leksperyans, so i 
ganny overexcited dan en 
sityasyon oubyen kalm li pou 
fer son louvraz.  Tousala 
Commissioner i bezwen review 
sa, sak fwa i al, sak fwa i al fer 
en operation review it pou 
better improve on it.   

Me i pa en sityasyon ki 
nou ekspekte nou pa pou 
satisfy ou kestyon ki ou ti a 
konnen entel, entel nou pa 
poudir ou entel nou akoz nou 
pe fer vin en louvraz serye la.  
So sa, sa is the case the way it 
is Commissioner petet ou 
kapab azout lo la.  Thank you. 
 
COMMISSIONER OF POLICE 
TED BARBE 
Mersi Mr Speaker.  Parey 
mon’n dir taler, bon pe 
dimoun si oule i congregate 
kot lakaz en lot. Zot al fer 
tranzaksyon drog kot lakaz en 
lot.  Parey mon’n dir dan peron 
sa serten landrwa kot zot asize 
la i annan sex - i annan - you 
name it - drog pikir whatever ki 
ou war ater ki pa sipoze, ki pa 

neseserman bann; bann 
eyesores si oule.   

Zot congregate dan lakaz 
sa bann dimoun, an deor lakaz 
sa bann dimoun. E zisteman 
mon pe lans en, en lapel out 
there.  Ki nou pou antre dan 
bann lakaz definitivman, nou 
pou bezwen, nou pou bezwen 
met lord, nou pou bezwen curb 
sa drog.   

E nou pou bezwen pran 
aksyon avek sa ki apropriye.  
Malerezman ou pa kapab fer li 
dan la mannyer ou ti a fer li, 
akoz zot involve manrmay 
everywhere kot ou ale.   

Me selman nou pran 
otan swen pou nou pa afekte 
sa bann manrmay; me selman 
zot deza in the game.  Minister 
in mansyonn safety zofisye, 
nou annan pa mal zofisye ki’n 
ganny injury - pa zis pou drog. 
Nou pa’n manifeste li.   

I annan ki nou’n fer case, 
me i annan ki zofisye ki a pe 
soufer avek sa ki’n ganny 
morde, sa ki’n ganny tap isi 
tap laba, you name it!  

Nou annan enta, enta sa 
bann sityasyon.  So nou safety  
i as well as safety sa bann 
dimoun i enportan.   

Apre ler nou, ler nou 
angaz nou dan bann 
tranzaksyon koumsa dan 
bann loperasyon, i pa zis Tom, 
Dick and Harry i ale, i al fer 
nenport kwa. Sakenn i annan 
son langazman dan 
loperasyon.  

 So ou pou mazinen 
poudir gard ki take care of sa 
bann loperasyon, zot ki devan, 
zot ki pou fer bann neseser.  E 
i koumsa. Nou toultan partaz 
ou, ou pou fer sa, ou pou fer 
sa - ou pou fer sa. I pa zis 
sakenn, akoz si ou pa, si ou 
dezorganize, zot konnen 
mannyer sityasyon drog - 
bann levidans drog eksetera, 
ou bezwen montre sa chain of 
evidence, custody, eksetera.   

So nou bezwen fer sir ki 
Ted, si napa nanryen pou fer 
dan sa bout la, i pa kapab pe 
fer keksoz la.  Unless i pe 
kouver son zofisye, son koleg 
zofisye. So nou travay 
koumsa. Nou, nou operate 
koumsa nou.  Mersi Mr 
Speaker.   
 
MR DEPUTY SPEAKER 
Mersi Komisyoner.   
 
HON RACHEL SPIRO 
Mr Speaker.   
 
MR DEPUTY SPEAKER 
Ou annan klarifikasyon 
Onorab? 
 
HON RACHEL SPIRO 
Mon’n ganny gran letour ek 
mon kestyon ki pa’n zanmen 
ganny reponn.  Mon, mon anvi 
konnen ler nou al kot en 
dimoun ki sa lakaz ki nou 
krwar nou’n ganny bon 
lenformasyon lo la i pa li sa 
lakaz.   

E sa dimoun in ariv 
britalite kot li laport kase kote 
i al fer son claim?  Mersi. 
 
COMMISSIONER OF POLICE 
TED BARBE 
Mr Speaker, mon a reponn sa, 
mon a reponn sa kestyon.  Si 
en lakaz zofisye in al kot, parey 
mon’n dir o komansman nou 
travay baze lo lentelizans ki 
nou anmase.  Pou nou fer en 
latak just like that nou pase 

nou war en lensidan sa i ok.   
Nou war kekfwa i tay dan 

lakaz i ale me sa ki nou targete 
se i pa, i pa en zafer there and 
then.  I en zafer ki nou’n 
monitor eksetera me si i annan 
ankor enn fwa, lakaz swa i 
annan dimoun i santi i viktim 
serten loperasyon i vin devan, 
vin devan.   

Si in vini in raporte nou a 
fer follow up, nou a fer follow 
up selman vin devan vin 
raporte.  Mersi Mr Speaker. 
 
MR DEPUTY SPEAKER 
Mersi Komisyoner.  Onorab 
Esparon. 
 
HON REGINA ESPARON 
Mersi Mr Speaker.  Mr 
Speaker, mon ti anvi ki Minis i 
konfirm avek nou si bann 
zofisye ki partisip dan 
loperasyon i met bodycam?  E 
eski i en lobligasyon pou tou 
zofisye ki al dan loperasyon 
pou met bodycam?  Mersi. 

MR DEPUTY SPEAKER 
Mersi.  Panel, wi, proceed. 
 
COMMISSIONER OF POLICE 
TED BARBE 
Mersi Mr Speaker.  Zis pou fer 
lodyans Lasanble konnen 
poudir bodycam i ganny servi 
dan loperasyon.  So okenn 
keksoz ki, ki ganny raporte i 
ganny review i ganny gete sa  i 
it nou annan.  Mersi Mr 
Speaker. 
 
MR DEPUTY SPEAKER 
Mersi.  Onorab Cosgrow. 
 
HON WALLACE COSGROW 
Mersi Mr Speaker.  
 
MR DEPUTY SPEAKER 
Ou annan en klarifikasyon, 
hold on.  
 
HON REGINA ESPARON 
Zis Minis ou pa’n reponn mon 
si i en lobligasyon pou zot tou 
mete oubyen i annan ki kapab 
mete ki le mete, i annan ki pa 
mete eski i oblize ki tou 
dimoun i mete? 
 
MINISTER ERROL FONSEKA 
Non, i pa 100poursan i the 
front guys ki pe al lo target 
menm pa tou, pa tou ki annan 
bodycams yeah, mersi.  Non 
pa tou, pa tou ti a voudre tou 
selman pa tou.   
 
MR DEPUTY SPEAKER 
Mersi.  Onorab Cosgrow. 

 
HON WALLACE COSGROW 
Mersi Mr Speaker.  Bonn apre 
midi Minis, Komisyoner, 
Asistan Komisyoner, msye 
POTRU mon’n mank non avek 
Mr Bibi.  Minis, ou konnen 
apre midi bann keksoz i en pti 
pe pa kler, en?   

Akoz nou koz avek bann 
dimoun ki dan sa bann 
sityasyon, nou osi koz avek 
zofisye lapolis ki petet partisip 
dan sa bann loperasyon.  Now, 
i annan ki dir avek ou koumsa 
poudir Lapolis pa neseserman 
an kontrol serten sa bann 
loperasyon.   

I annan ki dir ou poudir i 
annan zofisye larme Lafors 
Defans ki pran kontrol sa 
bann loperasyon.  E menm 
annan letan ki Lafors Defans 
serten zofisye dan transpor ki 
pe pas lo sa ki nou apel bann 
ghetto bann landrwa kot i 
vann bann narcotics.   

E zot pe fer bann aksyon 
par egzanp sa aksyon kot 
larzan i ganny pran avek 
dimoun, ganny met dan bis 
bate apre i larg ou somewhere 
ou pa zanmen ganny rann ou 
larzan.  So i annan sa bann 
konplent deor. E mon krwar se 
sa rezon akoz kestyon Onorab 
in vini.   

Now Minis, nou anvi 
konnen akoz ki dan serten 
loperasyon, serten zofisye i 
met bodycam serten i met mas 
ou pa konnen lekel zot. E si 

demen bomaten piblik i annan 
en konplent i pa konnen lekel 
ki’n antre kot li e i fer keksoz 
difisil.  So si Minis i kapab dir 
nou ki standar zot annan pou 
sa bann loperasyon?   

Akoz Prezidan in menm 
dir lot fwa dan en zafer poudir 
son bann Bodyguard i en pti 
pe rough, rough - mon pa 
konnen si dan bann 
loperasyon koumsa.  So nou 
anvi konnen ki standar zot 
lapolis zot annan e si zot an 
kontrol tou sa bann 
loperasyon at - all the time?   

Akoz taler Asistan in dir 
nou poudir zot fer briefing 
avan, me lot fwa nou ti tande 
ki poudir ti annan 2 zofisye ki 
ti’n shoot pa ti sipoze la me 
selman zot ti, zot ti annan 
zarm zot ti annan fizi.   

So eksplik nou ki zot fer 
egzakteman e si zot an kontrol 
tou sa bann loperasyon?  
Mersi. 
 
MR DEPUTY SPEAKER 
Mersi.  I annan zis en larepons 
eski Lapolis i an kontrol 
loperasyon setou son kestyon.  
Mersi. 
 
MINISTER ERROL FONSEKA  
Mersi Mr Speaker.  I pou 
annan sityasyon ler Compol i 
fer son, son operational order i 
annan tasking pou diferan 
group.  E si i annan en group 
militer ladan i ganny tasking 
sa, sa officer in charge of the 

military group i a pran, i a pran 
son, son bout.  So i pou depan 
lo son tasking.  
 Me selman i pa neseser 
ler dan nou target operations 
pou nou devwal lekel ki’n al 
dan loperasyon.   
Akoz? Nou pa pe fer one-off 
nou. Sa i continuous. Me 
selman sa zour, sa time 
Commissioner of Police pou 
annan lo son operational to the 
team members, tou bann 
Commanders tou bann 

groupings ki i bezwen servi e i 
pou konnen.   
 So nou annan en sistenm 
koumsa. Sa i larealite sa bann 
loperasyon.  Wi, either ou fer li 
koumsa ouswa ou pa fer li; ou 
les, les keksoz arive dan bann 
distrik pa pou an kontrol 
nanryen.  I annan de swa sa - 
ou fer li byen koumsa annord, 
kontrole, me selman nou 
annan en lobligasyon, pou nou 
protez nou bann officers dan 
zot private life osi - dan zot 
private life.   
 E nou pa pou donn ou 
entel  si i isi, entel laba. Sorry, 
sa pa pe arive.  Mersi. 
 
MR DEPUTY SPEAKER 
Mersi.  Nou kestyon, nou 
kestyon orizinal ti lo lekel ki 
ansarz loperasyon drog ki 
nou’n ganny dir se Lapolis.  
Lekel bann parti prenan 
zofisye lapolis avek larme mon 
krwar sa kestyon in ganny 

epwize e reponn to the 
satisfaksyon Lasanble.   
 Malerezman nou pe antre 
dan bann lot detay ki – 
 
(comments off-mic) 
 
 MR DEPUTY SPEAKER 
… non, nou pa kestyon 
seryezman kestyon Onorab 
Aglae in anmennen in ganny 
reponn.  Prezan nou pe antre 
dan bann detay pou nou akiz 
Lapolis, ki nou le Lasanble, 
nou le lager kont drog ouswa 
nou an faver drog?   
  
 (comments off-mic) 
 
 MR DEPUTY SPEAKER 
So mon pe move lo lot kestyon; 
kestyon 70 dan non Onorab 
Egbert Aglae.  Mersi. 
 
(comments off-mic) 
 
 
HON EGBERT AGLAE 
Mersi Mr Speaker.  Mr 
Speaker, mon krwar sa 
kestyon in mont en kantite 
lentere mon krwar i enportan, 
me mon a kontinyen ek mon 
kestyon.  Eski Minis i kapab 
dir ek sa Lasanble ki plan 
Departman Lapolis pou met 
plis zofisye Lapolis lo bann pos 
sirtou dan Port Glaud?  Mersi. 
 
MR DEPUTY SPEAKER 
Mersi.  Mon ava envit panel 
pou larepons.   

 
MINISTER ERROL FONSEKA 
Mersi Mr Speaker.  Mersi 
Onorab pou ou kestyon.  Mr 
Speaker, lentansyon lapolis se 
definitivman pou plito met plis 
zofisye lo teren lo lans, lo 
semen e dan kominote.  Pou 
kre plis vizibilite e pou vin 
proactive, proactive, yeah. Sa i 
bezwen ganny improve en 
kantite lo la.   
 Mr Speaker, pandan 
lannen avan dan 2020-2021, 
letan nou ti pe reform striktir 
Lafors Lapolis.  Panse dan sa 
moman sa bann desizyon ti 
ganny pran pou annan 6 
mother stations lo Mahe e enn 
pou Praslin lo La Digue.   
 Rol sa bann mother 
stations se pou kouver bann 
rezyon respektif e ki zot ganny 
ekipe avek plizyer resours 
materyo e resours imen.  Port 
Glaud ti li ti enn ki ganny 
kouver par en mother station 
Anse Boileau ki fer ki dan en 
shift i annan plis zofisye ki 
disponib pou reponn lapel, 
pou reponn lapel Manm piblik.   
 Pa neseserman pou laba 
enkli zabitan Port Glaud e 
bann lezot landrwa ki annan 
bann stasyon Lapolis.  Par 
kont Mr Speaker, pandan 
lazournen Kordgard Port 
Glaud i osi annan bann zofisye 
CID ki baze laba.   
 Pou retourn lo nou 
plandaksyon lonterm, nou, 
nou pe focus lo nou bann 

zofisye ki vin pli pre ek 
kominote dan plas ki zot esper 
dan bann stasyon.  So sa lide 
avan la, pe ganny sanze ki nou 
ganny parey nou ti eksplik zot 
dernyen ki nou ti vin devan 
Lasanble pou ganny plis boots 
on the ground.   
 E ganny kontrole from a 
central area apre zot kapab 
respond lo demann kot sa 
problenm i ete.  Mersi Mr 
Speaker, nou a pran lezot 
kestyon mersi. 
 
MR DEPUTY SPEAKER 
Mersi.  Ou annan siplemanter 
Onorab Aglae. 
 
HON EGBERT AGLAE 
Mersi Minis, pou ou larepons.  
Minis, mon rapel tre byen an 
parti 2020 an montan ki ou’n 
koz lo reform ki ou ti anvizaze 
fer dan nou sistenm lapolis.  E 
mon kestyon mon i swivi 
konsern ki zabitan i met devan 
mon letan bann lensidan i 
arive sirtou dan rezyon Port 
Glaud ki en landrwa frekante 
sirtou over the weekend.   
 So mon kestyon i Minis 
dan lazournen i pa tro en 
issue, ok?  Me selman letan i 
ariv apre ler la nou pe koz 
aswar, kot ou annan ou zis en 
zofisye ki dan sa pos.  Parfwa 
souvandfwa i en madanm sa, 
en, e letan i annan lensidan ki 
arive - mon pa pe dir poudir 
Lapolis madanm i pa kapab fer 
son travay.   

 Me selman mon 
konsernen akoz en madanm 
tousel, letan i dan en pos letan 
lensidan i arive, li menm li i 
war poudir premyerman i pa 
pou kapab sorti.  I pa kapab 
kit sa pos i pou bezwen fer call 
avek the mother station parey 
ou dir sa i Anse Boileau, ok?   
 Me i arive ki Anse Boileau 
osi i annan lensidan ki’n arive, 
in al lo scene, transpor in al lo 
scene e nou’n war poudir i 
annan retar pou kapab attend 
to the incident e la i rod ranfor 
ek Anse Royale.  So konsern i 
se eski aswar sirtou, nou pa 
kapab ganny en pti pe plis gete 
dan en laliny ki nou ava annan 
2 ou 3 zofisye, ki ava annan osi 
en transpor ki standby.   
 Akoz sa i sipoze dan enn 
zot bann plan reform, ki i ava 
kapab asiste letan i annan 
bann lensidan o pli vit posib e 
ki anpese ki osi krim i agrave 
dan son laform ki’n komanse?  
Mersi. 
 
MR DEPUTY SPEAKER 
Mersi.  Mon pa’n tann en 
kestyon me en pledwari, eski 
zot annan en larepons pou sa 
silvouple? Mersi. 
 
MINISTER ERROL FONSEKA 
Wi, mon krwar nou bezwen 
eksplik en pti gin ki nou pe fer 
Mr Speaker. Mon a pas ek 
Commissioner. 

COMMISSIONER OF POLICE 
TED BARBE 
Mersi Mr Speaker.  Mersi 
Onorab, pou sa kestyon ki 
ou’n demande.  Dan nou 
parkour, i annan diferan 
lobstak parey nou konnen.  
Nou, nou ankor pe fer 
recruitment annefe avek 
devlopman an tou keksoz in 
sanze nou bezwen adapte nou 
avek.   
 Ou realize poudir nou 
pou bezwen plis manpower 
ankor. Issue manpower i 
partou mon krwar tou sa 
Onorab ki la i, i ava fer sorti 
poudir nou zot ti ava kontan 
war plis dimoun plis transpor 
dan zot rezyon dan zot distrik.   
 So i bann keksoz ki nou 
pe travay lo la. I form parti nou 
plan reform ki, ki kontinyel ki 
pou resif annefe.  Pa tou ki 
nou pe ganny li la alafwa 
poudir nou pe fer sa nou, nou 
garanti tou keksoz.   
 Me selman parey mon’n 
dir ou, nou pou fer li e nou 
style community policing ki 
nou pe met an mars, i pou ede 
curb en pti pe sa bann keksoz 
ki arive dan distrik si oule.  
Sirtou dan Dimans Port 
Launay nou konnen mannyer 
i été.  
 Wi, wi, nou bezwen 
ranfor laba. Definitivman nou 
bezwen, nou bezwen organize 
ek Port Launay ek lezot 
landrwa osi pareyman.  Kot i 
annan bokou touris sirtou.  

 Bann madanm tousel 
nou’n deza koz lo la dan, dan 
menm Lasanble la.  Kot mon’n 
dir poudir i pa bann keksoz ki 
nou ki dezirab, me mon ti fer 
konnen poudir bann madanm 
se bann zofisye parey nou’n dir 
la - bann zofisye ki kalib zot 
osi.  E zot annan bann 
mwayen avek zot; zot annan 
telefonn. 
  Ankor en fwa mon pe dir 
kwa ki zot kapab fer.  Zot 
annan telefonn, zot annan 
patrol ki deor. Wi, si patrol i lo 
en scene sa kot sa Kordgard 
son mother station i devret rod 
ranfor.  Mon konnen i pou en 
pe lwen akoz la nou pe koz 
Anse Royale.  Me selman i 
annan bann keksoz ki nou pe 
aranze - nou pou aranz en pti 
pe parey mon’n dir, dan sa 
progranm transformasyon.   
 Nou fer sir ki petet pou 
annan adekwa transpor. Petet 
olye war zis en dimoun dan 
Kordgard avek recruitment ki 
ongoing nou pou war 2 
dimoun.  Petet  2 msye ouswa 
2 madanm ouswa 1 msye, 1 
madanm pou sa.  Me i zis 
annou reste pozitiv ki nou pou 
aranze; nou pou aranz partou 
e i pou pran en pe letan.   
 I annan keksoz ki nou’n - 
i annan bann platform ki 
nou’n fini mete, me selman i 
nou pe build lo la.  Akoz i pran 
letan. Akoz sa Lapolis la avek 
sa review ki nou’n fer, nou’n 
war poudir nou annan enta 

keksoz ki nou bezwen met li 
azour si oule avek sa sosyete 
ki nou pe viv ladan.   
 So i annan en pti pe 
keksoz nou pe fer. Pasyant en 
pti gin e nou pou arive nou, 
nou pou arive nou.  Mersi 
bokou Mr Speaker. 
 
MR DEPUTY SPEAKER 
Mersi, Commissioner.   
 
MINISTER ERROL FONSEKA 
Mr Speaker, zis mon anvi 
reassure Onorab, ki mon 
konpran ou pwen.  E parfwa 
vreman, i sa zofisye sa 1 in 
charge ki pe get lokasyon son 
bann deplwayman veikil 
especially.   
 Si i sharp, i smart, i 
kapab servi sa pli efektiv ki lo 
the needs.  Menm si toultan ou 
atantivman pe gete kot ou 
bann veikil i ete, kot ou pe 
pozisyonn li, ou kapab 
respond parey ou pe bann 
delay parler i arive akoz petet 
the officer needs to be smarter.   
 Smarter to servi son bann 
resources as opposed to zis fer 
the initial deployment, apre 
hope ki keksoz pou reste 
koumsa.  So i bezwen actively 
update son pozisyon son bann 
veikil, to be more effective.   
 E parfwa it’s not more 
equipment, it’s smarter 
thinking ki pou fer sa bann 
louvraz pli byen.  Mersi Mr 
Speaker. 
 

MR DEPUTY SPEAKER 
Mersi Minister.  Onorab Pillay? 
 
HON SEBASTIEN PILLAY 
Mersi Mr Speaker.  Sa kestyon 
i al ver deplwayman resours ki 
lapolis i fer, vizavi nesesite ki 
annan dan diferan area.  E 
Port Glaud i en landrwa izole, 
ou annan bann lotel, ou 
annan en kantite 
frekantasyon touris.   
 E i annan potansyel pou 
touris ganny atake ; i annan 
potansyel pou bann fermye 
ganny atake ; i annan 
potansyel pou en kantite 
aksyon vandalizm.  E menm 
bann aksyon kriminel ki 
kapab arive.   
 Now, mon pe sey konpar 
menm deplwayman resours 
lapolis par egzanp en case 
which comes to mind par 
egzanp larestasyon Prezidan 
United Seychelles.  Kot mwan, 
mon ti war plizyer zofisye dan 
Maison Du Peuple. 
 
MR DEPUTY SPEAKER 
Onorab, hold on, hold on 
mon’n koup ou mikro.  Mon’n 
koup ou mikro akoz nou 
kestyon i lo Port Glaud. 
Maison Du Peuple pa Port 
Glaud.  Ki mannyer Maison Du 
Peuple in antre dan Kordgard 
Port Glaud? Konmsi sey fer 
mwan konpran?   
 
HON SEBASTIEN PILLAY 

Mersi Mr Speaker. Mon  pou 
sey fer ou konpran, mon 
kestyon i al ver allocation of 
resources.  Pou en arrest, ou ti 
deploy 50 Gard fizi AK47, 
plizyer transpor pou aret 1 
dimoun e pou vin fouy 
swadizan pou lekor.   
 E ou pa’n war nanryen, 
nanryen pa’n arive, zis ou’n 
afekte repitasyon en dimoun.  
Me lo en scene parey Port 
Glaud, kot nou annan plizyer 
aksyon ki arive, ki in ganny 
konfirmen par Komisyoner, in 
ganny konfirmen par MNA 
Elekte sa distrik. nou pe de 
plway 1 madanm - 1 madanm.  
Pou aret 1 boug 50 dimoun 
nou pe deplway 1 madanm.   
 So mon kestyon si mon 
pe fer ou konpran… 
 
MR DEPUTY SPEAKER 
Non, i pa’n dir sa li. I pa’n 
zanmen dir 1 madanm pou al 
aret 50 dimoun non.  Onorab 
Arissol demann ou kestyon 
silvouple, mersi. 
 
 (comments off-mic) 
 
HON SANDY ARISSOL 
Mr Speaker, mersi.  Bonn apre 
midi Minis avek ou, ou lekip.  
Mon ti a kontan premyerman 
letan mon komanse pou mon 
siport Onorab Aglae, parske 
son kestyon Mr Speaker, i pe 
demande pou met plis zofisye 
dan bann pos sirtou dan Port 
Glaud.   

 Avek bi pou protez son 
bann dimoun kont bann - son 
bann zabitan kont bann lespri 
negativite ki kapab annan dan 
son distrik.  Parey nou tou nou 
demande koman bann Manm 
Lasanble responsab.   
 So alor nou pe siporte 
pou annan plis zofisye dan 
bann distrik.  Mon kestyon ki 
mon ti a kontan demann ek 
Minis, se Minis a nvi ki parey 
nou’n ganny dir ki Port Glaud 
i en distrik en pti pe izole lo li 
tousel, i annan bann 
letablisman touristik.   
 I annan osi bann lakour 
prive bann dimoun e i annan 
en bout lans ki byen popiler 
Port Launay.  Eski i annan osi 
bann statistik kekfwa an 
relasyon avek bann 
konportman anti-sosyal, vol, 
krim ki’n arive? 
  Sa i ava fer ki dan lespri 
travay pou ed sa distrik ek zot 
kominote, pou ki bann zofisye 
i kapab ganny deplwaye dan 
bann moman peak hours - 
peak letan, bann zour ki pli 
popiler.   
 Pou ki sa madanm ki li 
tousel pe fer sa travay dan 
liniform, i ava ganny bann 
ranfor e ki dimoun ava santi 
zot an sekirite parey lezot 
distrik pe rode?  Mersi bokou 
Mr Speaker. 
 
MR DEPUTY SPEAKER 
Mersi.  Panel?   

MINISTER ERROL FONSEKA 
Mersi Mr Speaker.  Mr 
Speaker, Onorab thank you 
pou ou kestyon.  Onorab, sa ki 
ou pe dir i really the concept of 
allocation lo demand. Ou 
konnen ou bezwen baze lo - in 
fact mon a les Commissioner 
koz lo la, because this is their 
work really.  Mersi. 
 
MR DEPUTY SPEAKER 
Mersi.  Commissione?. 
 
COMMISSIONER OF POLICE 
TED BARBE 
Mersi Mr Speaker.  Wi, nou 
zisteman si dizon nou ti pou 
fer en letid, nou ti dir nou pou 
fer en pe Kordgard en 
konparezon,  nou ti pou fer en 
letid e en siporte par statistik 
pou gete kote ki less - annan 
less rapor ouswa less krim ki 
ganny komet.   
 Ou pa dir poudir kekfwa 
ek en lot era i pa pou sanze.  
Me selman a, a sa moman, 
nou gete kote ki annan plis 
langazman kot i annan plis 
mouvman, kot krim i ganny 
komet plis; kote ki annan plis 
rapor ki ganny fer. Wi, nou fer 
sa.   
 E osi en pti pe lo ler nou 
dir intelligence-led policing, 
nou gete kote ki krim pe ganny 
komet, kote ki pattern pe 
ganny fer or kote likely or dan 
sanmenm sa landrwa, kwa 
ankor ki likely to happen - ki 

kapab soz? Avek teknolozi ek 
tou sa bann zafer. 
  Nou gete, wi. Nou fer sa 
bann keksoz wi. Wi, bann 
analis.  Mersi Mr Speaker. 
 
MR DEPUTY SPEAKER 
Mersi.  Mon pou pas lo lot 
kestyon ki kestyon 71 i dan 
non Onorab Rocky Uranie. 
 
HON ROCKY URANIE 
Mersi Mr Speaker.  Bonn apre 
midi tou koleg Onorab.  Bonn 
apre midi Minis avek ou 
delegasyon ; tou zabitan Zil 
Pros ki a lekout.   
 Eski Minis i kapab 
eksplik sa Lasanble, ki bann 
prosedir ki Lapolis i bezwen 
swiv, pou kase oubyen demolir 
en striktir, ki zot prezimen i lo 
later Gouvernman e dan zot 
konesans i en striktir ki ilegal?  
Mersi. 
 
MR DEPUTY SPEAKER 
Mersi.  Mon ava envit panel 
pou larepons. 
 
MINISTER ERROL FONSEKA 
Mersi Mr Speaker.  Mersi 
Onorab Uranie pou ou 
kestyon.  Mr Speaker, seksyon 
19(2)(b)(i) lo the Beach Control 
Act i kouver prosedir 
konsernan striktir lo lans.  Lo 
La Digue, nou ti fer prosedir 
pou demolisyon 2 striktir ki pa 
ti swiv provizyon sa Lalwa.   
 Dan en ka ki’n arive sa 
lannen, lapolis ti entervenir lo 

sezi 2 striktir e - 2 striktir 
ilegal ki ankor pa ti swiv 
provizyon Lalwa an plas.  Sa in 
fer ki lapolis in bezwen pran 
aksyon legal lo enn ki ti ankor 
an konstriksyon e lo lot ti’n fini 
ganny konstri.   
 An se ki konsern ki ti’n 
fini ganny konstri, sa 
propriyeter in agree pou swiv 
bann prosedir ki an plas, pou 
ki son striktir ek son aktivite i 
vin legal.  Mersi Mr Speaker. 
 
MR DEPUTY SPEAKER 
Mersi Minister.  Mon ava envit 
Onorab pou siplemanter? 
 
HON ROCKY URANIE 
Mersi.  Minister, ki mon pe 
rode mon se ki si en dimoun in 
fer en striktir ilegal e prezan la 
mon pa ti’n sit distrik la mon 
tann ou pe dir lo La Digue.   
 Mon ti’n met li an zeneral 
mon pou Sesel zot koman 
zofisye Lapolis ler zot pe vini 
zot in bezwen ganny en 
lenformasyon.  Zot bezwen vin 
avek serten dokiman ki 
montre sa dimoun poudir la, 
la nou annan la nou dokiman 
ki nou’n ganny donnen pou 
vin demolir ou striktir.   
 Eski zot annan sa? Eski 
par egzanp lo sa legzanp ki 
ou’n donnen la lo La Digue, ou 
ti annan sa dokiman ki ti vin 
avek pou montre sa bann 
dimoun pou, pou donn 
permisyon pou demoli zot 
striktir?  Mersi. 

 
MR DEPUTY SPEAKER 
Mersi Onorab.  Panel? 
 
MINISTER ERROL FONSEKA 
Mr Speaker, mon krwar the 
son kestyon i devret an 
reverse.  Normalman ou 
demann permisyon avan ou 
fer en keksoz.  Mersi Mr 
Speaker. 
 
MR DEPUTY SPEAKER 
Mersi.  Ou annan 
klarifikasyon ankor? 
 
HON ROCKY URANIE 
Wi, mon pe dir, par egzanp sa 
dimoun in fer en keksoz ilegal, 
eski osi Gouvernman i bezwen 
fer li ilegal? Sa ki ou pe sey dir 
nou?  Oubyen ou bezwen vini 
montre li poudir be keksoz i fer 
en fason?  Mersi. 
 
MR DEPUTY SPEAKER 
Mersi.  Eski panel. 
 
MINISTER ERROL FONSEKA 
Mr Speaker, mon pa tro 
konpran lozik sa kestyon, 
konmsi al kas Lalwa apre? 
Konmsi ou ale ou kas Lalwa, 
apre ou dir lapolis, prouve 
poudir mon’n kas Lalwa, 
selman mon konnen mon’n 
kas Lalwa.  Mersi Mr Speaker. 
 
MR DEPUTY SPEAKER 
Mersi Minister.  Onorab 
Roucou.   

HON MICHEL ROUCOU 
Mersi Mr Speaker.  Minis, eski 
i annan serten travay anvi ki 
nou war i annan bokou sa 
bann lensidan kot dimoun, pe 
zis mont lo bann propriyete fer 
bann konstriksyon ilegal kot 
lapolis li menm li i bezwen 
monte ek bann lezot lotorite 
pou zot demolir ou pran, ou 
pran serten aksyon.   
 Eski i annan travay ki zot 
pe fer ki pou edik pep Sesel ki 
i annan prosedir, pou zot 
kapab fer serten devlopman ki 
demen Lapolis pa bezwen war 
li dan en sirkonstans pou 
monte pou demoli?  Mersi. 
 
MR DEPUTY SPEAKER 
Mersi Onorab. 
 
MINISTER ERROL FONSEKA 
Mr Speaker, annou pa tret, 
annou pa tret nou sitwayen 
konmsi nou bezwen edik zot. 
Ou bezwen ou anvi fer keksoz 
ou al the proper authorities.  
Ou al kot Licensing ou al 
tyeke. Nou pa pou fer okenn, 
ou konnen si ou pe fer mal, 
mon krwar.   
 S,o wi, tou dimoun i 
konnen lo lans i annan en 
Beach Control Act ou bezwen 
ganny permisyon pou fer 
okenn keksoz lo lans nou 
konnen sa.   
 Nou konnen si sa 
propriyete pa pou ou menm si 
i pou ou, ou bezwen ganny 
Planning permission.  So 

tousala ki’n arive - ki’n arive  
tro souvan nou’n les nenport 
dimoun fer sa ki zot anvi akoz 
baze lo sa, sa ki zot konnen.   
 E nou’n ariv en sityasyon 
ki dimoun i krwar i kapab fer 
nenport keksoz.  Nou pa 
kapab blanm dimoun osi. Nou 
bezwen blanm sistenm ki’n 
permet zot ariv dan sa ka ki 
napa en lord.  E nou bezwen 
dousman, dousman met sa 
annord.  Mersi Mr Speaker. 
 
MR DEPUTY SPEAKER 
Mersi Minister.  Onorab Pillay? 
 
HON SEBASTIEN PILLAY 
Mersi Mr Speaker.  Avek bi 
pou nou kapab press Minis 
pou donn nou lenformasyon, 
mon bezwen met mon kestyon 
dan sa fason.  En dimoun ki 
son striktir in ganny prezimen 
ilegal, i bezwen annan en 
konplent ki’n ganny lodged 
sorti kot landrwa sa lotorite ki 
dir poudir son striktir i ilegal.   
 Savedir si i lo en lans, i 
bezwen Departman 
Lanvironnman ; si i lo later 
Gouvernman i bezwen MLUH.  
Si en later lagrikiltir i bezwen 
Minister Lagrikiltir. Kestyon 
pou ou Minis, eski dan sa ka 
spesifik ki la, ou ti annan en 
dokiman sorti kot Minister 
Lanvironnman ki dir x in fer en 
striktir ilegal lo sa morso lans, 
alors nou pe demann Lapolis 
pou vin kas sa building, kas sa 
striktir.   

 Akoz si mon lir ou Lalwa 
Police Force Act e anba Police 
Force Act seksyon 28 si mon 
pa tronpe pou nou pou mon 
ganny li byen;  ok 28(2) i dir 
okenn dimoun ki ‘’fail to 
comply with any lawful 
requirement of a police officer 
in the performance of his duty 
under this section, shall be 
guilty of an offence and 
condition liable to a fine not 
exceeding 500’’ eksetera.   
 Sa bann fine i bezwen in 
ganny sanze, Ok so Lalwa 
Police Force Act i kler poudir sa 
zofisye lapolis ki pe vin kas sa 
striktir i pou annan en lotorite 
pou kas sa striktir.  E sa 
dimoun ki enterfer ek li pou pe 
komet en lofans ler i pe fer sa.  
Me si sa dimoun i vire i 
demann li poudir ou bezwen 
annan en dokiman, se sa ki 
nou pe rode ek Lasanble pe 
rode ek ou.   
 Se eski lapolis in meet all 
the conditions pou asire parey 
dan nenport ki landrwa ler i al 
fer entry i annan en warrant.  
Ler i al fer en soz i annan en 
dokiman ek li, ki montre 
poudir i annan sa.  Akoz sel 
keksoz ki mon pou krwar se ki 
en Minis pa comply ek en 
roadblock i get away with it.   
 Ler dimoun i fer striktir 
lo lans i bezwen kase e lapolis 
i vini kase e ou riy sa dimoun 
ki fer sa striktir ilegal, alor ou 
vin kase.  Savedir si i ti’n fer 
keksoz ilegal lapolis i vini i fer 

keksoz ilegal - de mal i fer en 
byen.  Mersi Mr Speaker. 
 
MINISTER ERROL FONSEKA 
Mr Speaker, mon konnen 
Onorab i konn byen son 
Lalwa, i konn byen son 
Konstitisyon i konn byen 
tousala.  Me Akt ki ou devret 
pe gete i pa Police Forces Act ou 
devret get Beach Control Act, 
Beach Control Act ou’n dir 
Police Forces Act.   
 E Beach Control Act i dir 
ou klerman, ki okenn dimoun 
ki anvi fer keksoz i pa Minister 
of Environment it’s sa msye ki 
obor mwan la Commissioner of 
Police.  Alor la ou larepons 
mersi Mr Speaker. 
 
MR DEPUTY SPEAKER 
Mersi Minister.  Mon ava envit 
Onorab Johan Loze. 
 
HON JOHAN LOZE 
Mersi Mr Speaker.  Mr 
Speaker, annou etabli 
klerman dan kestyon Onorab 
Uranie pa nonm lans 
anywhere pa nonm beach 
anywhere.  Mon pa konnen 
akoz nou’n ariv nou’n drage 
ekse dan Beach Control Act la.  
Kestyon Onorab Uranie pa’n 
nonm beach. Minis ti’n devret 
enterpret sa zeneral e donn 
lenformasyon dimoun.   
 Ki letan lapolis, polisye i 
prezant li devan ou, eski i 
bezwen annan serten form 
dokimantasyon dan son 

lanmen, pou li fer son aksyon?  
Pou prezerv lentegrite nou 
Lafors Lapolis e protez nou 
bann Policier parey ki Minis li 
menm ti pe dir pli boner.   
 Ouswa si nou pou al ek 
sa pratik kouran, kot lapolis 
zis i a vini i a fer nenport kwa 
san en dokiman legal dan son 
lanmen sa polisye.  Akoz Mr 
Speaker sa kestyon prezerv 
lentegrite nou polisye mon 
krwar i en keksoz ki nou 
bezwen pouse pou annan la.   
 Go back to whether letan 

i pe breach Lakour i napa en 
zofisye dan liniform dan zot 
prezans, sa i en issue.  Go back 
to etranze ki pe ekri lo son blog 
poudir son international 
company in fer larestasyon 
Sesel.  E ler ou demann bann 
polisye Seselwa ki ti la dan sa 
larestasyon i dir ou wi nou 
pa’n aret zot nou bann Angle 
ki ti aret zot.  So lentegrite 
Lafors Lapolis Sesel ki 
mannyer nou pou prezerv li.   
 Eski going forward 
polisye letan i al fer entel 
aksyon i al ek en dokiman 
legal dan son lanmen ouswa 
nou pou annan wild, wild west 
parey ki Minis pe preskri?  
Mersi Mr Speaker.  
 
MR DEPUTY SPEAKER 
Panel i annan en komanter? 
 
MINISTER ERROL FONSEKA 
Wi Mr Speaker.  Mr Speaker, 
nou fer tou training pou fer 

bann zofisye kapab war en 
krim kot pe arive, kas Lalwa isi 
laba, pou li kapab intervene 
straight away ler i pe patrole e 
la ki Onorab pe dir nou sa 
zofisye i bezwen war en 
problenm en krim, tay back to, 
to Head Quarters anmas en 
lord pou li intervene.   
 Sa i senp - Lalwa ki 
ganny kase sa polisye i kapab 
pran aksyon.  E dan sa 
sityasyon lo Beach Control Act 
i kler, si ou anvi fer okenn 
batiman lo on the beach 
otherwise it’s lo land it’s 
Planning ou bezwen war 
Commissioner of Police.  Mersi 
Mr Speaker. 
 
MR DEPUTY SPEAKER 
Mersi.  Onorab, ou annan 
klarifikasyon. 
 
HON JOHAN LOZE 
Yes, Mr Speaker.  Swivan 
larepons Minis ki’n dir mon ki 
zot train polisye pou polisye 
reazir letan i idantifye en krim 
ler pe ganny komet.  Me letan 
2 polisye pe reazir avek loto en 
Minis ki pe sot roadblock apre 
zot ganny sispann, zot pa ti pe 
reazir lo krim ki pe ganny 
komet la?  Mersi Mr Speaker. 
 
MR DEPUTY SPEAKER 
Mersi Onorab.  Nou fek pe koz 
lo lentegrite Lafors Lapolis 
Onorab ou ki’n dir sa.  
Lentegrite Lasanble Nasyonal 
Question Time we stick to what 

the original question is e nou 
pa anmenn bann largiman ki 
kont nou, nou Standing 
Orders content of question - 
Order 36.   
 Zot pe enpakte 
negativman lo lentegrite 
Lasanble Nasyonal. That’s 
what you are doing! That’s 
what you are doing.  E each 
time you do this I will call you 
guys to order.   
 Mon pou donn Onorab 
Aglae laparol silvouple.   
 
HON EGBERT AGLAE 
Mersi Mr Speaker.  Mr 
Speaker, parfwa osi larepons 
Minis i fer sa bann keksoz.  Me 
selman kestyon i kler ki la 
devan nou mannyer Onorab 
Uranie in mete, se bann 
striktir ki zot konsidere in 
ilegal lo later Gouvernman.  So 

Lapolis i enforce the law li - i 
en antite ki enforce li i pa 
kapab zis ale tir en dimoun 
without getting proper 
authorisation.   
 Mr Speaker, permet 
mWAn letan i annan 
konstriksyon ki ganny fer si in 
ganny permisyon Planning e 
an menm tan ler konstriksyon 
pe ganny fer i annan breach of 
the contract ki Planning i 

donnen, Planning i donn ou en 
stop notice.   
 E la si ou, ou pa adhere 
avek sa stop notice, la Planning 
i annan drwa dir Lapolis, i pa 
pe adhere avek bann 

rekomandasyon ki mon’n 
donnen e la Lapolis i ava 
entervenir.   
 Dan sa ka ti napa en 
permisyon Planning, prezan 
nou anvi konnen ki prosedir ki 
li lapolis i servi akoz i pa kapab 
zis ale kas en keksoz without 
getting a written from an 
authority. Later i tonm anba 
MLUH ki zeran later, eski ti 
annan en dokiman?   
 Sa ki nou anvi konnen 
pou donn lapolis permisyon 
pou al fer sa travay ouswa zis 
en telefonn in ganny leve, in 
dir lapolis al kas sa laba, mon 
pa le war sa laba. Sa ki mon 
anvi konnen.  Mersi. 
 
MR DEPUTY SPEAKER 
Eski panel i annan en? 
 
MINISTER ERROL FONSEKA 
Wi Mr Speaker.  Mr Speaker, 
mon pa konn okenn ka ki en 
lapolis in fer sa.  Mon konn sa 
2 ka ki Lapolis in deal avek La 
Digue lo lans.  Mersi Mr 
Speaker. 
 
MR DEPUTY SPEAKER 
Mersi.  Onorab Arissol, mersi.  
Ok, nou pou move lo lot 
kestyon. Me selman nou osi 
koman Manm Lasanble, nou 
tou nou ansarz en distrik.  Si 
nou war en striktir ilegal dan 
nou distrik ki nou fer koman 
Manm Lasanble? Demann zot 
lekor sa kestyon.   

 Nou pou demann Onorab 
Uranie pou demann kestyon 
72; kestyon 72 pou ou Onorab 
- kestyon 72.   
 
HON ROCKY URANIE 
Mersi mon pa konnen ki 
mannyer Minis in ariv zis lo 
lans taler kestyon ti zeneral - 
Minis in drage, wi.  Bon, mon 
kestyon 72:   
 Eski Minis i kapab 
eksplik sa Lasanble ki 
prosedir ki en sivilyen i 
bezwen swiv oubyen fer si i pe 
ganny harass par zofisye 
lapolis?  Mersi. 
 
MR DEPUTY SPEAKER 
Mersi.  Panel.   
 
MINISTER ERROL FONSEKA 
Mersi Mr Speaker.  Mersi 
Onorab, again pou ou 
kestyon.  Mr Speaker, 
Konstitisyon i fer provizyon 
laliberte tou dimoun.  Me fodre 
nou pa oubliye ki rol Lapolis 
pou protez dwa sak dimoun 
anba Konstitisyon.   
 Mr Speaker, Lotorite 
Lapolis pa toler okenn son 
bann Manm lafors pou abiz zot 
lotorite, pou harass, menas ou 
fer per okenn dimoun.   
 Dan ka kot okenn 
dimoun i santi ki i pe 
eksperyans okenn sa bann 
kalite tretman, sa dimoun i 
devret kapab fer rapor kont sa 
zofisye lapolis ki swa an ekri, 
oubyen par rapor an personn 

kot nou seksyon Internal 
Affairs kot en lanket a kapab 
ganny inisye.   
 Mr Speaker, mon le osi 
fer resorti ki en lofans pou osi 
fer rapor kont okenn zofisye 
lapolis pou fer en fo rapor.  
Mersi Mr Speaker. 
 
MR DEPUTY SPEAKER 
Mersi Minister.  Onorab, ou 
annan siplemanter. 
 
HON ROCKY URANIE 
Mersi Minis pou sa 
lenformasyon.  Dan ka kot en 
dimoun i santi poudir i pe 
ganny harass, savedir ou pe 
dir li i bezwen ekri Komisyoner 
direk or lekel sa landrwa 
egzakteman kot i bezwen ekri? 
Sa ki nou bezwen konnen nou.   
 Akoz ou’n dir li par 
egzanp en Digwa i bezwen pey 
en tiket pou li vin met en 
konplent kote Mahe 
direkteman? Sa ki nou bezwen 
konnen.  Mersi. 
 
MR DEPUTY SPEAKER 
Mersi.  Panel i ava eklersi? 
Commissioner?   
 
COMMISSIONER OF POLICE 
TED BARBE 
Mersi Mr Speaker.  Usually, sa 
dimoun i raport an personn 
me i kapab telefonnen osi i 
kapab ekri si i telefonnen i 
ganny advice ki i pou fer.  Mon 
kapab konpran ou case si 
dizon in ariv dan sa distrik la, 

i pa pou vin neseserman rapor 
i pa pou ganny lanvi vin raport 
ek sa distrik ek Kordgard sa 
distrik.   
 Me selman Kordgard sa 
distrik i annan en Supervisor 
ouswa i annan en NCO ki pe 
responsab or even at the rank 
of Inspector or the Regional 
Commander.  So nou annan 
diferan avenue. Ou pa pou al 
raport ek sa gard sirman me 
selman ek son siperyer ou 
kapab al raporte.   
 E parey mon dir okenn 
aksyon ki pa ganny fer follow 
up zot la ou fer konnen 
Komisyoner Lapolis or above 
the rank of sa dimoun.  So i 
annan sa mechanism en mersi 
Mr Speaker. 
 
MR DEPUTY SPEAKER 
Mersi.   
 
MINISTER ERROL FONSEKA 
Mr Speaker, zis mon anvi 
reinforce sa ka, akoz sa en bon 
- en kestyon serye dan en 
fason, akoz napa kestyon pli 
mal osi,  si en dimoun in 
ganny viktimize par lapolis. 
Akoz i pou arive osi ki lapolis i 
fer fot pou arive sa.   
 So sa bann sityasyon osi 
Commissioner, mon’n kot ek li 

toultan nou pran sa o serye.  E 
nou pa pou koz lo la me i 
annan plizyer ka ki’n pran, in 
pran aksyon serye ek zofisye.  
Akoz sa en keksoz ki nou pa 
devret vreman prezerv en 

sivilyen - en dimoun ki pa pe 
fer nanryen ganny en pti pe tro 
abriti par lapolis mal.   
 So nou bezwen fer sir ki 
sa i ganny kontrol byen.  Wi, 
Commissioner i annan en lot 
pti bout ki i anvi asir zot lo la.   
 
MR DEPUTY SPEAKER 
Sertennman.  
 
COMMISSIONER OF POLICE 
TED BARBE 
Ok, i annan en lensidan ki ti 
arive, mon krwar Onorab a 
mazin sa byen, kot nou, nou ti 
de plway dimoun from Mahe 
pou ale ase vit. Si dizon nou 
war poudir pou annan en 
konfli dan sa rezyon avek 
bann Gard si oule dan sa 
rezyon, nou deploy dimoun 
from en lot landrwa nou fer ale 
nou gete tousala.  Mersi Mr 
Speaker. 
 
MR DEPUTY SPEAKER 
Onorab, ou annan 
klarifikasyon? 
 
HON ROCKY URANIE 
Wi, mersi pou leksplikasyon.  
Dan ka par egzanp poudir La 
Digue in ariv en lensidan, sa 
dimoun i bezwen al war sa 
Regional Commander.  Sa 
Regional Commander li i 
forward sa kot Internal Affairs, 
oubyen li menm i bezwen gete 
avan si keksoz in arive avan?  
Mersi. 

MR DEPUTY SPEAKER 
Commissioner? 
 
COMMISSIONER OF POLICE 
TED BARBE 
Mr Speaker, i gete zisteman i 
evalye en pti pe kwa ki’n arive 
me i pou advice sa dimoun 
pou fer son konplent kot i pou 
forward son konplent kot 
Internal Affairs.   
 E si nou annan en 
Tribinal Disiplin pou nou fer, 
nou deploy dimoun from Mahe 
zis pou anpes sa viktim 
depanse pou li deplase.   
 Dizon the so called victim 
nou fer tou dimoun deplase, al 
laba, pran sa case laba e fer 

fini laba menm.  Mersi Mr 
Speaker. 
 
HON ROCKY URANIE 
Son feedback sa dimoun li ki’n 
santi in ganny harassed, ki 
dele letan i ganny donnen?  
Mersi. 
 
MR DEPUTY SPEAKER 
Komisyoner. 
 
COMMISSIONER OF POLICE 
TED BARBE 
Ok, si, si parey mon dir i 
annan orderly room ki ganny 
fer kot sa dimoun i ganny deal 
avek si oule, obviously sa 
dimoun ki’n ganny agrese i 
pou la, i pou konnen. Me 
selman nou toultan advise.  
 Even as far sa CID nou 
advise zot nou dir disposal of 

the case, apre nou dir disposal 
of the case nou fer sa viktim 
ouswa sa konplenan konnen 
ki’n arive ek son case.  Even si 
ti laba nou ankouraz zot fer. 
Mersi Mr Speaker. 
 
MR DEPUTY SPEAKER 
Mersi Komisyoner.  Onorab 
Pillay? 
 
HON SEBASTIEN PILLAY 
Mersi Mr Speaker.  Mr 
Speaker, seksyon 36 Lalwa 
lafors Lapolis i dir koumsa 
poudir ler en sarz oubyen en 
konplent in ganny fer lo en 
subordinate officer, en 
Komisyoner oubyen okenn 
zofisye par lao ran Lenspekter 
oubyen above, i otorize pou zot 
met serten sanksyon kont sa 
zofisye.   
 Kestyon ki mon ti a 
kontan demann Minis 
premyerman, kan eski ou met 
sa sanksyon? E bann 
sanksyon i enkli reprimann 
oubyen civil reprimand i enkli 
reduction in rank, i enkli en 
fine not exceeding half months 
salary.   
 Mon kestyon se, kan eski 
ou met sa sanksyon kont sa 
zofisye e sorry mon pou 
bezwen servi sa legzanp - 
resaman ou ti vin devan 
Lasanble ou ti dir mon i annan 
en matter ki ankor under 
investigation.  E ki be Lalwa 
Police Force Act i dir poudir 
‘’…and where he is 

satisfied…’’ savedir 
Komisyoner.   
 Kan Komisyoner i 
satisfer poudir sa sarz in 
ganny prouve ok la ou 
enplimant sa bann sanksyon?  
Me dan ka sa 2 zofisye ki mon 
ti anmenn kestyon lo la, sarz 
pa ti ankor ganny prouve, me 
zot ti ganny issued en let 
sinyen par…. 
 
MR DEPUTY SPEAKER 
Onorab, ou realize sa pwen in 
fini fer ? So kestyon ki ou pe 
demande. 
 
HON SEBASTIEN PILLAY 
Non, non kestyon i pertinan.   
 
MR DEPUTY SPEAKER 
Kestyon ki ou’n demande se 
kan ki sa bann sanksyon i 
ganny enpoze. 
 
HON SEBASTIEN PILLAY 
Wi, me mon kapab demann 
mon kestyon, pa refiz mon 
kestyon. 
 
MR DEPUTY SPEAKER 
Non, you are not going dan 
legzanp pou lev lanmor reken. 
 
HON SEBASTIEN PILLAY 
Be nou bezwen met legzanp.  
 
MR DEPUTY SPEAKER 
Panel. 
 
MINISTER ERROL FONSEKA 

Wi Mr Speaker.  Sa kestyon i 
ganny determinen - 
Commissioner i la as a back 
stop pou sa dimoun kapab pou 
li kapab review the case.  Me 
sa officer ki’n ganny delege 
pou ansarz sa, i pou pran sa 
aksyon o pli vit posib depan lo 
gravite sa ka; depan lo gravite.  
Mersi. 
 
MR DEPUTY SPEAKER 
Mersi.  Non mon pa pe donn 
ou laparol ankor Onorab pou 
la senp rezon.  Mon ava dir en 
keksoz, mon ava dir en keksoz 
e mon ava adres Chief Whip 
US.  Mon komans war en 
pattern dan ou Caucus kot zot 
pe servi Question Time pou zot 
fer bann alegasyon, fer bann 
latak, fer politik.   
 Zot politisyen i normal 
me selman nou annan en 
Standing Orders ki dir nou 
how to proceed dan sak sapit 
bann keksoz ki nou fer dan 
Lasanble.  E alor next time ki 
ou lev ou lanmen, mon pou 
mefye ki ou pe al fer ek sa 
mikro letan mon donn ou.   
 
HON SEBASTIEN PILLAY 
(off-mic) 
 
MR DEPUTY SPEAKER 
Non. Onorab Arissol. 
 
HON SEBASTIEN PILLAY 
(off-mic) 
 
MR DEPUTY SPEAKER 

Mon’n fini fer le pwen, mon’n 
fini fer le pwen.  Onorab 
Arissol. 
 
HON SANDY ARISSOL 
Mersi Mr Speaker.  Mon anvi 
lo kestyon Onorab Rocky 
Uranie, i koz harass par 
zofisye Lapolis.  Selman annan 
de fwa Mr Speaker, i mars 
lanver osi i annan parfwa 
piblik osi ki harass bann 
zofisye lapolis.   
 Me selman an vi ki 
kestyon pe koz harass par 
zofisye lapolis mon mazinen 
pou Manm piblik.  E anvi ki 
Onorab Rocky Uranie ki’n 
anmenn sa kestyon, pou 
mwan i konsern mwan.  
Parske bann Digwa koman en 
pti kominote, kekfwa zot santi 
zot, zot en pe lwen avek tou 
lezot striktir ki nou annan an 
plas - gouvernmantal.   
 Kestyon ki mon anvi 
demande lo la alor, eski i 
annan statistik ? Eski i annan 
rapor ki’n vin kot nou, in vin 
kot ou Komisyoner Lapolis 
avek Minis, an relasyon avek 
kot bann sitwayen bann Digwa 
kekfwa pe ganny harass par 
zofisye lapolis?   
 Parske letan nou 
demann bann kestyon dan 
Lasanble, i sonn bann alarm la 
deor dimoun i krwar i annan 
en keksoz pe arive.  So i 
enportan pou nou konnen 
ozordi, eski i annan si i annan 
statistik si i annan rapor 

silvouple les nou konnen pou 
ki bann Digwa i santi zot an 
sekirite, par menm lafors ki 
nou peye pou donn zot 
sekirite.  Mersi bokou. 
 
MR DEPUTY SPEAKER 
Mersi. 
 
MINISTER ERROL FONSEKA 
Mr Speaker, mersi.  Mersi pou 
ou kestyon Onorab.  Mon 
kapab asir ou ki mwan, mon 
pa’n ganny okenn harassment 
issues ki’n vin kot mon e mon 
a konfirm, Compol a konfirm lo 
sa size.  Mersi. 
 
MR DEPUTY SPEAKER 
Mersi. Compol? 
 
COMMISSIONER OF POLICE 
TED BARBE 
Mersi Mr Speaker.  Sirman si i 
annan statistik i ava pou La 
Digue, i pa en keksoz ki 
alarming, akoz i La Digue nou 
napa sa kantite konplent si 
oule.  Sa bann keksoz ki ou 
pou gannyen se for Mahe, 
Praslin osi tou me pa La 
Digue. La Digue i napa bokou.  
Mersi Mr Speaker. 
 
MR DEPUTY SPEAKER 
Mersi.   
 
HON ROCKY URANIE 
(Off-Mic) 
Ki order ler ou raise en point of 
order anba Order 8 ou bezwen 

dir mon egzakteman anba ki 
order ou pe raise. 
 
HON ROCKY URANIE 
En misapprehen... 
 
MR DEPUTY SPEAKER 
Ok anba Order 61 proceed. 
 
HON ROCKY URANIE 
Wi, akoz mon kestyon ler ou 
gete Mr Speaker i fer dezyenm 
fwa la.  71 ti zeneral, 72 osi i 
zeneral, me selman apre en ler 
mon pitch in La Digue lo la.  Me 
selman zeneral harassment 
par zofisye lapolis, mon pe 
demande ki prosedir mon pa 
neseserman zis pou Digwa me 
pou Seselwa an antye.   
 La Digue i annan, i 
annan harassment ki’n arive -  
enn i bokou pou nou 
Digwa.Sso i Komisyoner in 
konfirmen ki Mahe i annan.  
So mon kestyon i lo la. Mersi. 
 
MR DEPUTY SPEAKER 
Ok Onorab, mon konpran.  Me 
selman i normal pou letan 
mon pe asize dan mon lespri 
sa ki ti, ki ti pe pase.  Akoz 
question you have to be able to 
substantiate. LGB mon war ou 
lanmen anler? 
 
HON BERNARD GEORGES 
Wi, wi Mr Speaker, mon ti anvi 
zis fer Onorab Uranie rapel ki 
se li ki’n entrodwir La Digue 
dan sa kestyon.  Akoz in dir en 
dimoun La Digue, en dimoun 

La Digue i bezwen pey en tiket 
vin Mahe, pou li vin fer en 
rapor.   
 
MR DEPUTY SPEAKER 
Mersi.  Ok, nou pou move lo la, 
me avan nou al lo kestyon 
limero  -Onorab Pillay I’m not 
recognising your hand.  Avan 
nou bouz lo kestyon 73 mon 
ava donn laparol Chief Whip 
US akoz taler mon’n adres li.   
 
HON SYLVANNE LEMIEL 
Mersi Mr Speaker.  Wi, ou’n 
adres mon Mr Speaker.  Me 
selman mon annan en remark 
mwan osi pou mwan fer baze 
lo ou remark ki ou’n fer ki ou’n 
dir mon ou pe met a mon 
latansyon.   
 Ou kapab met a mon 
latansyon wi Mr Speaker, me 
selman mwan, mon pa 
determinen ki en Manm 
poudir or ki en Manm pe al dir.  
So si ou, ou le met sa presyon 
lo mwan koman Chief Whip US 
- konmsi mwan annan kontrol 
lo mon bann dimoun lo ki zot 
annan poudir, mon pa pou 
kapab fer sa !   
 I’m sorry Mr Speaker. I 
annan en Standing Order. Tou 
Manm isi dan Lasanble i 
annan dwa koze.  Ki ou merit 
fer si ou war poudir sa Manm 
i al kont son Standing Order,  i 
al kont sa Standing Order 
Lasanble so it’s not me as 
Chief Whip ki poudir li aret 
koze, me se ou koman Speaker 

ou pou bezwen koup li e ou 
apply ou Standing Order!  
Thank you. 
 
MR DEPUTY SPEAKER 
Thank you for your advice 
Onorab.  Be mon’n dir sa mon 
ava dir avek piblik Seselwa, 
akoz mon, mon osi en Manm 
Caucus LDS.  Nou, nou’n koze 
antre nou, poudir annou vey 
nou konportman, annou reste 
trankil, annou ekoute. Nou’n 
agree.   
 So aprezan mon lefe ki 

mon pa en Manm zot Caucus, 
prezan mon ti pe zis ed ou dan 
ou travay, pou ki nou travay i 
kapab pas byen.   
 So nou ava bouz lo 
kestyon 73 e Manm Onorab 
ozordi in anvoy leskiz pou 
Speaker, i pa la - kestyon i dan 
non Onorab Waven William i 
annan leskiz ki’n anvoye pou 
Speaker ki pa, pa prezan.   
 Se Onorab Naddy Zialor 
mon prezimen, ki pou demann 
kestyon lo son par.   
 
(murmurings off-mic) 
 
HON NADDY ZIALOR 
Mersi Mr Speaker.  Bonn apre 
midi Mr Speaker.  Bonn apre 
midi Minis ek ou delegasyon.  
Kestyon Onorab William i lir 
swivan:   
 Eski Minis pou Zafer 
Entern, i kapab eksplik sa 
Lasanble lo bann demars ki pe 
ganny fer Petit Barbarons, pou 

sekiriz bann dinanmit ki’n 
ganny stoke laba, 
konstriksyon en bunker lo 
norm enternasyonal e 
konbyen letan sa pou pran?  
Mersi Mr Speaker. 
 
MR DEPUTY SPEAKER 
Mersi Onorab.  Mon pa rapel 
anba Standing Orders si sak 
fwa en Manm ti pou pran 
kestyon lo non en lot Manm i 
bezwen ekri.  Si i annan mon 
prezant mon leskiz pou dir 
mwan ki’n mank sa, akoz ler 
mon’n dir ‘’mon prezimen ou’’ 
mon’n tann mirmirasyon 
‘’kisisa sa ?’’ dan mon 
direksyon.   
 So mon ava prezant mon 
leskiz Lasanble. Si zot kapab 
endik mon kote dan Standing 
Orders ki fodre mon ti konnen 
an ekri, lekel ki pou demann 
kestyon lo non Onorab 
William.   
 So mon ava prezant 
laparol panel,  proceed. Wi, 
panel pou reponn kestyon. 
Mersi. 
 
MINISTER ERROL FONSEKA 
Mersi Mr Speaker.  Onorab, 
mersi pou kestyon.  Mr 
Speaker, les mon komanse par 
enform Lasanble e asir bann 
Manm e Manm piblik an 
zeneral ki napa okenn 
dinanmit ki pe ganny stoke 
dan sa lokasyon.   
 Par kont Mr Speaker sa 
ki pe ganny stoke se emulsion 

water gel, armmonium nitrate e 
detonators avek connectors.  
Sa 3 konponan i ganny 
melanze ansanm, pou fer sa 
prodwir final ki ganny servi 
pou fer blasting par bann 
lakonpannyen ki prodwir 
materyo ki ganny servi dan 
konstriksyon.   
 Mr Speaker, sa 3 
konponan i ganny stoke dan 
bann diferan container ki’n 
ganny plase dan bann diferan 
lokasyon dan sa landrwa.   
 Zot in ganny plase dan 
bann pozisyon e dan bann 
fason ki minimiz okenn 
posibilite leksplozyon.  Sa 
landrwa pe ganny sekirize par 
bann zofisye arme sorti kot 
Public Order and Tactical 
Response unit.   
 Konstriksyon en bunker 
lo norm enternasyonal e 
konbyen letan sa pou pran? 
Mr Speaker, Lapolis i deza pe 
travay an kolaborasyon avek 2 
lakonpannyen prensipal, ki 
angaze dan servi leksplozif lo 
baz komersyal pou 
konstriksyon bann bunker.   
 Bann resers lo meyer 
pratik stokaz enternasyonal in 
deza ganny fer e bann desen e 
design inisyal ki pou aplik, 
aplikab pou nou pei e nou 
klima in deza komans ganny 
konsevwar.  E bann diskisyon 
lo sa size i deza an progre. 
  Lentansyon se ki par 
Desanm sa lannen, bann 
bunkers i ekspekte fini ganny 

konstri e tou bann SOPs pou 
litilizasyon sa nouvo fasilite an 
relasyon avek regilasyon 
leksplozif.   
 Lapolis pe fer laranzman 
pou osi fer plis lantrennman 
pou son bann zofisye lo bann 
norm e pratik resan, ki annan 
pou fer avek zesyon leksplozif.  
Mersi Mr Speaker.   
 
MR DEPUTY SPEAKER 
Mersi Minister.  Onorab Zialor, 
ou annan siplemanter?   
 
HON NADDY ZIALOR 
Mersi Mr Speaker.  Mersi 
Minis pou ou leksplikasyon.  
Minis, baze lo larepons ki ou’n 
donn nou, eski ou pe donn en 
lasirans zabitan Petit 
Barbarons, Grand Anse Mahe, 
Barbarons, Anse Boileau ki a 
ler aktyel tou sa bann stokaz i 
an sekirite?   
 E tou standar neseser ki 
an plas pou garanti ki tou 
dimoun i kapab re ganny sa 
lasirans, ki tou keksoz i anba 
kontrol e ki pou napa okenn 
petisyon ki pou ganny fer?  
Mersi Mr Speaker. 
 
MR DEPUTY SPEAKER 
Mersi Onorab.   
 
MINISTER ERROL FONSEKA 
Mersi Onorab.  Onorab, pou 
ou larepons, mon donn ou en 
lasirans total ki menm si i 
annan en lightning strike lo sa 
landrwa ki sorti dan lalin si 

oule, kot i sorti,  mon garanti 
ki sa domaz pa pou ganny 
afekte okenn bann sitwayen ki 
viv dan sa landrwa.  Mersi Mr 
Speaker. 
 
MR DEPUTY SPEAKER 
Mersi.  Onorab Cosgrow, 
mon’n war ou lanmen anler.   
 
HON WALLACE COSGROW 
Mersi Mr Speaker.  Mr 
Speaker, mon ti a kontan 
Minis i dir avek nou, lekel 
bann konponan leksplozif?  I 
mean pou ki bann 
lakonpannyen ki sa bann 
konponan leksplozif pou 
ganny stoke laba lo sa sit?   
 E akoz nou konnen i 
annan par egzanp CCCL ti 
annan pou li e la nou konnen 
poudir UCPS… 
 
MR DEPUTY SPEAKER 
Be ou pe reponn sa kestyon 
ou.  Ou’n demann li lekel 
lakonpannyen apre ou, ou 
komans nonm bann 
lakonpannyen. You are 
answering the question. 
 
HON WALLACE COSGROW 
Who - me or him?  I pa ankor 
koze li, mwan ki pe koze la.   
 
MR DEPUTY SPEAKER 
Wi, be prezan, mon ki pe koze 
koman Speaker, mon pe dir 
ou, ou pe reponn kestyon ki ou 
pe demande.   
 

HON WALLACE COSGROW 
Be konmsi i annan zis 2 
lakonpannyen? Ou konn tou 
ou?   
 
MR DEPUTY SPEAKER 
Wi, be mon pe esper son 
larepons ou pe komans 
donnen.   
 
HON WALLACE COSGROW 
Be mon pa ankor fini mwan! 
 
MR DEPUTY SPEAKER 
Proceed avek ou kestyon, 
silvouple. 
 
HON WALLACE COSGROW 
Be les mon fini koze.  Mr 
Speaker, war parfwa ou ki…. 
 
MR DEPUTY SPEAKER 
Proceed avek ou kestyon 
Onorab. Pa donn larepons dan 
ou larepons selman. 
 
HON WALLACE COSGROW 
Anyway, sa ki mwan, mon 
konnen poudir - sa ki mwan, 
mon konnen poudir sa bann 
lakonpannyen ki fer blasting, 
zot annan zot leksplozif i store 
kot zot.  So dir nou lekel ki pou 
store leksplozif laba anler, vi ki 
i en sit militer, i en site militer 
Barbarons laba anler.   
 Akoz i annan kantite 
konplent, kantite konsern par 
zabitan sa bann diferan 
landrwa ki Onorab Zialor in 
mansyonnen Grand Anse, 
Petit Barbarons, Anse Boileau.  

So dir nou lekel ki pou al store 
sa laba anler ?  
 E dir nou lekel ki pou 
annan lakle pou sa bann sant 
stokaz, akoz CCCL pa ti kler 
nou konpran larme, ti annan 
lapolis ti annan CCCL ti 
annan.  So si ou kapab dir nou 
lekel ki pou store ki pou ekip 
sa bann zafer?  Mersi. 
 
MINISTER ERROL FONSEKA 
Mr Speaker, mon krwar ou 
premye kestyon ou ti pe 
demande ki lakonpannyen i 
annan zis 1 lakonpannyen ki 
annan eksplozif lo Mahe sa se 
UCPS. E kontrol lo la i pa 
Commissioner Lapolis e pou sa 
i servi POTRU obviously pou fer 
tou kontrol.  Mersi Mr 
Speaker.  
 
MR DEPUTY SPEAKER 
Mersi panel.  Ou annan 
klarifikasyon? 
 
HON WALLACE COSGROW 
Wi Mr Speaker, mon annan en 
klarifikasyon.  Minis i dir nou 
se Commissioner Lapolis me 
nou ti tande ki poudir Larme 
SPDF ti annan en lakle pou 
container ki ti CCCL.  So lekel 
ki ansarz sa bann zafer? 
Minis, sey dir nou akoz i 
konfizan sa bann zafer. 
 
MR DEPUTY SPEAKER 
Onorab, ou realize ou pe koz lo 
2 diferan keksoz ? La nou pe 
koz lo sa ki’n al ganny mete 

Barbarons napa nanryen pou 
fer avek la Petit Paris kot i ti 
ete.  So it’s 2 different subject 
matter ki ou pe entrodwir la. 
So Minis in reasir ou poudir 
laba Barbarons i pou avek 
Komisyoner Lapolis.  Sa in fini 
ganny reponn.  Onorab Pillay, 
mon’n war ou lanmen anler.   
 
HON SEBASTIEN PILLAY 
Mersi Mr Speaker.  Mon pe 
ekout Minis, atantivman e 
mon pe regard nou Explosives 
Act consolidated document ki 
mon annan.  E seksyon 78 i 
koz lo bann diferan klas 
eksplozif ki mannyer i bezwen 
ganny stored seperately.   
 Seksyon 78 i annan li 1, 
2, 3, 4, 5, 6 diferan seksyon.  
Me ler ou’n koze, ou pa’n dir 
Lasanble par egzanp ‘’fuse 
igniters must be kept under 
lock and key in a dry place, 
provided they are kept 
seperate from other explosives.   
 Ou pa’n dir nou si ‘’safety 
fuses may with the written 
authority of an Inspector be 
stored under lock and key and 
secured in a dry place other 
than a magazine.’’  Savedir 
seksyon 78 i pe prevwar - 
Onorab Georges si ou pa’n lir 
nou ava montre ou tou sa ki 
bezwen. 
 
MR DEPUTY SPEAKER 
Address the Chair, silvouple. 
Mersi.   

HON SEBASTIEN PILLAY 
Now, eksplik mwan alors Mr 
Speaker, ki mannyer Minis 
dan ou larepons ou pe dir avek 
nou poudir all of this sa bann 
keksoz i within 1 area, i ava 
ganny separe selman i 1 area.   
 Me selman nou prop 
norm ki egziste anba nou 
Lalwa, i prevwar ki ou bezwen 
annan diferan konpartiman ki 
ganny locked pou benefis 
Minis.  Mon pou refer lo en 
license ki appel en magazine 
license ki bezwen ganny 
issued par Komisyoner 
Lapolis.   
 E prenan kont sa ki ou’n 
dir e sa kestyon ki mon 
demann ou, eski Komisyoner 
Lapolis in issue en magazine 
license pou sa landrwa ki sa 
bann eksplozif in ganny store?  
E eski Lasanble Nasyonal i 
kapab ganny en kopi sa 
magazine license?  Mersi Mr 
Speaker. 
 
MINISTER ERROL FONSEKA 
Mr Speaker, premyerman 
Onorab pe get en Akt e lo, lo sa 
Akt i koz lo plizyer kalite 
materyo ki ou kapab servi.  Sa 
Akt pa dir ou ki ou annan. I dir 
ou posibilite annan diferan 
materyo e ki mannyer pou fer 
li.   
 Mon pe asir, asir sa 
Lasanble asir manm piblik, ki 
sa bann eksplozif ki mon’n 
mansyonnen pli boner, i sa ki 
nou annan e i dan en landrwa 

safe.  E i anba magazine 
Commissioner of Police, 
Komisyoner ki ansarz.   
 Komisyoner i a issue en 
license pou en dimoun other 
than son lekor, ki kapab hold 
en magazine license.  So napa 
okenn relevans lo sa kestyon. 
Tou keksoz i annord anba the 
Commissioner of Police.  Mersi 
Mr Speaker. 
 
MR DEPUTY SPEAKER 
Mersi.  Mon krwar ti annan en 
konponan kestyon pou 
Commissioner.  Mr Marie ki 
pou reponn?   
 
ASSISTANT 
SUPERINTENDENT VINCENT 
MARIE 
Mersi Mr Speaker.  Thank you 
Onorab, pou ou kestyon.  An 
term magazine license, pou le 
moman napa okenn magazine 
license ki pe ganny donnen.   
 Akoz pou le moman 
Lapolis ki pe, ki pe kontrol sa 
landrwa.  Thank you. 
 
MR DEPUTY SPEAKER 
Mersi.  Savedir napa okenn 
dokiman ki pou bezwen fer 
Lasanble ganny kopi.  Ou 
annan klarifikasyon Onorab?   
 
HON SEBASTIEN PILLAY 
Mersi Mr Speaker.  Mon go 
back to Lalwa Komisyoner 
Lapolis i referee he is the 
referee - he is not a player his 
a referee.  E because he is a 

referee, i pa kapab annan en 
magazine ki tonm anba son 
responsabilite.   
 Akoz li i bezwen ensure ki 
tou magazine i ganny maintain 
dan sa fason.  This is what the 
Law prescribes, because the 
law when it was design in the 
1950s Mr Speaker Sesel ti 
napa en SDF.  And the law has 
not been revised. Alors Minis 
doesn’t know what his talking 
about!   
 So keksoz ki mon ti a 
kontan demann Minis. 
 
MR DEPUTY SPEAKER 
Onorab, Onorab hold on, hold 
on non, non! This is not - you 
are going against Order 
36(1)(d) ki dir ou ‘’a question 
shall not contain arguments.’’  
You are doing arguments with 
the Minister and to go as far to 
say that he doesn’t know what 
his talking about!   
 Letan Minis in reasir ou 
poudir get sa, sa Lalwa pa dir 
ou ki ou bezwen annan.  E i pe 
dir ou tou sa bann keksoz ki 
ou’n dir ladan, napa pou le 
moman dan sa landrwa 
Barbarons. End of question lo 
la. Mersi.   
 
HON SEBASTIEN PILLAY 
Be zot be sa..a..a …  
 
MR DEPUTY SPEAKER 
Nou bouz aprezan lo kestyon 
74. 
 

HON SEBASTIEN PILLAY 
Mr Speaker, be this is not 
telling the truth. 
 
MR DEPUTY SPEAKER 
I touzour dan non Onorab 
William e ankor enn fwa mon 
prezimen se Onorab Naddy 
Zialor ki pou demann sa 
kestyon.  Proceed Onorab. 
 
HON NADDY ZIALOR 
Mersi Mr Speaker.  Bonn apre 
midi ankor enn fwa.  Kestyon 
Onorab William i lir swivan:   
 Eski Minis pou Zafer 
Entern i kapab eksplik sa 
Lasanble, ki vreman 
reorganizasyon lafors lapolis 
pe fer pou asire ki zot byen 
ekipe pou desarz zot 
responsabilite avek plis 
efikasite?  Mersi Mr Speaker. 
 
MR DEPUTY SPEAKER 
Mersi.  Mon ava envit panel 
pou larepons silvouple. 
 
MINISTER ERROL FONSEKA 
Mersi Mr Speaker.  Mersi 
Onorab pou kestyon.  Mr 
Speaker, mon krwar ki sa 
kestyon ti’n ganny reponn dan 
nou sesyon repons an Fevriye 
sa lannen par kestyon Onorab 
Samynadin.   
 Mr Speaker, an Fevriye 
sa lannen bann Manm ti osi 
ganny sans pou demann 
kestyon siplemanter 
konsernan reform ki pe pran 
plas.  E sa kestyon se eski 



Verbatim Report NAS Sitting Tuesday 02nd April, 2024 

95 
 

Minis i kapab met Lasanble 
okouran lo nouvo 
reorganisation ki pe annan 
dan Lafors Lapolis.   
 Mr Speaker depi ki nouvo 
Komisyoner in pran lofis le 17 
Zen 2021, nou’n anbark lo en 
progranm konpreansiv pou 
reform a Lafors Lapolis Sesel.  
E Mr Speaker sa i en size ki 
nou’n deza koz lo la parey 
mon’n dir.   
 Sa progranm reform, i 
trouve dan en dokiman 
stratezik e sa i Seychelles 
Police Strategic Review e plan 
stratezi Lapolis pou 2023 ek 
2025.   
 Sa 2 dokiman ansanm 
savedir Lapolis ti komans par 
reviz son bann diferan 
konponan stratezik.  E 
finalman devlop en plan pou 
sa lannen ki pe vini - Mr 
Speaker pou sa 2025.   
 Mr Speaker, sa plan i 
kontenir 7 eleman prensipal ki 
finalman fer, ki tou son bann 
diferan lobzektif prensipal i a 
kapab ganny enplimante.   
 Sa 7 eleman stratezik ki 
ganny term koman pilye i 
konm swivan; governance and 
structure en size tre enportan 
governance and structure. Sa i 
koz lo plis sa striktir anler sa 
piramid.  Integrated 
intelligence management sa i 
koz lo lentelizans.   
 Professionalising 
investigations sa i koz lo sa 
nesesite fer tou bann travay 

investigations.  E pou fer sir ki 
i al dan bann stasyon osi, 
bann diferan nivo 
investigations.  People and 
culture management sa i en 
keksoz tre enportan pou 
lapolis pou nenport, nenport 
organisation ki nou annan.   
 Ki ou annan serten kiltir 
serten ethics, serten konponan 
ki sa dimoun ki antre dan sa 
metye i pe viv sa, sa 
etablisman ki i konpran byen 
sa kiltir sa landrwa.   
 Strategic learning and 
development nou’n fer en 
kantite lo la.   
 Professional standards 
and counter corruption sa en 
lot keksoz ki nou annan 
integrity dan lapolis lo bann 
kestyon ki zot in demande 
avan.  Nou bezwen annan 
bann zofisye ki vreman annan 
integrity.   
 E zot service operating 
model which dekrir bann 
diferan latas ki zot, zot annan.   
 Mr Speaker, mon krwar 
mon pou aret li la e mon a les 
bann Manm demann lezot 
kestyon si zot annan.  Akoz 
mon krwar mon’n repet tou sa 
bann diferan keksoz ki nou’n, 
nou’n dir deza.  Mersi Mr 
Speaker. 
 
MR DEPUTY SPEAKER 
Mersi Minister.  Mon krwar vre 
i annan en omisyon lo nou par 
‘’a question shall not refer to an 
answer given to any question 

during the preceding 6 
months.’’  So i vre. Be solman 
Minis in donn nou en 
leksplikasyon ki’n fer in ouver 
laport pou nou demann 
siplemanter lo sa ki in dir nou 
la.   
 Alor mon ava donn ou 
laparol Onorab. 
 
HON NADDY ZIALOR 
Mersi Mr Speaker.  Minis, baze 
lo detay ki ou’n donn nou ki 
ase byen, byen elarzi, eski tou 
bann manm dan Lapolis i 
azour avek sa plan e osi zot 
Polisi?  Mersi. 
 
MR DEPUTY SPEAKER 
Mersi.  Mon ava envit panel 
pou larepons. 
 
ASSISTANT 
SUPERINTENDENT VINCENT 
MARIE 
Mersi Mr Speaker.  Mersi 
Onorab pou kestyon.  Nou sey 
as much as possible dan 
Lapolis pou nou annan en 
sistenm kot bann 
lenformasyon ki sorti i ganny 
anvoye dan email to tou 
stasyon to everyone.   
 Ki zot kapab konnen kwa 
ki pe deroule dan lapolis apre 
nou annan bann miting ki nou 
fer ek bann Commanders tou 
le Lendi.  E zot ankouraze pou 
montre nou rikord ki zot al fer 
miting ek zot bann staff dan 
lasemenn. ki lenformasyon ki 
sorti anler i arive eske zofisye 

anba on the frontline.  Mersi 
bokou Mr Speaker. 
 
MR DEPUTY SPEAKER 
Mersi Onorab.  Ti annan zis en 
lot Manm ki ti’n demann 
siplemanter lo sa kestyon.  Me 
ler kestyon ti pe demande. 
Mon tann li pe dir mwan, mon 
fer lapenn.  Alor pou en Manm 
ki mank respe pou mwan, mon 
pou zis inyor li. Mon pou 
termin sesyon kestyon ozordi.   
 Nou ava remersi panel 
pou zwenn nou pou apre midi 
panel ki sorti kot Minister 
Zafer Entern dirize par Minis 
Errol Fonseka.   
 I ti akonpannyen par Mr 
Ted Barbe ki Komisyoner 
Lapolis, Mr Ned Wirtz ki 
Asistan Komisyoner Lapolis, 
Mr Vincent Marie ki Asistan 
Sirentandan.  E lo side table ti 
annan Mr Joseph Bibi ki 
Asistan Sirentandan.   
 Demen bomaten nou pou 
zwenn 9 er. Nou pou annan en 
revised Order Paper, akoz nou 
le fer First Reading lo en Bill 
ki’n fek Gazete ozordi ki Bills 
Committee in zwenn avek 
Attorney Zeneral.  E nou pe 
konsider pou pran sa Bill 
Merkredi prosen e demen 
bomaten i pou osi annan en 
stetment.   
 E avan lazournen ozordi 
tou bann dokimantasyon an 
relasyon avek sa stetment pou 
ganny sirkile pou ki napa 
okenn tirayman ou 

mirmirasyon lo Floor demen 
bomaten.  Donk, mon ava 
remersi zot pou zot 
partisipasyon dan travay 
Lasanble ozordi.   
 Nou pou adjourn la 
repran travay demen bomaten 
9 er.  
 
 

(ADJOURNMENT) 
 

 


